
PARLAMENT DE CATALUNYA





Mesa del Parlament

La Mesa del Parlament, en la sessió tinguda el 26 de juny de 2012, de conformitat amb l’article 6.5 de l’Estatut d’autonomia de Catalunya, l’article 4 de la Llei 2/2007, del 5 de juny, del Diari Oficial de la Generalitat de Catalunya;  l’article 7 de la Llei 35/2010, de l’1 d’octubre, de l’occità, aranès a l’Aran, i l’acord de la Mesa del 3 de maig de 1983, ha aprovat la versió en occità, en varietat aranesa, de la Llei de mesures fiscals, financeres i administratives i de creació de l’impost sobre les estades en establiments turístics, aprovada pel Ple del Parlament en la sessió del 14 de març de 2012:

Lei de mesures fiscaus, financères e administratives e de creacion der impòst sus es sojorns en establiments toristics

Tram. 200-00019/09

Preambul

Amassa damb era Lei de pressupòsti dera Generalitat de Catalonha entath 2012, se presente aguesta lei de mesures fiscaus, financères e administratives e de creacion der impòst sus es sojorns en establiments toristics, que s’estructure en tres títols: eth prumèr, dedicat as mesures fiscaus; eth dusau, dedicat as mesures relatives ath regim juridic des finances publiques e as mesures en matèria de foncion publica, e eth tresau, relatiu ara creacion der impòst sus es sojorns en establiments toristics. En conjunt, aguesta lei conten cent setze articles, a quini cau ahíger es disposicions addicionaus, transitòries, derogatòries e finaus correspondentes, que la complèten.

Catalonha, coma totes es economies deth sòn entorn, patís es conseqüéncies dera crisi economica e financèra internacionau. Justament, es problèmes estructuraus dera economia catalana qu'an condusit ad aguesta crisi e es sues repercussions illustren eth besonh urgent de bères ues des mesures adoptades enes disposicions d’aguesta lei. Per aguest motiu, bères mesures se dirigissen a incrementar es ingrèssi –entre aguestes, es mesures tributàries recuelhudes enes títols I e III–, e d'autes tracten de redusir era despensa publica, fondamentaument es qu'arrecuelh eth títol II, que pretenen ua estrategia de racionalizacion des recorsi umans ath servici dera Administracion catalana.

Eth títol I, qu'arrecuelh es mesures fiscaus, se dividís en dus capítols. Eth prumèr capítol conten tres seccions, e se dedique as nòrmes restacades damb es tributs pròpris; eth dusau capítol ei dedicat ara normativa reguladora des tributs cedidi.
Entre es mesures relatives as tributs pròpris, se modifiquen, en prumèr lòc, es tipes de taxa deth canon sus era disposicion der arrefús des residus municipaus; per çò qu'ei deth canon dera aigua, es modificacions des sòns elements quantitatius s’inserissen laguens deth marc europèu d’accion dera politica dera aigua, sustot en principi de recuperacion des còsti des servicis deth cicle dera aigua, que s’a d’aplicar de forma qu'incentive er usatge eficient deth recors, e, donques, contribuïsque as objectius mieiambientaus perseguidi. Tanben devèrs aguest madeish tribut, es entitats fornidores passen a èster considerades ara coma substitutes deth contribuable, e non mères collaboradores ena recaptacion deth tribut. Era seccion tresau hè referéncia ath regim de taxes. Cau mencionar era creacion dera taxa sus es actes preparatòris e es servicis accessòris de melhora dera informacion inerents ath procès entara prescripcion e dispensa de medicaments e productes sanitaris mejançant era emission de recèptes medicaus e ordes de dispensa, e tanben era creacion de dues taxes en encastre dera Administracion de justícia: era prumèra, eth hèt imposable que’n constituís era prestacion de servicis personaus e materiaus en encastre dera administracion dera Administracion de Justícia de competéncia dera Generalitat, a instància de part, enes ordes jurisdiccionaus civiu e contenciós administratiu, en organs judiciaus damb sedença en Catalonha; e era dusau taxa, eth hèt imposable que’n constituís era utilizacion privativa o eth profitament especiau, per quinsevolhe títol, constituïdi sus bens o drets afèctes ath servici public dera justícia, en encastre dera competéncia dera Generalitat de Catalonha. Era rèsta de modificacions consistissen ena addicion de naui hèts imposables en taxes ja existentes, o ena adaptacion ara normativa substantiva reguladora dera matèria o modificacions deth regim d’exempcions.

Era taxa pera prestacion de servicis personaus e materiaus en encastre dera administracion dera Administracion de justícia de competéncia dera Generalitat, que se cree ara empara dera letra f der article 104 der Estatut d’autonomia de Catalonha, s’impòse pera prestacion de servicis personaus e materiaus en encastre dera Administracion de justícia de competéncia dera Generalitat, manifestat pera realizacion de determinadi actes, a diferéncia dera taxa estatau, eth hèt imposable que n'ei er exercici dera potestat jurisdiccionau, de forma qu'era coïncidéncia merament temporau ena produccion d’actes que constituïssen per disposicion legau manifestacion des hèts imposables respectius non compòrte en cap cas era sua identitat. Ath contrari, eth hèt imposable dera taxa estatau lo constituís er exercici dera potestat jurisdiccionau stricto sensu, que s’identifique damb era foncion de «jutjar e hèr complir çò qu'a estat jutjat» der article 117.3 dera Constitucion; deth temps que, ena taxa autonomica, eth hèt imposable lo constituís eth conjunt d’accions deth personau que da supòrt as organs jurisdiccionaus e tanben era utilizacion des elements materiaus de besonh, tostemp e exclusivament de competéncia dera Generalitat.

Eth capítol II, dedicat as tributs cedidi, compde sies seccions. Enes seccions dedicades ar impòst sus era renda des persones fisiques e ar impòst sus successions e donacions s'arrecuelhen mesures de caractèr tecnic. En çò que tanh ar impòst sus eth patrimòni, e entà non generar situacions d'inegalitat dera ciutadania de Catalonha damb era rèsta der Estat, se modifique eth minim exempt ara en vigor entà de fixar-lo en impòrt aprovat en encastre estatau.

En çò que hè as tributs de natura indirècta, ena seccion quatau d’aguest capítol, e sus era basa deth besonh de reduccion deth deficit, s’incrementen, d’ua banda, es tipes de taxa dera modalitat d’actes juridics documentadi; dera auta, totun, se preven tanben bonificacions ena quòta der impòst que graue determinades operacions coma era novacion de credits ipotecaris, per tau de comparar aguesta situacion as novacions de prèsti ipotecaris ja exempts. En aguesta madeisha linha de diminucion dera pression fiscau quan se dan determinades circonstàncies, s’establís ua bonificacion ena quòta en impòst de transmissions patrimoniaus oneroses que graue era transmission ara entitat financèra der abitatge abituau per part dera persona fisica que non pòt hèr front ath pagament deth credit o prèst ipotecari. Era madeisha bonificacion ei aplicabla as contractes d’arrendament signadi per ambdues parts, e tanben ara recompra hèta peth particular deth sòn abitatge.

Per çò qu'ei dera tributacion sus eth jòc, destaque era introduccion de naui tipes impositius entà jòcs de bingo especifics.

Fin finau, barren aguest capítol II es modificacions hètes en tipe de taxa autonomica der impòst sus es ventes minoristes de determinadi idrocarburs, qu'afècte es gasolines e eth gasòl d’usatge generau.
Eth títol II dera Lei includís es mesures relatives ath regim juridic des finances publiques e es modificacions en matèria de foncion publica. Se dividís en quate capítols. Eth capítol I conten mesures restacades damb era gestion financèra e eth contraròtle, quina causa modifique eth tèxte rehonut dera Lei de finances publiques de Catalonha, aprovat peth Decrèt legislatiu 3/2002, deth 24 de deseme, e includís aspèctes relatius ara organizacion juridica dera despensa publica, e en aguest sens, se tracten es operacions de credit qu'era Generalitat concèrte damb persones fisiques o juridiques, eth deute public, era aplicacion deth producte der endeutament e es obligacions des persones beneficiàries dera activitat de foment –en concrèt, dera justificacion dera despensa–, damb era fin d’optimizar era gestion financèra e eth contraròtle dera despensa publica.

Eth capítol II includís ua mesura qu'afècte diuèrsi organs: un organ regulador, un de consultatiu e un d’estatutari, coma era Autoritat Catalana de Proteccion de Donades, eth Conselh de Trabalh, Economic e Sociau de Catalonha e era Sindicatura de Compdes, respectivament.

Per çò qu'ei des dus prumèrs organs, er objectiu dera mesura ei, d’ua banda, assegurar era coeréncia entre era estructura organica pressupostària dera Generalitat e çò qu'establissen es leis de creacion d’aguesti organs, e omogeneïzar-la entre toti eri, per tau d’assegurar que son consolidables en conjunt de pressupòsti deth sector public dera Generalitat; e d’auta banda, se tracte de regular un procediment d’elaboracion des pressupòsti que sigue coerent damb eth procediment generau d’elaboracion des pressupòsti dera Generalitat en quau aqueri s’an d’integrar.

En çò que tanh as modificacions prepausades devèrs era Sindicatura de Compdes, compòrten era modificacion dera Lei 18/2010, deth 7 de junh, dera Sindicatura de Compdes de Catalonha, damb er objectiu d’esmendar errors materiaus e duplicitats que non siguen de besonh, causa que melhore eth tèxte normatiu e se simplifiquen tramits enes procèssi intèrnes dera Sindicatura.

Eth capítol III, relatiu a autes modificacions de leis substantives, se dividís en diuèrses seccions. Eth capítol comence damb ua naua regulacion de cèrtes entitats de dret public dera Generalitat. Includís era modificacion dera Lei 6/2007, deth 17 de junhsèga, deth Centre d’Estudis d’Opinion, damb era fin de dar ad aguest organisme era condicion de mejan pròpri e servici tecnic dera Administracion dera Generalitat e des entitats que ne depenen o i son restacades e qu'an era condicion de poders adjudicadors, entara realizacion des foncions que li son pròpries. Tanben s’i includís era modificacion dera Lei 15/1993, deth 28 de deseme, per quina se cree eth Centre de Telecomunicacions dera Generalitat de Catalonha, e era modificacion deth tèxte rehonut dera Lei der Institut Catalan de Finances, aprovat peth Decrèt legislatiu 4/2002, deth 24 de deseme –en aguest darrèr cas, era modificacion a er objectiu d’autrejar ath conselhèr delegat o conselhèra delegada der Institut Catalan de Finances era representacion ordinària e extraordinària der Institut en quinsevolhe encastre e circonstància, damb es mès amples facultats ad aguest efècte. Atau madeish, tanben se modifique era Lei 4/1980, deth 16 de deseme, de creacion der Institut Catalan deth Solèr, entà configurar-lo coma un estrument de foment dera activitat economica.

Tanben ei objècte de modificacion era Lei 13/2009, deth 22 de junhsèga, dera Agéncia der Abitatge de Catalonha, per çò qu'ei des sues foncions, damb er objectiu d'arrecuélher es qu'Adigsa, aué dissolvuda, exercie enes barris d’abitatge public qu'actuaument gerís era Agéncia der Abitatge de Catalonha, entath foment e finançament de projèctes sociaus d’entitats e associacions.

Per çò qu'ei dera renda minima d’insercion, se modifiquen diuèrsi articles dera Lei 10/1997, deth 3 de junhsèga, dera renda minima d’insercion.

Atau madeish, tanben se modifique era Lei 7/2011, deth 27 de junhsèga, de mesures fiscaus e financères, devèrs er estatut personau der Organ Administratiu de Recorsi Contractuaus de Catalonha.

Tanben se modifiquen, entre autes, era Lei 1/2003, deth 19 de hereuèr, d’universitats de Catalonha; era Lei 13/2006, deth 27 de junhsèga, de prestacions sociaus de caractèr economic; e eth Decrèt legislatiu 1/2009, deth 21 de junhsèga, per quin s’apròve eth tèxte rehonut dera Lei reguladora des residus –en concrèt, er article 30, relatiu as operacions de disposicion der arrefús des residus.

Cau destacar era importanta contribucion des universitats publiques de Catalonha as objectius d’equilibri e estabilitat pressupostària, atengut que son classificades, en tèrmes deth SEC 95, laguens deth sector d’Administracion publica dera Generalitat, mejançant es mesures establides per aguesta lei, sens perjudici des bases estataus, de conformitat damb er article 172 der Estatut d’autonomia e d’acòrd damb eth Conselh Interuniversitari de Catalonha. Correspon a cada universitat, en tot hèr usatge dera sua autonomia, e ath Conselh Interuniversitari de Catalonha, coma organ de coordinacion deth sistèma universitari de Catalonha, contunhar en tot auançar, tant ena collaboracion interuniversitària coma ena comparticion de servicis, entà ua sostenibilitat melhora des universitats publiques de Catalonha e entà aportar valor ath nau modèl economic basat ena coneishença e ena transferéncia d’aguesta coneishença ara societat.

Eth capítol IV establís, entre autes causes, es nòrmes en matèria de foncion publica, qu'arresponen ath besonh des administracions de contunhar en tot méter en practica procèssi de generacion d’estauviament pressupostari per tau d’acomplir es principis e objectius d’estabilitat pressupostària e disciplina fiscau deuant dera situacion economica actuau. En aguest scenari economic caracterizat pera intensitat dera crisi economica damb origina ena crisi financèra internacionau e damb efèctes sus eth creishement e era aucupacion ei urgent adoptar mesures de contencion enes despenses de personau dera Administracion publica. Atengut er important pes qu’era aucupacion publica a ena Administracion dera Generalitat e eth sòn sector public, es mesures adoptades compòrten un estauviament fòrça important entà contunhar en tot melhorar era eficacitat e era racionalizacion des despenses de personau e era sua reduccion mentre persistisquen es circonstàncies economiques extraordinàries actuaus.

Eth contèxt actuau obligue a hèr un esfòrç important de contencion deth deficit e d’ajustament dera despensa publica. Entre autes mesures d’austeritat, en marc des politiques de contencion des despenses de personau, s’a procedit a un reajustament extraordinari des melhores sociaus pactades entàs trabalhadors publics, a suspéner o modificar es pactes, acòrds e convènis sindicaus soscriti segons er article 38.10 der Estatut basic deth trabalhador public, e a suspéner indefinidament eth sistèma de prèmis restacadi as ans de servicis prestadi consistenti en gaudiment de dies addicionaus de vacances. Pes madeishi motius, en cas deth personau laborau ath servici dera Administracion dera Generalitat e deth sòn sector public, era suspension s’esten as clausules des convènis collectius que poguen includir sistèmes de prèmis per vinculacion o antiquitat consistenti ena percepcion de quantitats en metallic.

Eth títol III cree er impòst sus es sojorns en establiments toristics. Aguest impòst s’afècte a un hons de torisme damb fins de promocion, impuls, preservacion, foment e desvolopament d’infrastructures toristiques. Se configure coma un tribut pròpri dera Generalitat quin hèt imposable ei constituït peth sojorn enes establiments que conformen er encastre d’aplicacion subjectiu deth madeish tribut, e s’establís ua graduacion dera carga tributària segons era categoria der establiment.

Aguesta lei conten vint-e-ueit disposicions addicionaus e onze disposicions transitòries, e acabe damb sies disposicions derogatòries e onze disposicions finaus.

Títol I. Mesures fiscaus

Capítol I. Tributs pròpris

Seccion prumèra. Canon sus era disposicion der arrefús des residus municipaus

Article 1. Modificacion der article 15 dera Lei 8/2008

Se modifique er article 15 dera Lei 8/2008, deth 10 de junhsèga, de finançament des infrastructures de gestion des residus e des canons sus era disposicion der arrefús des residus, que rèste redigit dera manèra següenta:

«Article 15. Tipe de taxa
»1. Se fixe eth tipe de taxa de 12,4 èuros per tona d'arrefús de residus municipaus destinadi a depaus contarotlat.

»2. Se fixe eth tipe de taxa de 21,6 èuros per tona d'arrefús de residus municipaus destinadi a depaus contrarotlat entàs residus municipaus procedenti des entitats locaus que non an iniciat eth desvolopament dera recuelhuda selectiva dera fraccion organica, d’acòrd damb eth projècte de desplegament aprovat pera Agéncia de Residus de Catalonha, tostemp qu’er encastre territoriau que s’i tròbe adscrit eth subjècte passiu dispòse des correspondentes installacions de tractament dera fraccion organica recuelhuda selectivament integrada en Programa de gestion de residus municipaus de Catalonha.

»3. Se fixe eth tipe de taxa de 5,7 èuros per tona d'arrefús de residus municipaus que s’incinère.

»4. Se fixe eth tipe de taxa de 16,5 èuros per tona d'arrefús de residus municipaus que s’incinère procedenti des entitats locaus que non an iniciat eth desvolopament dera recuelhuda selectiva dera fraccion organica, d’acòrd damb eth projècte de desplegament aprovat pera Agéncia de Residus de Catalonha, tostemp qu’er encastre territoriau que s’i tròbe adscrit eth subjècte passiu dispòse des correspondentes installacions de tractament dera fraccion organica recuelhuda selectivament integrada en Programa de gestion de residus municipaus de Catalonha.

»5. Ar efècte de çò que dispòsen es apartats 2 e 4, era Generalitat a d’identificar eth tipe aplicable e comunicar-lo as subjèctes passius e as subjèctes passius substituts.»

Seccion dusau. Canon dera aigua

Article 2. Modificacion der article 2 deth tèxte rehonut dera legislacion en matèria d’aigües de Catalonha

Se modifique er apartat 14 der article 2 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, que rèste redigit dera manèra següenta:

«14. Usatge e consum dera aigua: 
»a) Era captacion deth miei o d’ua infrastructura dera Agéncia Catalana dera Aigua o d’un aute operator; era distribucion e eth consum d’aigües superficiaus o sosterranhes, e era produccion per miei d’installacions de tractament d’aigua marina.

»b) Era emission de contaminants enes aigües e es activitats de recuelhuda e de tractament d’aigües que donguen lòc posteriorament a abocaments ath miei receptor.

»c) Quinsevolhe auta aplicacion, quitament non consomptiva, des aigües superficiaus o sosterranhes que pogue repercutir de manèra significativa en estat des aigües, coma era generacion d’energia electrica e era refrigeracion.»

Article 3. Modificacion der article 64 deth tèxte rehonut dera legislacion en matèria d’aigües de Catalonha

1. Se modifique er apartat 1 der article 64 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«64.1 Constituís eth hèt imposable deth canon dera aigua er usatge reau o potenciau dera aigua, enes tèrmes establidi per article 2.14.»

2. Se modifique era letra a der article 64.2 deth tèxte rehonut dera legislacion en matèria d’aigües de Catalonha, que rèste redigida dera manèra següenta:

«a) Es usatges qu'en hèn era Agéncia Catalana dera Aigua, es ELA, e tanben es organs der Estat, es comunitats autonòmes e es entitats locaus, entà operacions d’investigacion o contraròtle, es sondatges experimentaus que non siguen objècte de cap profitament, es operacions de gestion e melhora deth domeni public idraulic, e es efectuades damb destinacion a òbres idrauliques publiques dera sua competéncia.»

3. Se modifique era letra c der article 64.2 deth tèxte rehonut dera legislacion en matèria d’aigües de Catalonha, que rèste redigida dera manèra següenta:

«c) Es destinadi ara prestacion gratuïta, per part des administracions que ne siguen titulares, des servicis d’alimentacion de hònts publiques e monumentaus, neteges de carrèrs e regs de parcs, jardins e camps esportius publics, e tanben es auti servicis que s’establisquen per reglament, tostemp qu’era aigua emplegada entad aguesti usatges age era qualitat d’aigua non potabla o provengue de hònts alternatives de produccion, coma era aigua regenerada o reutilizada, e non age estat distribuïda per miei des hilats de forniment d’aigua potabla.»

4. Se suprimís era letra d der article 64.2 deth tèxte rehonut dera legislacion en matèria d’aigües de Catalonha.

5. Se modifique era letra g der article 64.2 deth tèxte rehonut dera legislacion en matèria d’aigües de Catalonha, que rèste redigida dera manèra següenta:

«g) Era utilizacion d’aigües pluviaus entà usatges domestics e era utilizacion d’aigües freatiques sense cap mès utilitat qu'era d’empedir era inondacion o eth deteriorament des installacions a on se hè ua activitat, levat qu'aguestes aigües s’aboquen a un sistèma de sanejament public o incorpòren carga contaminanta.»
6. S’ahig ua letra, era h, ar article 64.2 deth tèxte rehonut dera legislacion en matèria d’aigües de Catalonha, damb eth tèxte següent:

«h) Es destinadi ara distribucion d’aigua en nauta, hèti per corporacions de dret public adscrites ara Administracion idraulica.»

Article 4. Modificacion der article 66 deth tèxte rehonut dera legislacion en matèria d’aigües de Catalonha

1. Se modifique er apartat 2 der article 66 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«66.2 Son subjèctes passius en concèpte de contribuable es persones fisiques e juridiques, publiques o privades, e es entitats que’n hè referéncia er article 35.4 dera Lei generau tributària, usatgères d’aigua, que la arreceben per miei d’entitats fornidores o operators en nauta, que la capten d’installacions pròpries, d’ua infrastructura dera Agéncia Catalana dera Aigua o en regim de concession de forniment, o la produsissen mejançant installacions de tractament d’aigua marina.»

2. Se modifique er apartat 3 der article 66 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«66.3 Es entitats fornidores son substitutes deth contribuable, usatgèr d’aigua fornida per aguestes entitats, e, coma taus, rèsten obligades ath compliment, ena forma e es terminis establidi, des obligacions materiaus e formaus que les impòse aguesta lei. Maugrat açò, an d’exigir, des qui son contribuables, er impòrt des obligacions tributàries satisfètes per eres, mejançant era repercussion deth canon dera aigua enes factures qu'emeten peth servici de forniment d’aigua, enes condicions qu'establissen aguesta lei e eth reglament que la desplegue.

»Es entitats qu'acrediten que non pòden amiar a tèrme era recaptacion per via de constrenhement d’aquerò que facturen rèsten exemptes de responsabilitat per çò qu'ei des impòrts repercutidi sus es sòns abonats e que resulten incrubables. Ad aguesti efèctes, se considère incrubable er impòrt repercutit per factura, quan er abonat age entrat en situacion de concors de creditors o ben quan concorren es requisits següents:

»a) Qu'age passat mès d’un an dempús der acreditament der impòst repercutit sense obtier-ne eth crubament, e qu'aguesta circonstància sigue degudament arrecuelhuda ena compdabilitat dera entitat.
»b) Qu’er impòrt incrubat, que correspon ath canon dera aigua, sigue superior a 150 èuros.
»c) Qu’era entitat fornidora acredite auer sollicitat eth crubament deth deute mejançant reclamacion judiciau e requeréncia notariau.

»Es impòrts incrubadi an d’èster justificadi, mejançant eth modèl que s’apròve per resolucion dera direccion dera Agéncia, en moment de presentacion dera autoliquidacion correspondenta, entà que siguen reclamadi dirèctament ath contribuable pera via executiva, levat que non cònste era sua notificacion, cas en quau era Agéncia a de notificar dirèctament era liquidacion entà qu’er ingrès se hèsque en periòde volontari, prealable ara reclamacion pera via de constrenhement.»

3. Se suprimís er apartat 4 der article 66 deth tèxte rehonut dera legislacion en matèria d’aigües de Catalonha.

Article 5. Modificacion der article 67 deth tèxte rehonut dera legislacion en matèria d’aigües de Catalonha

1. Se modifique er apartat 1 der article 67 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«67.1 Era basa imposabla ei constituïda, en generau, peth volum d’aigua utilizada o, se non se coneish, peth volum d’aigua estimada, exprimit, en tot cas, en mètres cubics. Enes casi d’usatges d’aigua entath provediment a tresaus, se compren qu'eth volum d’aigua utilizada includís eth volum d’aigua captada deth miei, eth liurat per tresaus e eth produsit en installacions de tractament d’aigua marina.»

2. Se modifique er apartat 5 der article 67 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«67.5 Era basa imposabla se determine:

»a) En generau, e damb caractèr preferent, peth sistèma d’estimacion dirècta mejançant compdadors omologadi o d'auti mecanismes de contraròtle. Ad aguest efècte, es subjèctes passius rèsten obligadi a installar e mantier, a cargue sòn, un mecanisme de mesurament dirècte deth volum d’aigua efectivament utilizada, e a declarar-ne es lectures ara Agéncia, segons era forma e es terminis establidi, entà cada cas, per aguesta lei e es reglaments de desplegament.

»S'es usatgèrs d’aigua entath provediment a tresaus non òpten exprèssament peth sistèma d’estimacion dirècta o non presenten es donades exigides entà que se pogue aplicar, se compren que i renóncien exprèssament a favor dera estimacion objectiva, levat des casi des usatgèrs qu'utilizen mès d’1 ectomètre cubic annau d’aigua e des qu'efectuen un forniment d’aigua en nauta, en qu’era basa s’a de determinar tostemp peth sistèma d’estimacion dirècta.

»b) Per estimacion objectiva, entà contribuables determinadi genericament en atencion ar usatge d’aigua que hèn e eth volum de captacion que se determine per reglament en atencion as caracteristiques e es circonstàncies deth profitament. Se determinen per reglament es formules de calcul dera basa imposabla deth tribut segons eth sistèma d’estimacion objectiva.

»Totun, enes casi d’usatges d’aigua entath provediment a tresaus, era basa imposabla, peth sistèma d’estimacion objectiva, s’avalore a compdar dera formula següenta:

Volum totau usat = 500 litres/abonat/dia x nombre d’abonats
»Entara aplicacion des coeficients establidi per apartat 10 der article 71, cau considerar eth volum d’aigua non liurada a tresaus, qu'ei çò que resulte d’aplicar ath volum totau usat, determinat d’acòrd damb era formula anteriora, un percentatge de pèrtes deth hilat de provediment deth 30%.

»c) Per estimacion indirècta quan era Administracion non pogue determinar era basa imposabla per miei de cap des sistèmes d’estimacion anteriors a causa de bèth un des hèts següents:

»c.1) Er incompliment dera obligacion d’installar aparelhs de mesurament establidi pera letra a .
»c.2) Era manca de presentacion de declaracions exigibles o era insuficiéncia o era faussetat des presentades.

»c.3) Era resisténcia, era desencusa o era negativa ara accion inspectora.

»c.4) Er incompliment substanciau des obligacions compdables.»

3. Se suprimís er apartat 6 der article 67 deth tèxte rehonut dera legislacion en matèria d’aigües de Catalonha.

4. Se modifique er apartat 7 der article 67 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«67.7 Entara estimacion indirècta dera basa imposabla, era Administracion a de tier en compde es signes, es indèxi o es moduls pròpris de cada activitat e, ath delà, quinsevolhe donada, circonstància o antecedent deth subjècte passiu o d’auti contribuables que pogue resultar indicatiu deth volum d’aigua captada.

»En particular, enes casi de captacions entà provediment a tresaus, era Agéncia pòt utilizar era formula concrèta establida entara determinacion dera basa en regim d’estimacion objectiva o ben modificar es valors indicades en aguest regim quan des donades e auti antecedents que ne dispòse se despren que non s’ajusten ara realitat.»

Article 6. Modificacion der article 69 deth tèxte rehonut dera legislacion en matèria d’aigües de Catalonha

1. Se modifique er apartat 1 der article 69 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«69.1 Enes usatges domestics dera aigua, eth tipe de taxa aplicabla a consums parièrs o inferiors ara dotacion basica per abitatge definit ena disposicion addicionau prumèra ei de 0,4469 èuros per mètre cubic.»

2. Se modifique er apartat 2 der article 69 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«69.2 Eth tipe de taxa aplicabla ath volum d’aigua consumida qu'excedís era dotacion basica per abitatge ei, damb caractèr generau, de 0,5147 èuros per mètre cubic e s’afècte des coeficients següents:

»a) Consum mensuau entre 9 e 15 mètres cubics: 2.

»b) Consum mensuau entre 15 e 18 mètres cubics: 5.

»c) Consum mensuau superior a 18 mètres cubics: 8.»

3. Se modifique er apartat 3 der article 69 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«69.3 S'eth nombre de persones que viuen en un abitatge ei superior a tres, s’apliquen es trams e coeficients que se fixen en aguesta taula:

	Nombre persones per abitatge (n)
	
Basa imposabla mensuau (m3)

	01.01.2012
	1èr tram
	2au tram
	3au tram
	4au tram

	Enquia 3 persones
	< = 9
	>9 < = 15
	>15 < = 18
	>18

	4 persones
	< = 12
	>12 < = 20
	>20 < = 24
	>24

	5 persones
	< = 15
	>15 < = 25
	>25 < = 30
	>30

	6 persones
	< = 18
	>18 < = 30
	>30 < = 36
	>36

	7 persones
	< = 21
	>21 < = 35
	>35 < = 42
	>42

	n persones
	< = 3n
	>3n < = 5n
	>5n < = 6n
	>6n


»Ath delà de çò qu’establissen es paragrafs anteriors, gaudissen d’un ampliament de 3 m3 mensuaus addicionaus es persones damb un grad de diminucion superiora ath 75%, arreconeishut per ua resolucion der Institut Catalan d’Assisténcia e Servicis Sociaus.»

4. Se modifique eth prumèr paragraf der apartat 8 der article 69 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«S’aplique as subjèctes passius deth canon dera aigua que complissen es condicions soslinhades en paragraf següent, ua tarifa sociau de 0,3999 èuros per mètre cubic.»

Article 7. Modificacion der article 71 deth tèxte rehonut dera legislacion en matèria d’aigües de Catalonha

1. Se modifique er apartat 5 der article 71 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«Era reutilizacion dirècta d’aigües residuaus s’afècte d’un coeficient 0, tostemp qu'es aigües non s’aboquen a un collector o a un sistèma de sanejament public. Totun, aguest coeficient s’aplique, s'escatz, de manèra ponderada ath percentatge d’aigua consumida, tostemp que, en relacion damb eth totau deth consum, supère eth 50%. Tanben se pòt aplicar de manèra ponderada aguest coeficient de reutilizacion dirècta d’aigües residuaus s'eth volum d’aigua reutilizada supère es 7.000 m3 ar an.»

2. S’ahig un apartat, eth 10, ar article 71 deth tèxte rehonut dera legislacion en matèria d’aigües de Catalonha, damb eth tèxte següent:

«71.10 Enes usatges d’aigua destinada ath provediment a tresaus, eth tipe s’afècte des coeficients següents, en foncion des volums d’aigua as quaus s’apliquen :

»a) Sus es mètres cubics usadi e non liuradi a tresaus:

C1: 0,20

»b) Sus es mètres cubics usadi e liuradi a tresaus:

»b1) S'es volums liuradi an estat captadi dirèctament deth miei, d’ua infrastructura dera Agéncia Catalana dera Aigua o d’ua corporacion de dret public adscrita ara Administracion idraulica, o an estat produsidi per ua installacion de tractament d’aigua marina:

C2: 0,07

»b2) S'aguesti volums an estat captadi d’ua infrastructura d’un aute operator, tostemp qu'agen estat mesuradi per compdador o d'auti dispositius de contraròtle:

C3: 0»

Article 8. Modificacion der article 72 deth tèxte rehonut dera legislacion en matèria d’aigües de Catalonha

1. Se modifique era letra a der article 72.3 deth tèxte rehonut dera legislacion en matèria d’aigües de Catalonha, que rèste redigida dera manèra següenta:

«a) D’acòrd damb era valor determinada damb caractèr generau per apartat 1, entà toti es usatges industriaus e assimilables d’aigua, sus eth volum d’aigua considerada.

»Enes casi de pèrtes d’aigua degudament acreditades coma un hèt fortuit non atribuible a negligéncia des usatgèrs industriaus, s’aplique un coeficient 0,5 ara tarifa referida en apartat 1, sus eth volum d’aigua qu'excedisque deth consum abituau der establiment, estimat a compdar der estudi prealable des volums utilizadi enes darrèri dus ans.

»Enes casi correspondents a captacions d’aigua entath provediment a tresaus, s’aplique un coeficient 0 ath tipe establit damb caractèr generau entà usatges industriaus o assimilables.

»Tanben s’aplique un coeficient 0 sus eth tipe establit damb caractèr generau entà usatges industriaus o assimilables enes casi d’usatges d’aigua potabla destinada ara prestacion gratuïta, per part des administracions que ne siguen titulares, des servicis d’alimentacion de hònts publiques e monumentaus, neteges de carrèrs e regs de parcs, jardins e camps esportius publics e d’auti servicis que s’establisquen per reglament.»

2. Se modifique er apartat 7 der article 72 deth tèxte rehonut dera legislacion en matèria d’aigües en Catalonha, que rèste redigit dera manèra següenta:

«72.7 Eth calcul dera tarifa individualizada basada ena carga contaminanta correspon ara expression següenta:

Te = [ ∑ n (∑ i ((C i - E i) x Pu i x Cp i x Ks i x Kd i) x Kan x Fn x Rpn) ] x Kr

»A on:

»Te: ei eth tipe de taxa especifica aplicabla.

»i: son cadun des paramètres de contaminacion establidi per article 72.1.

»n: son cadun des tipes d’abocaments der establiment.

»RpN: ei era relacion de ponderacion, segons eth cabau, de cada tipe d’abocament respècte deth totau des tipes d’abocament der establiment.

»Ci: ei era concentracion de cadun des paramètres de contaminacion establidi per apartat 1 d’aguest article, entàs aigües abocades.

»Ei: ei era concentracion de cadun des paramètres de contaminacion establidi per apartat 1 entàs aigües d’entrada. S'Ei ei mès gran que C i, era valor dera diferéncia (Ci – Ei) ei 0.

»Pui: ei eth prètz unitari entà cadun des paramètres de contaminacion establidi.

»Cpi: ei eth coeficient punta de cada paramètre; exprimís era relacion que i a entre era valor de concentracion dera contaminacion maxima e era valor de concentracion de contaminacion mejana, obtengudi a compdar dera declaracion d’usatge e contaminacion dera aigua presentada pera persona interessada o ben a compdar deth mesurament hèt pera Administracion; se compren per valors de concentracion de contaminacion maxima era mejana de quines supèren es valors mejanes. Aguest coeficient punta s’aplique a cadun des valors des paramètres de contaminacion, d’acòrd damb çò qu'establís er annèx 4.
»Ksi: ei eth coeficient de salinitat; es abocaments hèti en aigües superficiaus continentaus damb cabaus superiors a 100 m3 per segon en epòques d’estiatge rèsten afectadi d’un coeficient de salinitat entath paramètre des saus solubles equivalent a 0,2. Enes casi d’abocament d’aigües residuaus non tractades en ua depuradora publica, hèti ara mar per miei de collectors o d’emissaris sosmarins publics, eth coeficient de salinitat per aguest paramètre ei 0.

»Kdi: ei eth coeficient de dilucion, aplicable as abocaments dirèctes a mar hèti mejançant installacions de sanejament privades, en tot atier es diferenti paramètres de contaminacion especificadi per apartat 1 d’aguest article:

	Paramètre
	Coeficient de dilucion

	Saus solubles
	0

	Nitrogèn
	0

	Fosfòr
	0

	Matèries inibidores
	1


»Rèsta de paramètres: coeficient de dilucion que resulte dera aplicacion des barèms que s’indiquen en annèx 5.

»Kan: ei eth coeficient d’abocament a sistèma de cada tipe d’abocament; per çò qu'ei d'abocaments efectuadi a hilats de caneram, collectors generaus e emissaris correspondents a sistèmes publics de sanejament, eth tipe de taxa especifica, determinada en foncion dera carga contaminanta abocada, rèste afectat, damb caractèr generau, peth coeficient 1,5.

»Aguest coeficient ei 1,2 per çò qu'ei d'abocaments ara mar d’aigües residuaus non tractades en ua depuradora publica, hèti mejançant collectors o emissaris sosmarins publics e per çò qu'ei de liquidacions de canon dera aigua emetuda dempús der 1 de gèr de 2008.

»Fn: ei eth coeficient de fertirrigacion de cada tipe d’abocament; eth consum damb destinacion finau ara reutilizacion pròpria, damb fins agricòles, d’aigües residuaus damb nauti contenguts de matèria organica e nutrients, enes condicions qu'autorize era Agéncia Catalana dera Aigua, gaudís d’un coeficient reductor (F) deth tipe especific, individualizat en foncion dera carga contaminanta de 0,75.

»Kr: ei eth coeficient corrector de volum qu'exprimís era relacion entre eth volum d’aigua abocat e eth volum d’aigua de forniment de tot er establiment; entà poder aplicar aguest coeficient, cau qu’er establiment dispòse des installacions e des aparelhs descriti en annèx 3; tanben se pòt determinar aguest coeficient per estimacion indirècta, en tot acceptar era declaracion deth coeficient corrector de volum basat en donades e justificacions tecniques aportades peth subjècte passiu, qu'an d’èster avalorades adequadament pera Administracion.»

Article 9. Modificacion der article 75 deth tèxte rehonut dera legislacion en matèria d’aigües en Catalonha

Se modifique er article 75 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«Article 75. Repercussion deth canon dera aigua pes entitats fornidores: declaracion e ingrès

»75.1 Es entitats fornidores son substitutes deth contribuable e son obligades a hèr repercutir integralament er impòrt deth canon dera aigua sus er usatgèr finau, eth quau ei obligat a suportar-lo.

»75.2 Era repercussion se hè ena madeisha factura qu'emet era entitat fornidora entà documentar era contraprestacion des sòns servicis, de manèra diferenciada dera tarifa deth servici, e en tot reprodusir era estructura e es valors economiques deth canon dera aigua qu'establissen es articles 69 a 72, e tanben era rèsta de requisits que se fixen per reglament. Era part der impòrt dera factura que correspon ara repercussion deth canon dera aigua non se pòt desjúnher ne crubar de manèra separada der arrecebut dera aigua.

»75.3 Es entitats fornidores an de declarar e entrar, mejançant autoliquidacion, es impòrts repercutidi en concèpte de canon dera aigua d’acòrd damb era forma e es terminis que’n hèn referéncia es apartats 4 e 5 e que se desvolòpen per reglament, e tanben es impòrts de canon correspondents as sòns autoconsums. Ad aguest efècte an de ramplir mejançant eth web dera Agéncia Catalana dera Aigua eth modèl de declaracion e d’autoliquidacion, e posteriorament an de hèr er ingrès peth sistèma de domiciliacion bancària, mejançant quinsevolhe entitat bancària collaboradora o per quinsevolhe aute mejan qu'establisque era normativa en vigor. En aguest cas, era utilizacion de mejans electronics excludís era obligacion d’aportar quinsevolhe justificant d’ingrès.

»75.4 Es entitats fornidores d’aigua son obligades a declarar e autoliquidar mensuaument ara Agéncia Catalana dera Aigua es impòrts repercutidi nets en concèpte de canon dera aigua, d’acòrd damb eth calendari següent e en tot seguir eth modèl qu'ad aguest efècte s’apròve per resolucion deth director o directora dera Agéncia:

	Facturat
	Data limit de declaracion de facturacion  e d’ingrès des impòrts repercutidi

	Gèr
	20 de hereuèr 

	Hereuèr
	20 de març

	Març
	20 d’abriu

	Abriu
	20 de mai

	Mai
	20 de junh

	Junh
	20 de junhsèga

	Junhsèga
	20 d’agost 

	Agost
	20 de seteme

	Seteme
	20 d’octobre

	Octobre
	20 de noveme

	Noveme
	20 de deseme

	Deseme
	20 de gèr der an següent


»Se se detecte era manca de presentacion o d’ingrès d’ua o mès declaracions de repercussion neta e autoliquidacions mensuaus laguens deth termini entà hè'c, era Agéncia a de hèr es accions de besonh entà estimar e liquidar provisionaument es impòrts correspondents a cada periòde non declarat. Atau madeish, a d’iniciar, s'escatz, es accions de comprovacion que corresponen, d’acòrd damb es procediments establidi pera normativa tributària en vigor.

»75.5 Sens perjudici de çò qu’establís er apartat 4, totes es entitats fornidores son obligades a presentar ara Agéncia Catalana dera Aigua, ath mès tard eth 10 de març de cada an, entà cadun des sòns municipis de forniment, ua declaracion resum dera facturacion neta hèta er an naturau anterior, ajustada ath modèl que s’apròve per resolucion deth director o directora dera Agéncia.

»Es entitats fornidores damb ua facturacion superiora a un milion de mètres cubics annaus an de presentar tanben ath mès tard eth 10 de març de cada an ua relacion detalhada dera facturacion e es documents equivalenti as factures, damb expression dera totalitat des donades resultantes dera repercussion deth canon dera aigua e es exigides peth Reiau decrèt 1496/2003, deth 28 de noveme, peth quau s’apròve eth Reglament que regule es obligacions de facturacion e se modifique eth Reglament der impòst sus era valor ahijuda. Aguesta relacion s’a d’ajustar as prescripcions tecniques que dicte era Agéncia.

»75.6 Es entitats fornidores d’aigua son obligades ath pagament des quantitats correspondentes ath tribut que non an hèt a repercutir enes sòns abonats. Era obligacion de pagament se genère eth 31 de deseme der an ath quau corresponerie era repercussion.

»75.7 Era Agéncia Catalana dera Aigua pòt, se se considère convenent, liquidar dirèctament eth canon dera aigua as usatgèrs.

»75.8 Es accions per eventuau impagament deth canon dera aigua son es que determine era legislacion tributària en vigor.

»75.9 Era Agéncia Catalana dera Aigua verifique e investigue es activitats qu'intègren o condicionen eth rendiment deth canon dera aigua, coma eth consum d’aigua, era facturacion o era percepcion d’aguest.

»75.10 Es infraccions administratives per defèctes ena aplicacion deth canon e es sancions correspondentes son es qu'establís er article 77 e es que conten era Lei generau tributària e era normativa reglamentària que les desplegue.

»75.11 Eth compliment, per part des entitats fornidores, des obligacions materiaus e formaus qu'era nòrma les impòse pera sua condicion de substitutes deth contribuable non da dret a cap tipe de compensacion economica.»

Article 10. Addicion der article 76 bis ath tèxte rehonut dera legislacion en matèria d’aigües de Catalonha

S’ahig un article, eth 76 bis, ath tèxte rehonut dera legislacion en matèria d’aigües de Catalonha, damb eth tèxte següent:

«Article 76 bis. Procediment entara declaracion e autoliquidacion deth canon dera aigua correspondent a captacions d’aigua efectuades dirèctament deth miei o d’ua infrastructura dera Agéncia Catalana dera Aigua o d’un aute operator e destinada ath provediment a tresaus
»1. Es usatgèrs d’aigua entath provediment a tresaus son obligadi a declarar ara Agéncia Catalana dera Aigua, per cada municipi de forniment, es lectures des aparelhs de mesura, e a declarar e autoliquidar eth canon dera aigua meritat pendent eth periòde d’acreditament, enes terminis previsti en aguest article e mejançant es modèls aprovadi pera Agéncia.

»Ad aguesti efèctes, s’establissen es sistèmes de declaracion e autoliquidacion següents:

»a) Ordinari, aplicable as usatgèrs d’aigua que se’n referís eth paragraf anterior qu'utilizen mès d’1.000.000 de mètres cubics annaus, en tot considerar eth conjunt de toti es municipis que fornissen.

»b) Simplificat, aplicable as usatgèrs d’aigua qu'utilizen mens d’1.000.000 de mètres cubics annaus en conjunt de municipis de forniment.

»2. Es usatgèrs d’aigua subjèctes ath procediment ordinari an de presentar es declaracions següentes, enes terminis que s’indiquen:

»a) Declaracion setmanau des lectures des aparelhs de mesura dera aigua utilizada o des volums enregistradi pes mecanismes de contraròtle.

»b) Declaracion deth volum d’aigua utilizada, en foncion dera sua procedéncia, en tot diferenciar es mètres cubics liuradi a tresaus des non liuradi, e autoliquidacion trimesadèra der impòrt deth canon correspondent.

»S'en termini entà declarar non se coneish era donada reau deth volum totau captat e era deth volum liurat a tresaus o era sua procedéncia, s’a de declarar, de manèra provisionau, era donada resultanta des aportades ara Comission de Prètzi entara aprobacion der expedient de tarifes o d’autes degudament justificades.

»c) Era declaracion e autoliquidacion trimesadèra s’a de hèr, ath mès tard, eth dia 20 deth mes següent ath trimèstre naturau que se’n referís.

»d) Declaracion resum de toti es volums utilizadi en exercici, liuradi e non liuradi a tresaus, que s’a de presentar coma maxim eth 20 de març der an següent ar exercici que se’n referís, e de manèra ajustada as prescripcions tecniques e formaus que fixe era Agéncia, solament en cas que s’age declarat provisionaument d’acòrd damb çò qu'establís er apartat b. Damb aguesta declaracion, se s’escatz, eth contribuable a d’autoliquidar es impòrts de canon que non a declarat e entrat prealablament, e, en sòn defècte, era Agéncia pòt regularizar es declaracions trimesadères presentades prealablament, per tau d’eméter era liquidacion complementària que pertòque.

»3. Es usatgèrs d’aigua subjèctes ath procediment simplificat an de presentar dus tipes de declaracion:

»a) Declaracion trimesadèra des lectures des aparelhs de mesura o des volums enregistradi pes mecanismes de contraròtle que ne dispòsen, que s’a de presentar coma maxim eth dia 20 deth mes següent ath trimèstre que se’n referissen, levat que s’age optat peth sistèma d’estimacion objectiva dera basa establit per article 67.

»b) Declaracion resum annau de volums utilizadi e autoliquidacion der impòrt deth canon correspondent, coma maxim eth 20 de març der an posterior ad aqueth que se’n referís era declaracion. Aguesta declaracion a de contier es madeishes donades e s’a d’ajustar as prescripcions tecniques e formaus fixades pera Agéncia en çò que hè ara declaracion resum establida peth procediment ordinari.

»4. En cas d’incompliment des obligacions de declarar e autoliquidar regulades per aguest article, era Agéncia Catalana dera Aigua a de liquidar eth canon dera aigua meritat peth sistèma d’estimacion objectiva o indirècta, d’acòrd damb çò qu'establissen es apartats 5 a 7 der article 67, e tanben era Lei generau tributària e es sòns reglaments de desplegament, sens perjudici dera exigéncia dera responsabilitat que pertòque pera comission d’ua infraccion tributària, d’acòrd damb çò qu'establís era normativa en vigor entàs tributs dera Generalitat, damb es especialitats qu'establís aguesta lei.»

Article 11. Modificacion article 77 deth tèxte rehonut dera legislacion en matèria d’aigües de Catalonha

Se modifique er article 77 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«Article 77. Infraccions e sancions tributàries
»77.1 Era Agéncia Catalana dera Aigua gerís e requecte eth canon dera aigua e es auti tributs qu'establís aguesta lei, d’acòrd damb es sues determinacions e es disposicions reglamentàries aplicables.

»77.2 Es infraccions, es sancions, es subjèctes responsables d’aguestes e eth procediment sancionador en matèria tributària se regissen supletòriament, en tot aquerò non establit per aguesta lei, pera Lei generau tributària e era legislacion generau aplicabla ara percepcion, comprovacion e inspeccion des tributs dera Generalitat e pes nòrmes que despleguen aguesta lei.

»77.3 Eth regim de responsabilitat e succession enes sancions tributàries ei eth qu'establissen era Lei generau tributària e era normativa de desplegament.

»77.4 Sens perjudici des infraccions establides pera Lei generau tributària, son infraccions restacades damb es tributs geridi pera Agéncia Catalana dera Aigua, es següentes:

»a) Era manca de repercussion deth canon dera aigua en madeish document dera factura pes entitats fornidores d’aigua, que pòt èster tipificada coma infraccion leugèra, grèu o fòrça grèu, en foncion dera basa sus quina s’aplique, ei a díder, era quantia que s’aurie d’auer includit enes factures per aguest concèpte tributari.

»Era tipificacion dera infraccion coma leugèra, grèu o fòrça grèu, e era determinacion dera sancion correspondenta, s’a de hèr d’acòrd damb es critèris establidi pera normativa tributària aplicabla.

»b) Era manca de presentacion enes terminis reglamentaris dera declaracion d’usatge e contaminacion dera aigua per part des subjèctes passius, se non i a perjudici economic, que constituís ua infraccion leugèra e ei sancionable damb ua multa pecuniària fixa de 300 èuros.

»c) Era presentacion incomplèta, incorrècta o damb donades fausses dera declaracion d’usatge e contaminacion dera aigua per part des subjèctes passius, quan non i a perjudici economic entara Agéncia Catalana dera Aigua, que constituís ua infraccion grèu e ei sancionable damb ua multa pecuniària fixa de 300 èuros.

»d) Era manca dera presentacion, d’acòrd damb era forma e es terminis establidi per reglament entà hè'c, dera declaracion periodica deth volum d’aigua consumida de hònts pròpries (B6), de besonh entà practicar es liquidacions correspondentes, quan i a perjudici economic entara Agéncia Catalana dera Aigua.

»Era tipificacion d’aguesta infraccion coma leugèra, grèu o fòrça grèu, e era determinacion dera sancion correspondenta, s’a de hèr d’acòrd damb es critèris establidi pera normativa tributària aplicabla.

»e) Era manca dera presentacion, d’acòrd damb era forma e es terminis establidi per reglament entà hè'c, dera declaracion d’usatge e contaminacion dera aigua, o era presentacion incorrècta o fraudulenta, e tanben des declaracions e autoliquidacions mensuaus deth canon repercutit o era declaracion resum de facturacion, se i a perjudici economic entara Agéncia Catalana dera Aigua, pòt èster tipificada d’infraccion leugèra, grèu o fòrça grèu, en foncion dera basa sus quina s’aplique.

»Era tipificacion dera infraccion coma leugèra, grèu o fòrça grèu, e era determinacion dera sancion correspondenta, s’a de hèr d’acòrd damb es critèris establidi pera normativa tributària aplicabla.

»f) Er ingrès en entitats collaboradores deth deute tributari sense eth liurament simultani dera huelha de liquidacion o autoliquidacion, e deth fichèr damb eth detalh de cadun des municipis de forniment ara Agéncia Catalana dera Aigua, que constituís ua infraccion leugèra e ei sancionable damb ua multa pecuniària fixa de 200 èuros per cada ingrès sense eth liurament dera huelha de liquidacion e eth fichèr adjunt.

»g) Era manca d’installacion d’aparelhs de mesurament entath calcul dera basa imposabla segons eth sistèma d’estimacion dirècta damb incompliment dera obligacion que’n hèn referéncia es apartats 5 e 8 der article 67.

»Aguesta infraccion se considère grèu e ei sancionabla damb ua multa pecuniària fixa de 400 èuros. Totun, constituís ua infraccion fòrça grèu, e se sancione damb ua multa pecuniària fixa de 800 èuros, s’era Administracion a requerit era installacion der aparelh de mesurament e en termini autrejat non s’a amiat a tèrme aguesta installacion.

»77.5 Era quantia des sancions pecuniàries imposades d’acòrd damb es apartats precedents se gradue segons es critèris establidi damb caractèr generau pera Lei generau tributària e es reglaments de desplegament, e, s'escatz, pòt èster redusit segons es critèris e percentatges que’n hè referéncia era mencionada Lei generau tributària e eth sòn reglament de desplegament.»

Article 12. Modificacion der article 78 deth tèxte rehonut dera legislacion en matèria d’aigües en Catalonha

Se modifique er apartat 10 der article 78 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«78.10 En cap cas eth tipe deth canon de regulacion non pòt superar era valor de referéncia fixada pera Agéncia Catalana dera Aigua. Era valor de referéncia resulte d’aplicar er increment annau deth tipe dera taxa generau deth canon dera aigua ara valor de referéncia der an anterior. Era prumèra valor de referéncia a d’èster era mejana des tipes aplicadi es cinc darrèri ans.

»Quan ena repercussion individuau entre es beneficiaris deth canon de regulacion non se poguen preveir es despenses d’inversion atribuibles ar exercici per aplicacion de çò qu’establís eth paragraf precedent, se calculen es naui terminis d’amortiment dera inversion pendenta. Atau madeish, en cas que pera madeisha arrason non poguen èster repercutides era totalitat des despenses d’explotacion der exercici, aguestes s’incorpòren as calculs des ans següents entara sua anullacion, de manèra prioritària, un còp corbides es despenses d’explotacion, dirèctes e indirèctes, deth madeish exercici.»

Article 13. Modificacion der article 80 deth tèxte rehonut dera legislacion en matèria d’aigües de Catalonha

Se modifique er apartat 1 der article 80 deth tèxte rehonut dera legislacion en matèria d’aigües de Catalonha, que rèste redigit dera manèra següenta:

«80.1 En encastre de competéncies dera Generalitat, era aucupacion, era utilizacion e eth profitament de bens de domeni public idraulic que’n hè referéncia er article 112 deth Reiau decrèt legislatiu 1/2001, deth 20 de junhsèga, per quin s’apròve eth tèxte rehonut dera Lei d’aigües, que requerisquen autorizacion o concession se grauen damb un canon destinat a protegir e melhorar aguest domeni, era aplicacion que’n hè publica era Agéncia Catalana dera Aigua. Rèsten exempts deth pagament deth canon d’utilizacion de bens de domeni public idraulic:

»a) Es concessionaris d’aigua pera aucupacion o utilizacion des terrens de domeni public de besonh entà amiar a tèrme era concession.

»b) Es entitats locaus pera aucupacion de bens de domeni public idraulic quan sigue de besonh entara realizacion d’ua accion de proteccion e melhorament d’aguest domeni public.»

Article 14. Modificacion dera Lei de pressupòsti dera Generalitat de Catalonha entath 2012

Se modifique er apartat 1 der article 46 dera Lei 1/2012, deth 22 de hereuèr, de pressupòsti dera Generalitat de Catalonha entath 2012, que rèste redigit dera manèra següenta:

«1. Pendent er an 2012, es valors de basa per volum entà usatges domestics e industriaus e assimilables e era valor de cada unitat de paramètre de contaminacion deth canon dera aigua, ar efècte de determinar eth tipe de taxa especifica d’ua manèra individualizada, en tot tier en compde que non includissen er impòst sus era valor ahijuda, son es següents:

	Concèpte
	Impòrt
	Unitat

	Domestic: consum parièr o inferior ara dotacion basica
	0,4469
	èuros/m3

	Domestic: consum superior ara dotacion basica
	0,5147
	èuros/m3

	Industriau generau
	0,1498
	èuros/m3

	Industriau especifica
	0,5873
	èuros/m3

	Matèries en suspension
	0,4537
	èuros/kg

	Matèries oxidables
	0,9076
	èuros/kg

	Saus solubles
	7,2617
	èuros/Sm3/cm

	Matèries inibidores
	10,7650
	èuros/Kequitox

	Nitrogèn
	0,6891
	èuros/kg

	Fosfòr
	1,3783
	èuros/kg


Seccion tresau. Taxes

Subseccion prumèra. Taxa des otèls d’entitats

Article 15. Modificacion deth títol III deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol I deth títol III deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, deth 25 de junh, que rèste redigit dera manèra següenta:

«Capítol I. Taxa des otèls d’entitats

»Article 3.1-1. Hèt imposable

»Constituís eth hèt imposable dera taxa era cession a entitats privades sense ànim de lucre der usatge des burèus, es sales e es boètes e apartats de corrèus adscriti as otèls d’entitats, entà facilitar-les eth foncionament e er exercici des sues activitats, e tanben era cession der usatge des sales des otèls d’entitats a entitats o organismes depenenti des administracions publiques.

»Article 3.1-2. Subjècte passiu

»Son subjèctes passius d’aguesta taxa es entitats privades sense ànim de lucre, e tanben es entitats e organismes depenenti des administracions publiques cessionaris der usatge des burèus, es sales e es boètes e apartats de corrèus des otèls d’entitats.

»Article 3.1-3. Exempcion

»1. Es subjèctes passius qu'agen cedit er usatge d’un burèu rèsten exempti deth pagament dera quòta establida per apartat 2 der article 3.1-5 en concèpte de cession der usatge de sala, e per apartat 3 deth madeish article, en concèpte de cession der usatge de boèta e apartat de corrèus.

»2. Es entitats e organismes publics apertenenti ara Administracion dera Generalitat o que ne depenen rèsten exempti deth pagament dera quòta en concèpte de cession der usatge de sala establida per apartat 2 der article 3.1-5.

»Article 3.1-4. Acreditament

»Era taxa s’acredite en moment quan s’inície era utilizacion des bens que se’n a cedit er usatge.

»Article 3.1-5. Quòta

»Era quòta dera taxa se determine segons es bens que s’utilizen, especificadi de contunh:

»1. Cession der usatge de burèus.

»1.1. Ena modalitat a temps parciau. Usatge per ores d’un burèu, damb un maxim de 12 ores setmanaus en fraccions minimes de 4 ores/dia: 18 èuros mensuaus.

»1.2. Ena modalitat compartida. Usatge conjunt damb autes entitats, damb un espaci minim de 6 mètres quarradi per entitat: 30 èuros mensuaus.

»1.3. Ena modalitat exclusiva. Usatge per ua unica entitat segons eth classament deth burèu, d’acòrd damb es sues dimensions.

»– Tipe A (mens de 12 mètres quarradi): 40 èuros mensuaus.

»–  Tipe B (de 12 mètres quarradi a mens de 18 mètres quarradi): 60 èuros mensuaus.

»–  Tipe C (de 18 mètres quarradi o mès): 90 èuros mensuaus.

»2. Cession der usatge de sales.

»2.1. Tipe A (mens de 25 mètres quarradi).

»Per ores complètes o fraccion: 2 èuros/ora.

»2.2. Tipe B (de 25 mètres quarradi a mens de 75 mètres quarradi).

»Per ores complètes o fraccion: 3 èuros/ora.

»2.3. Tipe C (de 75 mètres quarradi o mès).

»Per ores complètes o fraccion: 5 èuros/ora.

»3. Cession der usatge d’apartat de corrèus.

»Taxa annau: 15 èuros.

»3.1-6. Afectacion
»Era taxa a caractèr finalista, causa que, d’acòrd damb çò qu'establís er article 1.1-3, es ingrèssi que ne deriven s’afècten ath finançament dera mantenença des otèls d’entitats e des inversions entà conservar-les, melhorar-les e equipar-les.»

Subseccion dusau. Taxes pera prestacion de servicis personaus e materiaus en encastre dera administracion dera Administracion de justícia e pera utilizacion o eth profitament des bens e drets afèctes ath servici dera Administracion de justícia

Article 16. Addicion deth títol III bis ath tèxte rehonut dera Lei de taxes e prètzi publics dera Generalitat de Catalonha

S’ahig un títol, eth III bis, ath tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Títol III bis. Administracion de justícia

»Capítol I. Taxa pera prestacion de servicis personaus e materiaus en encastre dera administracion dera Administracion de justícia

»Article 3bis.1-1. Hèt imposable

»1. Constituís eth hèt imposable dera taxa era prestacion de servicis personaus e materiaus en encastre dera administracion dera Administracion de justícia de competéncia dera Generalitat, a instància de part, enes ordes jurisdiccionaus civiu e contenciós administratiu, en organs judiciaus damb sedença en Catalonha. Era produccion deth hèt imposable se manifèste mejançant era realizacion des actes següents:

»a) En orde jurisdiccionau civiu, damb independéncia dera quantia: era interposicion dera demanda de jutjament ordinari, era formulacion de reconvencion en jutjament ordinari e era presentacion dera sollicitud de declaracion de concors.

»b) En orde jurisdiccionau civiu, enes casi de quantia superiora a 3.000 èuros: era interposicion de demanda de jutjament verbau, era formulacion de reconvencion en jutjament verbau, era interposicion de demanda de procèssi d’execucion de títols extrajudiciaus, era interposicion de demanda de jutjament canviari e era presentacion dera peticion iniciau deth procediment monitòri e deth procès monitòri europèu.

»c) En orde jurisdiccionau civiu, enes casi de quantia superiora a 6.000 èuros: era interposicion dera demanda enes procèssi d’execucion de títols judiciaus.

»d) Era interposicion de recorsi d’apellacion, extraordinari per infraccion processau e de cassacion en orde civiu.

»e) Era interposicion de recors contenciós administratiu de quantia superiora a 3.000 èuros.

»f) Era interposicion de recorsi d’apellacion e de cassacion en encastre dera jurisdiccion contenciosa administrativa.

»As efèctes de çò qu’establís aguesta lei, es procediments de quantia indeterminada o aqueri en quini sigue impossible hèr-ne era determinacion d’acòrd damb es nòrmes dera Lei d’enjudiciament civiu se considèren de quantia superiora a 6.000 èuros.

»2. Tanben constituís eth hèt imposable dera taxa enes ordes jurisdiccionaus civiu e contenciosa administrativa era emission de dusau certificacion e testimoniatge de senténcies e d’auti documents que cònsten enes expedients judiciaus.

»3. Era taxa ei exigibla en encastre territoriau de Catalonha pera produccion o era realizacion des hèts imposables descriti enes apartats 1 e 2 que debanen enes organs dera Administracion de justícia damb sedença en Catalonha, sens perjudici des taxes e auti tributs de caractèr estatau que se poguen exigir.

»Article 3bis.1-2. Subjècte passiu

»Ei subjècte passiu dera taxa, en concèpte de contribuable, era persona fisica o juridica que, dirèctament o mejançant representacion, realize bèth un o bèri uns des actes que’n hè referéncia er apartat 1 der article 3bis.1-1, o sollicite era realizacion deth hèt imposable descrit en apartat 2 der article 3bis.1-1.

»Article 3bis.1-3. Exempcions e bonificacions

»1. Exempcions objectives.

»Son exemptes dera taxa:

»a) Era interposicion de demanda e era presentacion de recorsi posteriors en matèria de successions, familha e estat civiu des persones.

»b) Era presentacion dera demanda de jutjament ordinari en cas d’oposicion dera persona deutora, enes casi de procediment monitòri e procès monitòri europèu per quini s’age satisfèt era taxa.

»c) Era interposicion de recorsi contenciosi administratius e era presentacion de recorsi posteriors en matèria de personau, proteccion des drets fondamentaus dera persona e actuacion dera Administracion electorau, e tanben era impugnacion dirècta de disposicions de caractèr generau.

»2. Exempcions subjectives.

»Rèsten exemptes dera taxa:

»a) Es persones fisiques o juridiques qu'agen arreconeishut eth dret ara assisténcia juridica gratuïta.

»b) Es entitats totaument exemptes der impòst sus societats.

»3. Bonificacions

»S’establís ua bonificacion deth 25% sus era taxa pera prestacion des servicis que se’n referís er apartat 1 der article 3bis.1-1 en cas qu'era presentacion des escrits se hèsque per mejans telematics e s’agen implantat es moduls informatics qu'ac hèsquen possible entà cada tipe de procediment, en toti es partits judiciaus de Catalonha.

»Article 3bis.1-4. Acreditament

»1. En orde jurisdiccionau civiu, er acreditament dera taxa coïncidís damb eth moment dera realizacion des actes següents:

»a) Era interposicion der escrit de demanda.

»b) Era formulacion der escrit de reconvencion.

»c) Era presentacion dera peticion iniciau deth procediment monitòri e deth procès monitòri europèu.

»d) Era presentacion dera sollicitud de declaracion de concors.

»e) Era interposicion deth recors d’apellacion.

»f) Era interposicion deth recors extraordinari per infraccion processau.

»g) Era interposicion deth recors de cassacion.

»2. En orde jurisdiccionau contenciós administratiu, er acreditament dera taxa coïncidís damb eth moment dera realizacion des actes següents:

»a) Era interposicion deth recors contenciós administratiu, acompanhada o non dera formulacion de demanda.

»b) Era interposicion deth recors d’apellacion.

»c) Era interposicion deth recors de cassacion.

»3. En cas que’n hè referéncia er apartat 2 der article 3bis.1-1, er acreditament dera taxa se produsís en moment de formular era sollicitud de dusau certificacion e testimoniatge de senténcies e d’auti documents que cònsten enes expedients judiciaus.

»Article 3bis.1-5. Quòta

»1. Ei exigibla era quantitat fixa que, en foncion de cada tipe de procediment, se determine ena taula següenta:

»En orde jurisdiccionau civiu:

	Verbau de quantia superior a 3.000 èuros
	60 èuros

	Ordinari
	120 èuros

	Monitòri de quantia superiora a 3.000 èuros
	60 èuros

	Canviari de quantia superiora a 3.000 èuros
	90 èuros

	Execucion de títols extrajudiciaus de quantia superiora a 3.000 èuros e de títols judiciaus de quantia superiora a 6.000 èuros
	120 èuros

	Concursau
	120 èuros

	Apellacion
	120 èuros

	Cassacion e infraccion processau
	120 èuros


»En orde jurisdiccionau contenciós administratiu:

	Abreujat de quantia superiora a 3.000 èuros
	90 èuros

	Ordinari de quantia superiora a 3.000 èuros
	120 èuros

	Apellacion
	120 èuros

	Cassacion
	120 èuros


»2. En cas que’n hè referéncia er apartat 2 der article 3bis.1-1, er impòrt dera quòta ei de 10 èuros.

»Article 3bis.1-6. Autoliquidacion e pagament

»1. Es subjèctes passius an d’autoliquidar era taxa d’acòrd damb eth modèl oficiau que s’establisque, e an d’ingressar er impòrt dera quòta en Tresaur dera Generalitat mejançant es entitats collaboradores abilitades ad aguest efècte. Enes casi d’exempcion, eth modèl d’autoliquidacion s’a de ramplir en tot indicar aguesta circonstància.

»2. Eth document d’autoliquidacion dera taxa conforme ath modèl oficiau, degudament formalizat e validat, a d’acompanhar quinsevolhe escrit des establidi per apartat 1 der article 3bis.1-1 o, se s’escatz, era sollicitud de dusau certificacion o testimoniatge de senténcies e auti documents que cònsten enes expedients judiciaus, que, se s’escatz, s’a d’acompanhar deth document acreditatiu dera reconeishença deth dret ara assisténcia juridica gratuïta en procediment correspondent.

»Article 3bis.1-7. Gestion

»1. Era gestion dera taxa correspon ath departament competent en matèria de justícia.

»2. D’acòrd damb eth déuer de collaboracion que’n hè referéncia er article 452.3 dera Lei organica 6/1985, der 1 de junhsèga, deth poder judiciau, es secretaris judiciaus amien a tèrme es accions següentes:

»a) Verifiquen era incorporacion deth justificant d’autoliquidacion a quinsevolhe escrit des establidi per apartat 1 der article 3bis.1-1 e ramplissen, en exemplar entath departament competent en matèria de justícia, es donades relatives ara identificacion der organ judiciau, eth numèro der expedient, eth tipe de procès, era quantia dera pretension e era data d’interposicion, e i hèn a constar, s'escatz, era concurréncia dera exempcion subjectiva establida pera letra a deth punt 2 der article 3bis.1-3.

»b) Remeten ath departament competent en matèria de justícia, laguens des vint prumèrs dies naturaus des mesi d’abriu, junhsèga, octobre e gèr, er exemplar de cadua des autoliquidacions presentades pes subjèctes passius laguens deth trimèstre naturau anterior, e meten en coneishença deth departament mencionat er incompliment, pes subjèctes passius, dera obligacion de presentar es justificatius dera autoliquidacion dera taxa, enes casi que’n hè referéncia er article 3bis.1-6.

»3. S'en transcors dera tramitacion deth procediment er organ judiciau fixe ua quantia superiora ara qu'iniciaument a determinat eth subjècte obligat ath pagament dera taxa, aguest a de presentar ua declaracion liquidacion complementària en termini d’un mes, a compdar de londeman dera comunicacion as parts dera resolucion judiciau que determine era quantia. Çò de madeish passe en cas qu'eth subjècte passiu non age determinat era quantia deth procediment. Se, per contra, era quantia fixada per organ judiciau ei inferiora ara iniciaument determinada peth subjècte passiu, aguest pòt sollicitar ath departament competent en matèria de justícia que se rectifique era liquidacion presentada per eth, e, s'escatz, que se retorne era part dera quòta tributària entrada en excès.

»Article 3bis.1-8. Afectacion des ingrèssi

»Es ingrèssi derivadi dera taxa rèsten afectadi ath finançament des despenses en quini incorre era Generalitat entath foncionament des organs judiciaus damb sedença en Catalonha e genèren un credit a favor des programes dera Administracion de justícia que gerís eth departament competent en aguest encastre.

»Capítol II. Taxa pera utilizacion o eth profitament des bens e drets afèctes ath servici dera Administracion de justícia
»Article 3bis.2-1. Hèt imposable

»1. Constituïssen eth hèt imposable dera taxa era utilizacion privativa o eth profitament especiau, per quinsevolhe títol, constituïdi sus bens o drets afèctes ath servici public dera justícia, en encastre dera competéncia dera Generalitat.

»2. Non son subjèctes ara taxa era utilizacion privativa o eth profitament especiau de bens o drets afèctes ath servici public quan non pòrten aparelhada ua utilitat economica entara persona titulara dera autorizacion, concession o quinsevolhe aute títol; o, encara qu'existisque aguesta utilitat, quan era utilizacion o eth profitament compòrte condicions o contraprestacions a cargue deth beneficiari qu'anullen o hèsquen irrellevanta aquera utilitat, o s’age hèt a constar aguesta circonstància enes plecs de condicions o enes clausules dera autorizacion, dera concession o dera adjudicacion.

»Article 3bis.2-2. Subjècte passiu

»Ei subjècte passiu dera taxa, en concèpte de contribuable, era persona fisica o juridica titulara deth profitament, aucupacion temporau o utilizacion que constituís eth hèt imposable.

»Article 3bis.2-3. Exempcions

»Rèsten exempts dera taxa:

»a) Es entitats totaument exemptes der impòst sus societats.

»b) Es collègis professionaus d’avocats, de procuradors e de graduats sociaus.

»Article 3bis.2-4. Periòde impositiu e acreditament

»1. Eth periòde impositiu ei er an naturau.

»2. Era taxa s’acredite en moment der autrejament deth títol qu'empare era utilizacion privativa o eth profitament especiau respècte dera annuitat quan se produsís, sens perjudici des dates de liquidacion. Totun, en cas dera explotacion economica de maquines fotocopiadores, era taxa s’acredite eth 31 de deseme der an quan age debanat er autrejament deth títol.

»3. Enes successives annuitats de vigéncia deth títol qu'empare era utilizacion privativa o eth profitament especiau, er acreditament se produsís eth 31 de deseme de cada an.

»Article 3bis.2-5. Quòta

»Er impòrt dera quòta se determine dera manèra següenta:

»a) Ua quantitat fixa annau de 60 èuros mès era quantitat en èuros que resulte de multiplicar per 6 cada 1.000 cm2 qu'era superfícia aucupada excedisque d’un mètre quarrat.

»b) Ath delà, en cas d’explotacion economica de maquines fotocopiadores, era quantitat en èuros que resulte de multiplicar per 0,05 eth numèro de fotocòpies hètes pendent eth periòde impositiu.

»Article 3bis.2-6. Autoliquidacion e pagament

»Eth subjècte passiu a d’autoliquidar era taxa d’acòrd damb eth modèl oficiau que s’establisque, e l’a d’entrar en Tresaur dera Generalitat mejançant es entitats collaboradores abilitades ad aguest efècte, entre es dies 1 e 20 de gèr der an posterior ar exercici en quin age debanat er acreditament dera taxa.

»Article 3bis.2-7. Gestion
»Era gestion dera taxa correspon ath departament competent en matèria de justícia.

»Article 3bis.2-8. Afectacion des ingrèssi

»Es ingrèssi derivadi dera taxa rèsten afectadi ath finançament des despenses en quines incorre era Generalitat entath foncionament des organs judiciaus damb sedença en Catalonha e genèren un credit a favor des programes dera Administracion de justícia que gerís eth departament competent en aguest encastre.»

Subseccion tresau. Taxa pera gestion tecnica facultativa des servicis agronomics

Article 17. Modificacion deth títol IV deth tèxte rehonut dera Lei de taxes e prètzi publics dera Generalitat de Catalonha

Se modifique er apartat 1.3 der article 4.2-4 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«1.3. Pera inscripcion enes registres de maquinària agricòla:

»1.3.1. Inscripcion de veïculs agricòles (tractors, maquinària automotora, remòrques agricòles) e transferéncia deth sector d’òbres e servicis ath sector agricòla e ath revès: 27,35 èuros.

»1.3.2. Inscripcion de maquinària agricòla rosigada o suspenuda (distribuidors de fertilizants, equipes entara aplicacion de fitosanitaris) aquerida abans der 1 de gèr de 2012: 27,35 èuros.

»1.3.3. Inscripcion de maquinària agricòla rosigada o suspenuda (equipes entath trabalh deth solèr, equipes de semençalha, distribuidors de fertilizants, equipes entara aplicacion de fitosanitaris e era rèsta de maquinària agricòla), aquerida dempús der 1 de gèr de 2012: 7 èuros.
»1.3.4. Cambiament de titular: 31,95 èuros.

»1.3.5. Duplicadi deth certificat d’inscripcion: 6 èuros.»

Subseccion quatau. Taxa pera prestacion de servicis facultatius veterinaris

Article 18. Modificacion deth títol IV deth tèxte rehonut dera Lei de taxes e prètzi publics dera Generalitat de Catalonha

Se modifique er apartat 5 der article 4.3-5 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«5. Pera expedicion deth document d’identificacion equina (DIE o passapòrt) entà equids de criança e renda:

»5.1. Pera expedicion deth document d’identificacion equina (DIE o passapòrt) entà equids de criança e renda: 5 èuros.

»5.2. Pera expedicion d’un duplicat deth document d’identificacion equina (DIE o passapòrt) entà equids de criança e renda: 10 èuros.

»5.3. Pera modificacion de donades deth document d’identificacion equina (DIE o passapòrt) entà equids de criança e renda: 2,5 èuros.»

Subseccion cincau. Taxa pes servicis de laboratòris de sanitat agrària depenenti deth departament competent en matèria d’agricultura

Article 19. Modificacion deth títol IV deth tèxte rehonut dera Lei de taxes e prètzi publics dera Generalitat de Catalonha

Se modifique er apartat 6 der article 4.4-5 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«6.1. Analisi deth virus dera sharka en aplicacion deth programa d’autocontraròtles deth registre oficiau des fornidors de materiau vegetau: 5 èuros.

»6.2. Analisi deth virus dera tristesa des citrics en aplicacion deth programa d’autocontraròtles deth Registre oficiau des fornidors de materiau vegetau: 5 èuros.

»6.3. Revelat immunologic d’impression es membranes de nitrocellulòsa (immunoimpression) entar analisi deth virus dera tristesa en aplicacion deth programa d’autocontraròtles deth Registre oficiau des fornidors de materiau vegetau: 5 èuros.

»6.4. Autes analisis non previstes en programa d’autocontraròtles deth Registre oficiau des fornidors de materiau vegetau, analisi fitopatologica generau sollicitada per entitats juridiques privades o persones fisiques particulares, prètz per mòstra: 18,80 èuros.»

Subseccion siesau. Taxa pera verificacion deth compliment des bones practiques de laboratòri d’un laboratòri que hè estudis non clinics sus medicaments veterinaris e dera inspeccion entara verificacion deth compliment des bones practiques de laboratòri ena elaboracion d’estudis non clinics damb medicaments veterinaris

Article 20. Modificacion deth títol IV deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth X, ath títol IV deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol X. Taxa pera verificacion deth compliment des bones practiques de laboratòri d’un laboratòri que hè estudis non clinics sus medicaments veterinaris e dera inspeccion entara verificacion deth compliment des bones practiques de laboratòri ena elaboracion d’estudis non clinics damb medicaments veterinaris

»Article 4.10-1. Hèt imposable

»1. Constituís eth hèt imposable dera taxa era prestacion peth departament competent en matèria de ramaderia, pesca e miei naturau des servicis e es accions inerents ara inspeccion entara verificacion deth compliment des bones practiques de laboratòri d’un laboratòri que hè estudis non clinics sus medicaments veterinaris damb era fin de determinar-ne es efèctes enes èssers umans, animaus e miei ambient, er autrejament, s'escatz, dera certificacion de conformitat e tanben era realizacion des inspeccions periodiques apertientes.

»2. Tanben constituís eth hèt imposable dera taxa era prestacion peth departament competent en matèria de ramaderia, pesca e miei naturau des servicis e es accions inerents ara verificacion d’un estudi non clinic sus un medicament veterinari a fin de determinar se s’i an seguit es principis de bones practiques de laboratòri.

»Article 4.10-2. Subjècte passiu

»Son subjèctes passius dera taxa es laboratòris que solliciten era obtencion dera certificacion dera conformitat de bones practiques de laboratòri e es laboratòris qu'agen promoigut era elaboracion der estudi que s’a de verificar.

»Article 4.10-3. Acreditament

»1. Ena verificacion deth compliment des bones practiques de laboratòri d’un laboratòri que hè estudis non clinics sus medicaments veterinaris, era taxa s’acredite en moment que s’inície era prestacion deth servici. Maugrat açò, se’n pòt exigir eth pagament ena auança enes tèrmes següents:

»a) Era obligacion deth pagament sorgís dempús deth moment quan se presente era sollicitud d’obtencion dera certificacion dera conformitat de bones practiques de laboratòri ath departament competent en matèria de ramaderia, pesca e miei naturau. Eth nombre de dies que se programen entà amiar a tèrme era inspeccion a d’èster en foncion des dimensions deth laboratòri e tanben deth tipe e era varietat d’estudis que s’i hèsquen.

»b) Per çò qu'ei dera realizacion dera inspeccion, s’a de hèr efectiu eth pagament abans deth dia quan s’age programat er inici d’aguesta inspeccion, per quina causa er impòrt rèste provisionaument fixat en resultat de multiplicar era tarifa jornalièra peth nombre de dies programadi.

»2. Ena inspeccion entara verificacion deth compliment des bones practiques de laboratòri ena elaboracion d’estudis non clinics, era taxa s’acredite en moment quan s’inície era prestacion deth servici. Era obligacion deth pagament sorgís dempús deth moment quan eth subjècte passiu presente era sollicitud entara realizacion d’aguesta verificacion ath departament competent en matèria de ramaderia, pesca e miei naturau, o quan aguesta verificacion ei sollicitada per ua autoritat sanitària reguladora deuant de quina s’a presentat aguest estudi, que forme part deth dossièr de registre d’un medicament veterinari. Era taxa s’a de hèr efectiva abans deth dia programat entar inici dera inspeccion entara verificacion deth compliment des bones practiques de laboratòri ena elaboracion der estudi.

»Article 4.10-4. Quòta

»Era quòta dera taxa ei era següenta:

»1. Ena verificacion deth compliment des bones practiques de laboratòri d’un laboratòri que hè estudis non clinics sus medicaments veterinaris:

»1.1. Inspeccion deth laboratòri entà verificar eth compliment des bones practiques de laboratòri, per dia: 454,05 èuros.

»1.2. Inspeccions ulteriores periodiques entà avalorar eth compliment des bones practiques de laboratòri, per dia: 454,05 èuros.

»2. Ena inspeccion entà verificar eth compliment des bones practiques de laboratòri ena elaboracion d’estudis non clinics damb medicaments veterinaris, per dia: 454,05 èuros.

»Article 4.10-5. Afectacion
»Es taxes que’n hè referéncia aguest capítol an caractèr finalista, per quina causa, d’acòrd damb er article 1.1-3, es ingrèssi que se’n deriven rèsten afectadi ath finançament des servicis prestadi peth departament competent en matèria de ramaderia, pesca e miei naturau, mencionadi en aguest capítol.»

Subseccion setau. Taxa entara tramitacion dera certificacion entà qu'es botigues de convenença poguen véner tabac

Article 21. Modificacion deth títol VII deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth II, ath títol VII deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol II. Taxa entara tramitacion dera certificacion de besonh entà qu'es botigues de convenença poguen véner tabac mejançant maquines distribuidores
»Article 7.2-1. Hèt imposable 

»Constituís eth hèt imposable dera taxa era comprovacion e tramitacion dera certificacion acreditatiua des requisits establidi per article 2.2 dera Lei 8/2004, deth 23 de deseme, d’oraris comerciaus, relatiu as botigues de convenença, entà que aguesti establiments poguen installar maquines distribuidores de tabac, d’acòrd damb çò qu'establís er article 4.b, prumèr paragraf, dera Lei der Estat 28/2005, deth 26 de deseme, de mesures sanitàries deuant deth tabaquisme e reguladora dera venta, eth forniment, eth consum e era publicitat des productes deth tabac. 

»Article 7.2-2. Subjècte passiu

»Son subjèctes passius dera taxa es persones fisiques o juridiques, titulares des establiments, que solliciten era certificacion.
»Article 7.2-3. Acreditament

»Era taxa s’acredite en moment de presentar era sollicitud dera certificacion.

»Article 7.2-4. Quòta

»Quòta pera expedicion dera certificacion acreditatiua dera condicion de botiga damb aufèrta de convenença segons es paramètres que determine er article 2.2 dera Lei 8/2004, damb es correspondentes visites prealables de comprovacion a cargue dera inspeccion adscrita ara Direccion Generau de Comèrç: 70 èuros.»

Subseccion ueitau. Taxa pera emission d’rapòrts preceptius

Article 22. Addicion deth títol VII bis ath tèxte rehonut dera Lei de taxes e prètzi publics dera Generalitat de Catalonha

S’ahig un títol, eth VII bis, ath tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Títol VII bis. Consum

»Capítol I. Taxa pera emission de rapòrts preceptius

»Article 7bis.1-1. Hèt imposable

»Constituís eth hèt imposable dera taxa era emission de rapòrts qu'age d’eméter era Agéncia Catalana deth Consum a peticion des particulars, coma conseqüéncia d’activitats regulades o en procediments regladi.

»Article 7bis.1-2. Subjècte passiu

»Ei subjècte passiu dera taxa quinsevolhe persona fisica o juridica que sollicite era emission deth rapòrt.

»Article 7bis.1-3. Acreditament

»Era taxa s’acredite en moment dera emission e liurament deth rapòrt, mès se’n pòt exigir eth pagament en moment quan se hè era sollicitud.

»Article 7bis.1-4. Quòta

»Era quòta s’establís en 200 èuros per rapòrt.»

Subseccion nauau. Taxa per examen d’òbres cinematografiques e d'autes òbres audiovisuaus damb era fin de qualificar-les per grops d’edat

Article 23. Modificacion deth títol VIII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol II deth títol VIII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Capítol II. Taxa per examen d’òbres cinematografiques e d'autes òbres audiovisuaus, entà qualificar-les per grops d’edat  

»Article 8.2-1. Hèt imposable 

»Constituís eth hèt imposable dera taxa er examen d’òbres cinematografiques e d'autes òbres audiovisuaus, s'aguest examen ei imposat per disposicion legau o reglamentària.

»Article 8.2-2. Subjècte passiu 

»Son subjèctes passius dera taxa es titulars deth dret d’explotacion des òbres cinematografiques e autes òbres audiovisuaus presentades a qualificacion.

»Article 8.2-3. Acreditament 

»Era taxa s’acredite en moment dera prestacion deth servici, mès ne pòt èster exigit eth pagament en moment quan se presente era òbra cinematografica o audiovisuau que s’a de visionar.

»Article 8.2-4. Quòta 

»Era quòta dera taxa se fixe en foncion dera durada des òbres cinematografiques o audiovisuaus, d’acòrd damb es trams següents:

»- Per examen d’òbres damb ua durada d’entre 1 e 30 menutes: 10 èuros.

»- Per examen d’òbres damb ua durada d’entre 31 e 60 menutes: 50 èuros.

»- Per examen d’òbres damb ua durada d’entre 61 e 90 menutes: 80 èuros.

»- Per examen d’òbres damb ua durada d’entre 91 e 120 menutes: 110 èuros.

»- Per examen d’òbres damb ua durada a compdar de 121 menutes: 150 èuros.

»Article 8.2-5. Afectacion 

»De conformitat damb çò qu'establís er article 1.1-3, es ingrèssi derivadi dera taxa rèsten afectadi ath finançament deth còst deth servici prestat peth departament competent en matèria de cultura.»

Subseccion dètzau. Taxa pera inscripcion as pròves entara obtencion de determinadi títols

Article 24. Modificacion deth títol IX deth tèxte rehonut dera Lei de taxes e prètzi publics dera Generalitat de Catalonha

S’ahigen dus subapartats, eth 3.5 e eth 3.6, ath punt 3 der article 9.5-5 deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«3.5. Inscripcion ara pròva entara obtencion dirècta deth títol de tecnician o tecniciana de formacion professionau, per unitat formativa: 2,20 èuros.

»3.6. Inscripcion ara pròva entara obtencion dirècta deth títol de tecnician o tecniciana superior de formacion professionau, per unitat formativa: 3,10 èuros.»

Subseccion onzau. Taxa pera expedicion de licéncies de caça, matricules d’airaus de caça e precintes d’art entara caça

Article 25. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha

S’ahigen tres apartats, er 1.5, er 1.6 e er 1.7, ar article 12.1-5 deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«1.5. Entà capturar en viu audèths fringillids pendent un an en tot eth territòri de Catalonha: 12 èuros.

»1.6. Entà caçar damb armes (de huec e assimilables) pendent tres ans seguidi en tot eth territòri de Catalonha: 63 èuros.

»1.7. Entà caçar damb armes (de huec e assimilables) pendent cinc ans seguidi en tot eth territòri de Catalonha: 105 èuros.»

Article 26. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha

Se modifique er article 12.1-6 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.1-6. Afectacion
»Aguesta taxa a caractèr finalista, per quina causa, de conformitat damb çò qu'establís er article 1.1-3, es ingrèssi derivadi dera taxa rèsten afectadi ara conservacion d’aguest recors cinegetic enes partides correspondentes deth departament competent en matèria de miei naturau, e enes partides correspondentes deth Conselh Generau d’Aran es derivadi des licéncies de caça expedides peth Conselh Generau d’Aran.»

Subseccion dotzau. Taxa pes permisi de caça d’audèths aquatics e de caça major, a excepcion deth sanglièr, enes zònes de caça contarotlada

Article 27. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 12.2-2 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.2-2. Subjècte passiu

»Son subjèctes passius dera taxa es caçaires a qui son adjudicadi es permisi correspondents, segons era tipologia de locau o non locau, entà caçar audèths aquatics e caça major, a excepcion deth sanglièr, enes zònes de caça contarotlada.»

2. Se modifique er article 12.2-4 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.2-4. Quòta

»Era quòta dera taxa de cada permís de caça s’exigís d’acòrd damb es tarifes següentes:

»1. En cas de caçaire o caçaira locau, qu'ei era persona qu'a era vesiada administrativa en bèth un des tèrmes municipaus que li aparten era zòna de caça contarotlada correspondenta e eth proprietari o proprietària d’un minim de cinc ectares de terren rustic laguens dera dita zòna de caça contarotlada:

»Audèths aquatics: 20 èuros.

»Mascle de craba sauvatja: 125 èuros.

»Femelha de craba sauvatja: 15 èuros.

»Mascle subadult de craba sauvatja: 15 èuros.

»Mascle de dam: 30 èuros.

»Femelha de dam: 5 èuros.

»Mascle de moflon: 30 èuros.

»Femelha de moflon: 5 èuros.

»Mascle d’isard: 40 èuros.

»Femelha d’isard: 20 èuros.

»Mascle de cabiròu: 20 èuros.

»Femelha de cabiròu: 5 èuros.

»Mascle de cèrvi: 40 èuros.

»Femelha de cèrvi: 15 èuros.

»2. En cas de caçaire o caçaira non locau:

»Audèths aquatics: 40 èuros.

»Mascle de craba sauvatja: 250 èuros.

»Femelha de craba sauvatja: 30 èuros.

»Mascle subadult de craba sauvatja: 30 èuros.

»Mascle de dam: 60 èuros.

»Femelha de dam: 10 èuros.

»Mascle de moflon: 60 èuros.

»Femelha de moflon: 10 èuros.

»Mascle d’isard: 80 èuros.

»Femelha d’isard: 40 èuros.

»Mascle de cabiròu: 40 èuros.

»Femelha de cabiròu: 10 èuros.

»Mascle de cèrvi: 80 èuros.

»Femelha de cèrvi: 30 èuros.»

Subseccion tretzau. Taxa pera emission des declaracions d’impacte ambientau e es resolucions que determinen eth non-besonh de sométer un projècte ath procediment d’avaloracion d’impacte ambientau

Article 28. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 12.9-1 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.9-1. Hèt imposable

»1. Constituís eth hèt imposable dera taxa era emission des declaracions d’impacte ambientau e es resolucions que determinen eth non-besonh de sométer un projècte ath procediment d’avaloracion d’impacte ambientau.

»2. Non son subjèctes ad aguesta taxa es activitats que requerissen autorizacion ambientau, d’acòrd damb çò qu'establís era Lei 20/2009, deth 4 de deseme, de prevencion e contraròtle ambientau des activitats. Tanpòc non son subjèctes ad aguesta taxa es projèctes publics promoigudi pes administracions publiques de Catalonha ne es projèctes privadi de torisme rurau e activitats agricòles, forestaus e ramadères plaçades en espacis includidi en hilat Natura 2000 o en Plan d’espacis d’interès naturau.»

2. Se modifique er article 12.9-3 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.9-3. Acreditament

»Era taxa s’acredite mejançant era prestacion deth servici. En cas deth hèt imposable consistent ena emission dera declaracion d’impacte ambientau, era taxa ei exigibla ara auança en moment quan se formule era sollicitud.»

3. Se modifique er article 12.9-4 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.9-4. Quòta

»a) Pera emission d’ua declaracion d’impacte ambientau enes casi non previsti pera letra b: 3.393,20 èuros.

»b) Pera emission d’ua declaracion d’impacte ambientau d’activitats sometudes a licéncia ambientau e en declaracion d’impacte ambientau que s’includisquen en epigraf 11.1 der annèx II dera Lei 20/2009, deth 4 de deseme, de prevencion e contraròtle ambientau des activitats: 2.036,80 èuros.

»c) Pera emission d’ua resolucion que determine eth non-besonh de sométer un projècte ath procediment d’avaloracion d’impacte ambientau: 1.839,95 èuros.»

4. Se modifique er article 12.9-5 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.9-5. Afectacion
»Era taxa a caractèr finalista, per quina causa, de conformitat damb er article 1.1-3, es ingrèssi que ne deriven s’afècten ara Secretaria de Miei Ambient e Sostenibilitat entàs accions següentes:

»a) Estudis entà determinar e caracterizar lindaus des diferenti tipes de projèctes as efèctes de çò qu’establís er article 3.2 in fine deth Reiau decrèt legislatiu 1/2008, der 11 de gèr.

»b) Accions de proteccion e correccion mieiambientau de projèctes e activitats amiades a tèrme abans dera entrada en vigor dera normativa d’impacte ambientau, o ben d’activitats o projèctes que, en moment d’iniciar-se, non ère exigible de someter-les ath procediment d’avaloracion d’impacte ambientau, mès qu'era normativa posteriora li exigís aguesta avaloracion.

»c) Projèctes de recèrca e desvolopament (R+D) en matèria de tecnologies e sistèmes entara avaloracion, era prevencion, era minimizacion e eth contraròtle der impacte ambientau sus eth miei naturau.

»d) Era vigilància deth compliment des declaracions d’impacte, damb er estudi d’impacte aprovat e es condicions addicionaus imposades, e dera sua efectivitat.»

Subseccion catorzau. Taxa per rapòrts e inspeccion

Article 29. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 12.10-1 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.10-1. Hèt imposable

»Constituís eth hèt imposable dera taxa era elaboracion de rapòrts tecnics entà avalorar es programes de restauracion d’activitats e era inspeccion des òbres e accions de restauracion.»

2. Se modifique er article 12.10-4 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.10-4. Quòta

»1. Per rapòrts tecnics d’avaloracion de programes de restauracion d’activitats extractives:

»a) Part fixa: 210,40 èuros.

»b) Part variabla: 42,25 èuros per ectara.

»2. Per inspeccion des òbres e es accions de restauracion dera explotacion d’activitats extractives: 136,90 èuros.»

Subseccion quinzau. Taxa pes servicis d’autorizacion ambientau

Article 30. Modificacion deth títol XII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 12.13-1 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.13-1. Hèt imposable

»Constituís eth hèt imposable era prestacion des servicis administratius següents:

»a) Es relatius as procediments d’autorizacion ambientau d’activitats damb declaracion d’impacte ambientau.

»b) Es relatius as procediments d’autorizacion ambientau damb declaracion d’impacte ambientau per modificacion substanciau d’activitats.

»c) Es relatius as procediments d’autorizacion ambientau sense declaracion d’impacte ambientau.

»d) Es relatius as procediments d’autorizacion ambientau per modificacion substanciau d’activitats sense declaracion d’impacte ambientau.

»e) Es relatius as procediments de revision dera autorizacion ambientau d’activitats.»

2. Se modifique er article 12.13-4 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

»Article 12.13-4. Acreditament

»Era taxa s’acredite, segons era natura deth hèt imposable:

»a) Enes casi que’n hèn referéncia es letres a e b der article 12.13-1, quan era Administracion ambientau declare, d’acòrd damb er article 19 dera Lei 20/2009, deth 4 de deseme, de prevencion e contraròtle ambientau des activitats, qu’er estudi d’impacte ambientau, eth projècte e era rèsta dera documentacion presentada son adequadi e sufisents.

»b) Enes casi que’n hèn referéncia es letres c e d der article 12.13-1, quan era Administracion ambientau declare, d’acòrd damb er article 19 dera Lei 20/2009, qu'eth projècte e era rèsta dera documentacion presentada son adequadi e sufisents.

»c) En cas que’n hè referéncia era letra e der article 12.13-1, quan s’inície eth procès de revision dera autorizacion ambientau, sigue d’ofici o a peticion dera persona titulara dera autorizacion.»

3. Se modifique er article 12.13-5 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 12.13-5. Quòta

»1. Pera prestacion deth servici que’n hè referéncia era letra a der article 12.13-1, se fixen es quòtes següentes:

»a) Era quòta de 5.414,70 èuros entàs activitats que s’includissen en epigraf 11.1 der annèx I.1 dera Lei 20/2009. Aguesta quòta se desjunh en 3.377,90 èuros en concèpte de tramitacion dera autorizacion ambientau e 2.036,80 èuros en concèpte d’avaloracion e declaracion d’impacte ambientau dera activitat.

»b) Era quòta de 6.530,55 èuros entàs activitats que s’includissen ena rèsta d’epigrafs der annèx I.1 e der annèx I.2 dera Lei 20/2009. Aguesta quòta se desjunh en 4.493,75 èuros en concèpte de tramitacion dera autorizacion ambientau e 2.036,80 èuros en concèpte d’avaloracion e declaracion d’impacte ambientau dera activitat.

»2. Pera prestacion deth servici que’n hè referéncia era letra b der article 12.13-1, se fixen es quòtes següentes:

»a) Era quòta de 3.725,85 èuros entàs activitats que s’includissen en epigraf 11.1 der annèx I.1 dera Lei 20/2009. Aguesta quòta se desjunh en 1.689,05 èuros en concèpte de tramitacion dera autorizacion ambientau e 2.036,80 èuros en concèpte d’avaloracion e declaracion d’impacte ambientau dera activitat.

»b) Era quòta de 4.283,75 èuros entàs activitats que s’includissen ena rèsta d’epigrafs der annèx I.1 e der annèx I.2 dera Lei 20/2009. Aguesta quòta se desjunh en 2.246,95 èuros en concèpte de tramitacion dera autorizacion ambientau e 2.036,80 èuros en concèpte d’avaloracion e declaracion d’impacte ambientau dera activitat.

»3. Pera prestacion deth servici que’n hè referéncia era letra c der article 12.13-1, se fixe era quòta de 4.493,75 èuros.

»4. Pera prestacion deth servici que’n hè referéncia era letra d der article 12.13-1, se fixen es quòtes següentes:

»a) Era quòta de 1.689,05 èuros entàs activitats que s’includissen en epigraf 11.1 der annèx I.1 dera Lei 20/2009.

»b) Era quòta de 2.246,95 èuros entàs activitats que s’includissen ena rèsta d’epigrafs der annèx I.1 e der annèx I.2 dera Lei 20/2009.

»5. Pera prestacion deth servici que’n hè referéncia era letra e der article 12.13-1, se fixen es quòtes següentes:

»a) Era quòta de 1.689,05 èuros entàs activitats que s’includissen en epigraf 11.1 der annèx I.1 dera Lei 20/2009.

»b) Era quòta de 2.246,95 èuros entàs activitats que s’includissen ena rèsta d’epigrafs der annèx I.1 e der annèx I.2 dera Lei 20/2009.»

Subseccion setzau. Taxa pera prestacion de servicis en matèria de metrologia, autorizacions d’installacions e inscripcions en registre d’establiments industriaus, contraròtle d’aparelhs e veïculs, ordenacion minaira e certificacions tecniques e rapòrts

Article 31. Modificacion deth capítol I deth títol XIV deth tèxte rehonut dera Lei de taxes e prètzi publics dera Generalitat de Catalonha

1. Se modifique er apartat 2 der article 14.1-2 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«2. Son subjèctes passius substituts deth contribuable es entitats autorizades quan eth servici ei prestat en vertut d’autorizacion, sens perjudici dera repercussion qu'auràn en contribuable.»

2. Se modifiquen es apartats 1.3, 1.4 e 1.5 der article 14.1-4 deth tèxte rehonut dera Lei de taxes e prètzi publics dera Generalitat de Catalonha, que rèsten redigidi dera manèra següenta:

«1.3. Verificacion dempús d'apariament o modificacion:

»1.3.1. Hèta pera Administracion: era quòta d’emission dera etiqueta o deth certificat de verificacion ei de 6,90 èuros.

»1.3.2. Hèta per un laboratòri abilitat o ua entitat verificadora autorizada: era quòta de tramitacion ei d’1,65 èuros per aparelh.

»1.4. Verificacion periodica:

»1.4.1. Hèta pera Administracion: era quòta d’emission dera etiqueta o deth certificat de verificacion ei de 6,90 èuros.

»1.4.2. Hèta per un laboratòri abilitat o ua entitat verificadora autorizada: era quòta de tramitacion ei d’1,65 èuros per aparelh o coma maxim eth 3% dera tarifa aplicada pera entitat verificadora autorizada.

»1.5. Verificacions per motius de reclamacions d’equipes de mesura:

»1.5.1. Compdadors d’aigua de capacitat parièra o inferiora a 20 m3/h: 19 èuros.

»1.5.2. Compdadors d’aigua de capacitat superiora a 20 m3/h: 142 èuros.

»1.5.3. Compdadors de gas de capacitat parièra o inferiora a 20 m3/h: 34 èuros.

»1.5.4. Compdadors de gas de capacitat superiora a 20 m3/h: 458 èuros.

»1.5.5. Compdadors electrics monofasics: 41 èuros.

»1.5.6. Compdadors electrics trifasics: 225 èuros.»

3. Se modifique er apartat 2.2.1 der article 14.1-4 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«2.2.1. Naua installacion o ampliament (basa: valor dera installacion o der ampliament en èuros)

»Entà quinsevolhe valor dera installacion o der ampliament s’an de pagar 200 èuros + 2.000 * N

»(N=valor basa dividit per un milion).»

4. Se modifique er apartat 3.2.4 der article 14.1-4 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«3.2.4. Inspeccion de compdaquilomètres: 8,90 èuros.»

5. Se modifique er apartat 4 der article 14.1-6 deth tèxte rehonut dera lei de taxes e prètzi publics dera Generalitat de Catalonha, que rèste redigit dera manèra següenta:

«4. En cas qu'es servicis d’inspeccion de besonh entar autrejament d’autorizacion o era inscripcion d’installacions o aparelhs subjèctes a reglaments de seguretat industriau e normalizacion siguen prestadi per organismes de contraròtle autorizat pera Generalitat o, laguens deth sòn encastre d’accion, pes autorizacions deth servici d’inspeccion tecnica de veïculs damb caractèr generau, s’aplique as administradi era quòta 3.1.1 e non es quòtes 2 e 3.»

Subseccion dètz-e-setau. Taxa peth contraròtle e era supervision des titulars des estacions d’inspeccion tecnica de veïculs

Article 32. Modificacion deth capítol V deth títol XIV deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 14.5-1 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 14.5-1. Hèt imposable

»1. Aguesta taxa ei exigibla a toti es titulars des estacions d’inspeccion tecnica de veïculs autorizadi entà actuar en territòri de Catalonha, as efèctes d'amiar a tèrme es accions d’inspeccion qu'establissen era normativa aplicabla e es instruccions e es protocòus aprovadi per organ competent dera Generalitat en matèria de seguretat industriau.

»2. Er objècte dera taxa ei grauar es accions de contraròtle e supervision qu’er organ competent dera Generalitat en matèria de seguretat industriau amie a tèrme sus es accions d’inspeccion qu'an efectuat es titulars des estacions d’inspeccion tecnica de veïculs.

»3. Eth hèt imposable dera taxa ei era activitat administrativa que genère eth contraròtle e era supervision des accions d’inspeccion des titulars des estacions d’inspeccion tecnica de veïculs per part der organ competent dera Generalitat en matèria de seguretat industriau.»

2. Se modifique er article 14.5-3 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 14.5-3. Acreditament

»Era taxa s’acredite per miei dera expedicion d’ua acta o un certificat deth resultat deth contraròtle qu'amie a tèrme er organ competent dera Generalitat en matèria de seguretat industriau, mès se n’exigís er impòrt prealablament ara practica deth contraròtle, en moment dera recepcion dera documentacion o dera sollicitud que da origina ara accion inspectora des titulars dera estacion d’inspeccion tecnica de veïculs.»

3. Se modifique er article 14.5-4 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 14.5-4. Quòta

»Era quòta d’aguesta taxa, que s’a de liquidar per cadua des accions d’inspeccion qu'agen efectuat es titulars dera estacion d’inspeccion tecnica de veïculs, es quaus an d’èster objècte deth contraròtle e era supervision der organ competent dera Generalitat en matèria de seguretat industriau, ei era següenta:

»Accions d’inspeccion:

»Inspeccions documentaus: 2,20 èuros per inspeccion.

»Inspeccions iniciaus, modificacions e reformes: 5,35 èuros per inspeccion.

»Inspeccions periodiques: 0,65 èuros per inspeccion.

»Aguesti impòrts pòden èster revisadi annaument, d’acòrd damb es critèris establidi pera Lei de pressupòsti.»

Subseccion dètz-e-ueitau. Taxa peth permís de pesca
Article 33. Modificacion deth capítol II deth títol XVII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 17.2-3 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 17.2-3. Exempcions

»1. Es subjèctes passius qu'acrediten documentaument era situacion d’incapacitat permanenta totau o absoluta e es persones mendres de 18 ans son exempts deth pagament dera taxa enes zònes de pesca contrarotlada damb era modalitat de pesca sense mòrt. Aguesta exempcion non excludís en cap cas er obligacion d’obtier eth permís de pesca.

»2. Es subjèctes passius majors de 65 ans son exempts deth pagament dera taxa, enes zònes de pesca contrarotlada damb era modalitat de pesca sense mòrt, de deluns a dijaus, levat des festius e es vigílies de festius. Non s’includís en aguesta exempcion era taxa per permisi de zònes de pesca contarotlada intensiva. Aguesta exempcion non excludís en cap cas era obligacion d’obtier eth permís de pesca.

»3. Es pescaires riberencs dispòsen d’ua bonificacion deth 100% ena obtencion des permisi de pesca. S’excludissen es permisi entà zònes de pesca contarotlada intensiva.

»Ad aguest efècte se considèren pescaires riberencs d’ua zòna de pesca contrarotlada plaçada en aigües de nauta montanha es titulars d’ua licéncia de pesca qu'an fixat era sua abitança abituau, pendent un periòde minim de cinc ans, en municipi que’n transcor ua part o era totalitat dera zòna de pesca contrarotlada.»

2. Se modifique er article 17.2-5 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 17.2-5. Quòta

»1. Era quòta dera taxa entà permisi de zònes de pesca contrarotlada ei era següenta:

»1.1. Salmonids damb mòrt (jornalièr)

»Tarifa generau: 8 èuros.

»Membres federadi: 6 èuros.

»Membres dera societat de pescaires que collabòre ena gestion dera zòna: 4 èuros.

»1.2. Salmonids sense mòrt (jornalièr)

»Tarifa generau: 4 èuros.

»Membres federadi: 3 èuros.

»Membres dera societat de pescaires que collabòre ena gestion dera zòna: 2 èuros.

»1.3. Intensiu damb mòrt (jornalièr)

»Tarifa generau: 12,40 èuros.

»Membres federadi: 9 èuros

»Membres dera societat de pescaires que collabòre ena gestion dera zòna: 6,80 èuros.

»1.4. Intensiu sense mòrt (jornalièr)

»Tarifa generau: 6,20 èuros.

»Membres federadi: 4,50 èuros.

»Membres dera societat de pescaires que collabòre ena gestion dera zòna: 3,40 èuros.

»1.5. Ciprinids (jornalièr)

»Tarifa generau: 4 èuros.

»Membres federadi: 3 èuros.

»Membres dera societat de pescaires que collabòre ena gestion dera zòna: 2 èuros.

»1.6. Ciprinids (annau)

»Tarifa generau: 25 èuros.

»Membres federadi: 15 èuros.

»Membres dera societat de pescaires que collabòre ena gestion dera zòna: 8 èuros.

»2. Es zònes de pesca contarotlada que limiten damb era comunitat autonòma d’Aragon an ua quòta diferenciada, fixada per ambdues comunitats, que non ei objècte d’actualizacion mejançant er indèx de prètzi de consum. Es quòtes son es següentes:

»2.1. Zònes de pesca contrarotlada damb mòrt de Baserca-damb mòrt (NR-004), Aneto-Senet (NR-023), Lavaix (NR-020) e Escales (NR-014):

»Tarifa generau: 12 èuros.

»Membres federadi: 8 èuros.

»Membres dera societat de pescaires que collabòre ena gestion dera zòna: 4 èuros.

»2.2. Zònes de pesca contrarotlada de Baserca-sense mòrt (NR-022) e Montanyana-sense mòrt (NR-026):

»Tarifa generau: 5 èuros.

»Membres federadi: 3 èuros.

»Membres dera societat de pescaires que collabòre ena gestion dera zòna: 2 èuros.

»2.3. Zòna de pesca contrarotlada de Montanyana-damb mòrt (NR-021):

»Tarifa generau: 10 èuros.

»Membres federadi: 5 èuros.

»Membres dera societat de pescaires que collabòre ena gestion dera zòna: 3 èuros.

»2.4. Zònes de pesca contrarotlada dera restanca de Canelles (NR-015) e Santa Anna (NR-016):

»Tarifa generau: 10 èuros.

»Membres federadi: 5 èuros.

»Membres dera societat de pescaires que collabòre ena gestion dera zòna: 3 èuros.

»Permís annau tarifa generau: 25 èuros.

»Permís annau entà membres federadi: 15 èuros.

»2.5. Zòna de pesca contrarotlada dera restanca de Riba-roja, Flix e Mequinensa (EB-001):

»Permisi jornalièrs:

»Tarifa generau: 5 èuros.

»Membres federadi: 3 èuros.

»Membres dera societat de pescaires que collabòre ena gestion dera zòna: 3 èuros.

»Permís setmanau:

»Tarifa generau: 20 èuros.

»Membres federadi: 7 èuros.

»Membres dera societat de pescaires que gerís era zòna: 7 èuros.

»Permís annau:

»Membres dera societat de pescaires que collabòre ena gestion dera zòna: 21 èuros.

»Membres dera societat de pescaires que collabòre ena gestion dera zòna e, ath delà, son riberencs: 8 èuros.»

3. Se modifique er article 17.2-6 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 17.2-6. Autorizacion de crubament

»S’autorize ath departament competent en matèria de pesca entà qu'articule es mecanismes de collaboracion de besonh entà gerir es zònes de pesca contrarotlada damb es federacions esportiues catalanes o autes entitats legaument constituïdes restacades ath mon dera pesca, e s’atribuïsque ad aguestes federacions o entitats eth crubament dera taxa en nòm e per compde dera Generalitat.»

4. Se modifique er article 17.2-7 deth capítol II deth títol XVII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 17.2-7. Afectacion dera taxa

»Era taxa a caractèr finalista, per quina causa, de conformitat damb er article 1.1-3, es ingrèssi derivadi dera taxa s’afècten ara gestion, era conservacion e era vigilància des zònes de pesca contrarotlada, enes partides correspondentes deth departament competent en matèria de pesca.»

Subseccion dètz-e-nauau. Taxa pera licéncia de pesca recreativa e matricula d’embarcacions e aparelhs flotants entara pesca
Article 34. Modificacion deth capítol III deth títol XVII deth tèxte rehonut dera Lei de taxes e prètzi publics dera Generalitat de Catalonha

Se modifique er article 17.3-3 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 17.3-3. Exempcions

»Son exempts de pagar era taxa exigida peth concèpte d’expedicion dera licéncia entà exercir era pesca recreativa es subjèctes passius qu'acrediten documentaument era situacion d’incapacitat permanenta totau o absoluta, es persones mendres de 18 ans e es majors de 65 ans.»

Article 35. Modificacion deth capítol III deth títol XVII deth tèxte rehonut dera Lei de taxes e prètzi publics dera Generalitat de Catalonha

Se modifique er article 17.3-6 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 17.3-6. Afectacion
»Aguesta taxa a caractèr finalista, per quina causa, de conformitat damb çò qu'establís er article 1.1-3, es ingrèssi derivadi dera taxa rèsten afectadi ara conservacion d’aguest recors piscicòla as partides correspondentes deth departament competent en matèria de miei naturau, e as partides correspondentes deth Conselh Generau d’Aran es derivadi des licéncies de pesca recreativa expedides peth Conselh Generau d’Aran.»

Subseccion vintau. Taxa entà hèr concorsi de pesca
Article 36. Modificacion deth capítol IV deth títol XVII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol IV deth títol XVII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Capítol IV. Taxa entà hèr concorsi de pesca
»Article 17.4-1. Hèt imposable

»Constituís eth hèt imposable dera taxa era prestacion des servicis inerents ara autorizacion per part deth departament competent en matèria de pesca entà hèr eth concors de pesca enes zònes de pesca contrarotlada.

»Article 17.4-2. Subjècte passiu

»Ei subjècte passiu dera taxa era Federació Catalana de Pesca Esportiva i Càsting o era societat de pescaires qu'organize eth concors.

»Article 17.4-3. Exempcions

»1. Son exempts deth pagament dera taxa es concorsi de caractèr internacionau, estatau o autonomic, ena modalitat de pesca sense mòrt.

»2. Son exempts deth pagament dera taxa es concorsi ena modalitat de pesca sense mòrt organizadi per ajuntaments damb motiu dera celebracion dera hèsta major, damb un maxim de dus concorsi gratuïts ar an.

»Article 17.4-4. Acreditament

»Era taxa s’acredite e se hè efectiva damb era autorizacion entà hèr eth concors, o, excepcionaument e per causes justificades, eth madeish dia dera celebracion deth concors.

»Article 17.4-5. Quòta

»1. Er impòrt dera taxa deth concors se definís peth nombre de participaires e d’acòrd damb eth tipe dera zòna de pesca contrarotlada a on se hè. Es quòtes que s’an d’aplicar son es següentes:

»– Zònes de pesca contarotlada intensiva sense mòrt: 4,5 èuros/participaire.

»– Zònes de pesca contrarotlada de salmonids sense mòrt: 3 èuros/participaire.

»– Zònes de pesca contrarotlada de ciprinids: 3 èuros/participaire.

»2. En calcul dera quòta non se computen es participaires qu'acrediten documentaument qu'an eth correspondent permís annau de pesca entara zòna de pesca contrarotlada a on se hè eth concors. Tanpòc non se computen es qu'acrediten documentaument qu'an ua licéncia entà incapacitats (tipe RD), ua licéncia entà mendre d’edat (tipe RM) o ua licéncia entà majors de 65 ans (tipes RJ), tostemp qu'eth concors se hèsque ena modalitat de pesca sense mòrt.»

Subseccion vint-e-unau. Taxa pera publicacion d’anóncies en Diari Oficial de la Generalitat de Catalunya
Article 37. Modificacion deth capítol I deth títol XIX deth tèxte rehonut dera Lei de taxes e prètzi publics dera Generalitat de Catalonha
1. Se modifiquen es apartats 1 e 2 der article 19.1-4 deth tèxte rehonut dera Lei de taxes e prètzi publics dera Generalitat de Catalonha, que rèsten redigidi dera manèra següenta:

«1. Era quòta dera taxa pera publicacion d’anóncies en Diari Oficial de la Generalitat de Catalunya non sometudes a exempcion pera normativa en vigor s’establís en ua quantitat fixa de 200 èuros per anóncia, e, en cas d’anóncies damb termini d’urgéncia, s’establís ua quantitat fixa de 300 èuros. Er impòrt damb era bonificacion relativa ara utilizacion de mieis electronics qu'establís er article 1.2-7 d’aguesta lei ei de 180 èuros, e, en cas d’anóncies damb termini d’urgéncia, ei de 270 èuros. En aguesti impòrts s’includís era publicacion dera edicion en lengua catalana e dera edicion en lengua castelhana.

»2. En cas de retirada d’ua orde d’insercion non urgenta, merite ua quòta equivalenta ath 50% der impòrt correspondent.»

2. Se suprimís er article 19.1-5 deth tèxte rehonut dera Lei de taxes e prètzi publics dera Generalitat de Catalonha.

Subseccion vint-e-dusau. Taxes dera Agéncia de Residus de Catalonha

Article 38. Modificacion deth capítol I deth títol XX deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol I deth títol XX deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Capítol I. Taxes dera Agéncia de Residus de Catalonha

»Article 20.1-1. Hèt imposable

»Constituïssen hèts imposables es següents servicis dera Agéncia de Residus de Catalonha:

»1. Es rapòrts e es avaloracions de projèctes d’activitats de gestion de residus.

»2. Es foncions d’inspeccion des activitats o es installacions autorizades de gestion de residus.

»3. Era tramitacion d’expedients d’inscripcion e era anotacion de modificacions en Registre de productors de residus industriaus.

»4. Era supervision des documents de contraròtle e seguiment següents:

»4.1. Ficha d’acceptacion de residus.

»4.2. Ficha d’acceptacion de sosproductes.

»4.3. Huelha de seguiment.

»4.4. Huelha de seguiment itinerant.

»4.5. Huelha d’importacion e d’expedicion de transpòrts transfrontalèrs de residus.

»5. Es rapòrts e era avaloracion d’expedients en matèria de residus entara acreditacion d’entitats collaboradores deth departament competent ena matèria.

»Article 20.1-2. Subjècte passiu

»Son subjèctes passius dera taxa:

»1. Enes casi 1, 4 e 5 der article 20.1-1, era persona fisica o juridica que sollicite era execucion deth hèt imposable.

»2. En cas 2 der article 20.1-1, era persona fisica o juridica qu'exercís era activitat o espete era installacion autorizada de gestion de residus.

»3. En cas 3 der article 20.1-1, era persona fisica o juridica productora de residus.

»Article 20.1-3. Acreditament

»1. Era taxa s’acredite mejançant era realizacion deth hèt imposable, mès era justificacion der ingrès dera taxa pòt èster exigida en moment dera presentacion dera sollicitud.

»2. Es hèts imposables descriti pes punts 1, 3 e 5 der article 20.1-1 s’acrediten e son exigibles en moment dera presentacion dera sollicitud qu'inície era accion administrativa; eth hèt imposable deth punt 4 s’acredite e ei exigible en moment deth liurament deth document estampat.

»Article 20.1-4. Quòta

»Era quòta per cada hèt imposable especificat per article 20.1-1 ei era següenta:

»1. Hèt imposable 1:

»1.1. Rapòrt e avaloracion de projèctes d’activitats de gestion de residus especiaus damb eth pressupòst d’inversion des projèctes:

»Mens de 601.012,10 èuros: 1.143 èuros.

»A compdar de 601.012,10 èuros: 1.943,05 èuros.

»1.2. Rapòrt e avaloracion de projèctes d’activitats de gestion de residus non especiaus o inèrts damb un pressupòst d’inversion deth projècte de:

»Mens de 601.012,10 èuros: 686,25 èuros.

»A compdar de 601.012,10 èuros: 1.142,95 èuros.

»1.3. Rapòrts e avaloracions de projèctes de petiti valorizadors o emmagazemadors de residus inèrts e non especiaus, s'era superfícia maxima des installacions ei de 500 m² e eth nombre maxim de trabalhadors ei de quate: 229,05 èuros.

»1.4. Rapòrt e avaloracion de projèctes de gestors de residus entà esparger-les sus eth solèr en profit dera agricultura o era ecologia: 229,05 èuros.

»2. Hèt imposable 2: 190,70 èuros.

»3. Hèt imposable 3: 29,40 èuros.

»4. Hèt imposable 4:

»4.1. Per ficha d’acceptacion de residus: 50,60 èuros.

»4.2. Per ficha d’acceptacion de sosproductes: 50,60 èuros.

»4.3. Per huelha de seguiment: 2,30 èuros.

»4.4. Per huelha de seguiment itinerant: 2,30 èuros.

»4.5. Per huelha d’importacion d’expedicion de transpòrts transfrontalèrs de residus: 68,75 èuros.

»5. Hèt imposable 5: 1.133,10 èuros.»

Subseccion vint-e-tresau. Taxa per autorizacions, anotacions o registres administratius, atau coma pes activitats de contraròtle sanitari, en matèria de proteccion dera salut, hèt sus indústries, establiments, servicis, laboratòris, productes e autes activitats restacades

Article 39. Modificacion deth capítol I deth títol XXI deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol I deth títol XXI deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Capítol I. Taxa per autorizacions, anotacions o registres administratius, atau coma pes activitats de contraròtle sanitari, en matèria de proteccion dera salut, hèt sus indústries, establiments, servicis, laboratòris, productes e autes activitats restacades

»Article 21.1-1. Hèt imposable

»1. Constituís eth hèt imposable dera taxa era prestacion qu'amie a tèrme eth Departament de Salut o era entitat competenta des servicis següents:

»a) Contraròtle sanitari oficiau.

»b) Estudis, rapòrts e elaboracion de prepauses de resolucion d’autorizacion.

»c) Estudis e rapòrts tecnics entara inscripcion en registres oficiaus.

»d) Estudis e rapòrts tecnics.

»e) Comprovacion de donades.

»f) Tramitacion administrativa.

»2. Es servicis consignadi en apartat 1 se presten entà acomplir es actes o activitats següents:

»a) Era autorizacion sanitària entath foncionament d’indústries, establiments, laboratòris, servicis o installacions, e es sues modificacions posteriores per reforma, ampliament, traslat o cambiament de titular, entre autes.

»b) Es accions de contraròtle sanitari sus es indústries, es establiments, es servicis, es laboratòris, es installacions e es productes.

»c) Es anotacions o quinsevolhe acte d’inscripcion enes registres oficiaus que dispòsen es organismes competents relatius ara salut ambientau, era seguretat alimentària e, en generau, en encastre dera proteccion dera salut.

»d) Era expedicion des certificats sanitaris derivadi des activitats de contraròtle sanitari e des registres, anotacions e autorizacions mencionades anteriorament.

»Article 21.1-2. Subjècte passiu

»Son subjèctes passius dera taxa es persones naturaus o juridiques, publiques o privades, er interès que se’n presten es servicis.

»Article 21.1-3. Exempcions

»Gaudissen d’exempcion en pagament dera taxa, en quinsevolhe des casi determinadi per article 21.1-5, es centres que hèn activitat de caractèr sociau, sostengudi totaument damb hons publics.

»Article 21.1-4. Acreditament

»Era taxa s’acredite mejançant era realizacion deth hèt imposable, mès ne pòt èster exigit eth pagament en moment quan era persona interessada hè era sollicitud dera prestacion deth servici.

»Article 21.1-5. Quòta

»1. Er impòrt dera quòta pes servicis de tramitacion d’accions administratives obligades pera normativa en vigor ei eth següent:

»a) Pera tramitacion d’autorizacions sanitàries d’establiments o empreses seguides d’inscripcion iniciau en registre oficiau o de modificacions de donades registraus, que compòrten ua activitat de contraròtle sanitari, in situ, ena abitança dera indústria, establiment o servici: 123,10 èuros.

»b) Pera tramitacion d’autorizacions sanitàries d’establiments o empreses que compòrten ua activitat de contraròtle sanitari, in situ, ena abitança dera indústria, establiment o servici: 114,55 èuros.
»c) Pera tramitacion dera inscripcion iniciau d’establiments o empreses en registre oficiau o de modificacions de donades registraus, que compòrten un estudi de caractèr tecnic: 53,75 èuros.

»d) Pera tramitacion d’anotacions en registres oficiaus sense era existéncia d’un acte d’autorizacion o estudi tecnic: 8,55 èuros.

»e) Pera avaloracion, estudi e registre oficiau de preparadi alimentosi entà regims dietetics o especiaus (aliments dietetics) e des aigües de bevenda envasades mineraus naturaus e de hònt o de modificacions de donades registraus, derivades des comunicacions de metuda en mercat de productes: 53,75 èuros per producte.

»f) Pera realizacion d’estudis e rapòrts, entre quini es relatius a comunicacions de metuda en mercat de productes: 44,75 èuros per rapòrt.

»g) Certificadi sanitaris oficiaus que provien d’archius e registres deth Departament de Salut o entitat competenta, per cada certificat emetut de producte o empresa: 11,50 èuros.

»2. Quan se hèsquen simultanèament dues accions administratives o mès (autorizacions e anotacions), soletes o combinades entre eres, en interès deth madeish sollicitant, e eth contengut der acte se comprene coma unitari, se crube era quòta d’un solet acte, en tot atier a un madeish còst deth servici, a excepcion deth cas des letres e, f e g der apartat 1, que se crube per cada rapòrt o certificat emetut.

»3. Era quòta pes servicis de contraròtle sanitari que siguen posteriors ara autorizacion o era anotacion registrau, e independents d’aguesti, ei era següenta:

»a) Per un acte de contraròtle sanitari: 51,80 èuros.

»b) Pes inspeccions de caractèr programat e periodic, d’acòrd damb campanhes establides pera Administracion sanitària, en vertut dera normativa en vigor, s’establís eth barèm de liquidacions der apartat 4, que fixe un nombre maxim de liquidacions per an naturau e per subjècte passiu, damb independéncia qu'eth nombre d’actes de contraròtle sanitari age estat superior ath nombre de liquidacions establides en barèm.

»En cas que, per quinsevolhe cas, eth nombre d’actes de contraròtle sigue inferior ath nombre de liquidacions previstes en barèm, se liquide peth nombre d’actes de contraròtle efectuadi. Er impòrt de cada liquidacion ei eth madeish qu'eth fixat pera letra a d’aguest apartat.

»4. Eth barèm de liquidacions que’n hè referéncia er apartat 3.b ei eth següent:

»a) Ua soleta liquidacion dera taxa per an naturau as empreses, es establiments, es servicis o es installacions que son objècte d’entre ua e quate activitats de contraròtle sanitari ar an.

»b) Dues liquidacions per an naturau as empreses, es establiments, es servicis o es installacions que son objècte d’entre cinc e dotze activitats de contraròtle sanitari ar an.

»c) Quate liquidacions dera taxa per an naturau as empreses, es establiments, es servicis o es installacions que son objècte de tretze o mès activitats de contraròtle sanitari ar an.

»5. As efèctes de çò qu’establís aguest capítol, er acte de contraròtle sanitari non sonque ei er acte d’inspeccion realizada in situ des installacions o des procèssi de fabricacion o manipulacion, senon que tanben compren, d’acòrd damb era normativa europèa que regule eth contraròtle oficiau, era prenuda de mòstres, era revision documentau e quinsevolhe auta accion de comprovacion d’aspèctes restacadi damb era proteccion dera salut dera poblacion.

»Article 21.1-6. Afectacion dera taxa

»Era taxa a caractèr finalista, per quina causa, de conformitat damb çò qu'establís er article 1.1-3, es ingrèssi que ne deriven s’afècten a accions entà melhorar eth contraròtle sanitari e era proteccion dera salut.»

Subseccion vint-e-quatau. Taxa per activitats de contraròtle e inspeccion sanitària en auciders, sales d’especejament e transformacion dera caça e auti establiments alimentaris subjèctes a contraròtle oficiau

Article 40. Modificacion deth capítol VII deth títol XXI deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 21.7-2 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 21.7-2. Subjècte passiu

»1. Son subjèctes passius dera taxa, a títol de contribuable, es persones fisiques o juridiques, operatores o explotadores, responsables des activitats que se hèn en auciders, sales d’especejament, establiments de manipulacion dera caça, e tanben establiments e activitats includides en encastre d’aplicacion dera normativa de seguretat alimentària e que son objècte de contraròtle, d’acòrd damb eth hèt imposable regulat per article 21.7-1.

»En cas que’n hè referéncia era letra d der apartat 2 der article 21.7-1, arrecep era consideracion de subjècte passiu era persona fisica o juridica que, damb era sua accion, a causat era intervencion extraordinària.

»2. En tot cas, an era condicion de subjèctes passius es eretatges jacents, es comunitats de bens e autes entitats que, mancades de personalitat juridica, constituïssen ua entitat economica o un patrimòni separat susceptible d’imposicion.

»3. Son responsables subsidiàries deth deute tributari es persones fisiques o juridiques, publiques o privades, proprietàries des immòbles o installacions utilizadi coma auciders que non exercissen per eres madeishes era activitat comerciau.

»4. Enes activitats objècte d’aguesta taxa, es obligadi a pagar-la non pòden hèr-la a repercutir sus aqueth entà qui s’efectue era activitat objècte de contraròtle, levat que se tracte dera accion regulada pera letra b der article 21.7-1 e levat dera quantia correspondenta ara investigacion de residus que s’especifique en cada cas ena quòta de sacrifici. Era repercussion s’a de hèr per miei d’ua factura o document substitutiu que s’expedís ara persona interessada.»

2. Se modifique er article 21.7-5 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 21.7-5. Deduccions

»Es subjèctes passius, s'escatz, se pòden aplicar, en çò que hè as quòtes establides per article 21.7-4, es deduccions següentes:

»a) Quòtes de sacrifici:

»Eth subjècte passiu se pòt aplicar, en cada liquidacion deth periòde impositiu, es deduccions que corresponen de manèra additiva solament pera part dera produccion qu'amasse es condicions objècte dera deduccion e damb un limit maxim deth 56% dera quòta.

»a.1) Deduccions per orari regular diürn:

»Era deduccion se pòt aplicar quan en periòde impositiu eth subjècte passiu a amiat a tèrme era activitat entre es 6.00 h e es 22.00 h de deluns a diuendres obrables.

»S’establís coma impòrt dera deduccion era aplicacion deth percentatge deth 25% sus era quòta mencionada.

»a.2) Deduccions per personau de supòrt ath contraròtle oficiau:

»Era deduccion per personau de supòrt ath contraròtle oficiau se pòt aplicar quan eth subjècte passiu, d’acòrd damb era sua activitat e damb era normativa en vigor, dispòse de personau que hè prètzhèts de supòrt ara inspeccion. Aguest personau va a cargue deth subjècte passiu, de conformitat damb eth punt B deth capítol III, dera seccion III der annèx I deth Reglament 854/2004 deth Parlament Europèu e deth Conselh, deth 29 d’abriu.

»S’establís coma impòrt dera deduccion era aplicacion deth percentatge der 11% sus era quòta mencionada.

»a.3) Deduccions per supòrt esturmentau ath laboratòri entath contraròtle oficiau:

»Era deduccion per supòrt esturmentau ath contraròtle oficiau se pòt aplicar quan er establiment met a disposicion des servicis d’inspeccion eth materiau e es equipaments apropriadi entà amiar a tèrme es activitats de contraròtle especific enes madeishes installacions. Aguesta dotacion esturmentau consistís a méter a disposicion deth contraròtle oficiau es estruments e er aparelhatge de besonh entà foncions especifiques de escantilhatge e assag.

»S’establís coma impòrt dera deduccion era aplicacion deth percentatge deth 20% sus era quòta mencionada.

»a.4) Deduccions per implantacion de sistèmes d’autocontraròtle:

»Era deduccion per implantacion de sistèmes d’autocontraròtle se pòt aplicar quan er establiment dispòse d’un sistèma d’autocontraròtle eficaç basat en analisi de perilhs e punts de contraròtle critics (APPCC).

»S’establís coma impòrt dera deduccion era aplicacion deth percentatge deth 6% sus era quòta mencionada.

»a.5) Deduccions per activitat planificada e establa:

»Era deduccion per activitat planificada e establa se pòt aplicar quan es subjèctes passius qu'amien a tèrme era activitat de sacrifici dispòsen ena sua produccion d’un sistèma de planificacion e programacion e lo pòrten ara practica de manèra efectiva, causa que permet as servicis d’inspeccion conéisher eth servici que cau prestar damb ua anticipacion minima de setanta dues ores, a fin de preveir es recorsi e optimizar-ne era organizacion.

»S’establís coma impòrt dera deduccion era aplicacion deth percentatge deth 25% sus era quòta mencionada.

»b) Quòtes de sales d’especejament e manipulacion de caça:

»Eth subjècte passiu se pòt aplicar, quan correspone, era deduccion per sistèmes d’autocontraròtle avaloradi. Aguesta deduccion se pòt aplicar quan er establiment dispòse d’un sistèma d’autocontraròtle basat en analisi de perilhs e punts de contraròtle critics (APPCC), ei avalorat oficiaument pera autoritat competenta e aguesta avaloracion da un resultat favorable.

»S’establís coma impòrt dera deduccion era aplicacion deth percentatge deth 20% sus era quòta mencionada.»

Subseccion vint-e-cincau. Taxa sus es actes preparatòris e es servicis accessòris de melhora dera informacion inerents ath procès entara prescripcion e dispensa de medicaments e productes sanitaris mejançant era emission de recèptes medicaus e ordes de dispensa
Article 41. Addicion d’un capítol XXII ath títol XXI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XXII, ath títol XXI ath tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol XXII. Taxa sus es actes preparatòris e es servicis accessòris de melhora dera informacion inerents ath procès entara prescripcion e dispensa de medicaments e productes sanitaris mejançant era emission de recèptes medicaus e ordes de dispensa
»Article 21.22-1. Hèt imposable

»Constituïssen eth hèt imposable dera taxa es actes preparatòris e es servicis accessòris de melhora dera informacion inerents ath procès entara prescripcion e dispensa de medicaments e productes sanitaris mejançant era emission de recèptes medicaus e ordes de dispensa que cau dispensar enes burèus de farmacia.

»Article 21.22-2. Subjècte passiu

»Eth subjècte passiu dera taxa a títol de contribuable ei era persona fisica que se li prescriu e dispense un medicament o producte sanitari, qu'ei documentada ena recèpta medicau o orde de dispensa correspondenta.

»Article 21.22-3. Acreditament

»Era taxa s’acredite en moment quan era recèpta o orde de dispensa ei dispensada en burèu de farmacia.

»Article 21.22-4. Quòta

»Er impòrt dera taxa ei d’1 èuro per recèpta o orde de dispensa efectivament dispensada.

»Article 21.22-5. Exempcions

»Rèsten exempts deth pagament d’aguesta taxa:

»a) Es perceptors d’ua pension non contributiva, es beneficiaris deth Programa dera renda minima d’insercion, es perceptors dera prestacion economica entara mantenença de besonhs basics, es perceptors dera prestacion dera Lei d’integracion sociau des andicapats e es beneficiaris deth Hons d’assisténcia sociau (FAS).

Es departaments competents an de collaborar e actuar coordinadament e son obligadi a facilitar era informacion requerida peth departament competent en matèria de salut entàs accions derivades dera gestion dera exempcion dera taxa pera expedicion e dispensa de recèptes medicaus e ordes de dispensa. Es donades que se pòden comunicar entre administracions sense consentiment dera persona afectada son es donades personaus de besonh entara gestion dera exempcion des collectius beneficiaris des prestacions que determine aguesta lei. 

»b) Es actes preparatòris e es servicis accessòris de melhora dera informacion inerents ath procès entara prescripcion e dispensa de medicaments e productes sanitaris mejançant era emission de recèptes medicaus e ordes de dispensa, s'eth prètz de venta ath public, IVA includit, des medicaments o productes sanitaris includidi ena recèpta medicau o orde de dispensa correspondenta ei inferior a 1,67 èuros.

»c) Es actes preparatòris e es servicis accessòris de melhora dera informacion inerents ath procès entara prescripcion e dispensa de medicaments e productes sanitaris mejançant era emission de recèptes medicaus e ordes de dispensa, a compdar dera recèpta o orde de dispensa efectivament dispensada numèro 62, en periòde d’un an.

»Article 21.22-6. Gestion deth crubament

»1. Eth crubament dera taxa l'amien a tèrme es titulars des burèus de farmacia concertada.

»2. Era transferéncia dera recaptacion dera taxa se hè mejançant era amendriment d’ingrèssi der impòrt dera factura dera prestacion farmaceutica qu'es burèus de farmacia cruben deth Servici Catalan dera Salut.

»Article 21.22-7. Compatibilitat dera mesura

»Aguesta mesura pòt èster objècte d’adeqüacion en cas que s’apròve, damb caractèr de normativa basica, ua alteracion des condicions de finançament des medicaments.»

Subseccion vint-e-siesau. Taxa peth servici d’acreditacion de formacion sanitària

Article 42. Modificacion deth títol XXI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XXIII, ath títol XXI deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol XXIII. Taxa peth servici d’acreditacion de formacion sanitària

»Article 21.23-1. Hèt imposable

»Constituís eth hèt imposable dera taxa era prestacion hèta peth Departament de Salut o entitat competenta deth servici d’acreditacion de formacion sanitària.

»Article 21.23-2. Subjècte passiu

»Son subjèctes passius dera taxa es persones naturaus o juridiques, publiques o privades, en interès que se’n presten es servicis.

»Article 21.23-3. Acreditament

»Era taxa s’acredite mejançant era realizacion deth hèt imposable, mès ne pòt èster exigit eth pagament en moment quan era persona interessada hè era sollicitud dera prestacion deth servici.

»Article 21.23-4. Quòta

»Er impòrt dera quòta entara realizacion des servicis ei de:

»Acreditacion dera formacion presenciau: 137,24 èuros.

»Acreditacion dera formacion a distància: 161,16 èuros.»

Subseccion vint-e-setau. Taxa peth servici de comprovacion deth compliment des nòrmes de fabricacion corrècta de principis actius farmaceutics e pera emission deth certificat de compliment correspondent
Article 43. Modificacion deth títol XXI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth XXIV, ath títol XXI deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol XXIV. Taxa peth servici de comprovacion deth compliment des nòrmes de fabricacion corrècta de principis actius farmaceutics e pera emission deth certificat de compliment correspondent
»Article 21.24-1. Hèt imposable

»Constituís eth hèt imposable dera taxa era prestacion hèta peth Departament de Salut consistenta ena comprovacion deth compliment des nòrmes de corrècta fabricacion de principis actius farmaceutics, mejançant inspeccions e accions inerentes as madeishes inspeccions, ja sigue a sollicitud de part o a instància deth Departament de Salut, e tanben, se s’escatz, era emission deth certificat de compliment correspondent.

»Article 21.24-2. Subjècte passiu

»Son subjèctes passius dera taxa es empreses fabricantes, importadores o distribuidoires de principis actius farmaceutics installades en Catalonha qu'amien a tèrme era fabricacion totau o parciau, includit eth recondicionament o reetiquetatge, d’aguestes substàncies, en interès de quines s’efectue era comprovacion, o quines solliciten era emission deth certificat de compliment correspondent.

»Article 21.24-3. Acreditament

»Era taxa s’acredite mejançant era realizacion deth hèt imposable, mès ne pòt èster exigit eth pagament en moment quan er interessat o interessada sollicite era prestacion deth servici.

»Article 21-24-4. Quòta

»Er impòrt dera quòta pera realizacion des servicis ei de:

»1. Comprovacion deth compliment des nòrmes de fabricacion corrècta de principis actius farmaceutics: 560,50 èuros/dia.

»Er impòrt totau restarà fixat en resultat de multiplicar aguesta tarifa jornalièra peth nombre de dies d’inspeccion programadi en foncion dera mesura dera empresa e eth tipe e nombre de principis actius que fabrique o distribuïsque, e tanben pera dificultat tecnica des procèssi de fabricacion implicadi.

»2. Emission deth certificat de compliment des nòrmes de fabricacion corrècta de principis actius farmaceutics: 103,50 èuros.»

Subseccion vint-e-ueitau. Taxa pera abilitacion acreditatiua des pompièrs

Article 44. Modificacion deth títol XXII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 22.3-1 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 22.3-1. Hèt imposable

»Constituís eth hèt imposable dera taxa era prestacion des activitats administratives següentes:

»a) Abilitacion acreditatiua entà exercir era foncion de pompièrs d’empresa.

»b) Acreditacion de personau tecnician competent entara elaboracion de plans d’autoproteccion en encastre dera proteccion civiu per arrason dera experiéncia.

»c) Acreditacion de centres de formacion de tecnicians ena elaboracion de plans d’autoproteccion en encastre dera proteccion civiu.

»d) Omologacion de centres entà formar pompièrs d’empresa.

»e) Acreditacion de personau tecnician competent entara elaboracion de plans d’autoproteccion en encastre dera proteccion civiu mejançant era superacion d’un examen.»

2. Se modifique er article 22.3-4 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 22.3-4. Quòta

»Er impòrt dera quòta ei eth següent:

»a) Abilitacion acreditatiua entà exercir era foncion de pompièr d’empresa: 44,31 èuros.

»b) Acreditacion de personau tecnician competent entara elaboracion de plans d’autoproteccion en encastre dera proteccion civiu per arrason dera experiéncia: 44,31 èuros.

»c) Acreditacion de centres de formacion de tecnicians ena elaboracion de plans d’autoproteccion en encastre dera proteccion civiu: 339,79 èuros.

»d) Omologacion de centres entà formar pompièrs d’empresa: 339,79 èuros.

»e) Acreditacion de personau tecnician competent entara elaboracion de plans d’autoproteccion en encastre dera proteccion civiu mejançant era superacion d’un examen: 77,00 èuros.»

Subseccion vint-e-nauau. Taxa pes servicis prestadi peth Còs de Mòssos d’Esquadra

Article 45. Modificacion deth títol XXII deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol IV deth títol XXII deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Capítol IV. Taxa pes servicis prestadi peth Còs de Mòssos d’Esquadra

»Article 22.4-1. Hèt imposable

»1. Constituís eth hèt imposable dera taxa era prestacion des servicis següents, quan son prestadi per efectius deth Còs de Mòssos d’Esquadra:

»a) Era escòrta, eth contraròtle e era regulacion dera circulacion de transpòrts especiaus.

»b) Era vigilància, era regulacion e era proteccion de pròves esportiues qu'afècten vies interurbanes o qu'an mès incidéncia en nuclèu urban, sens perjudici des competéncies municipaus.

»c) Era regulacion e era vigilància en filmacions cinematografiques, publicitàries, televisives o de quinsevolhe aute tipe, quan afècten era circulacion normau per espacis e vies publiques e era disponibilitat normau d’aguestes vies, sens perjudici des competéncies municipaus que i concorren.

»2. Tanben constituís eth hèt imposable dera taxa era obtencion, per quinsevolhe miei, deth rapòrt de comunicat d’accidents de transit elaborat peth Còs de Mòssos d’Esquadra, tostemp que non constituïsque un cas qu’a de conéisher era autoritat judiciau.
»Article 22.4-2. Subjècte passiu

»Es subjèctes passius contribuables dera taxa son es persones fisiques o juridiques que solliciten o a favor de quines se presten es servicis que constituïssen eth hèt imposable. Maugrat açò, en cas que’n hè referéncia er apartat 2 der article 22.4-1 solament pòden sollicitar eth rapòrt es companhies asseguradores des veïculs implicadi en accident e eth personau qu'acredite que preste servicis entad aguestes companhies, es persones qu'agen era condicion d’interessades d’acòrd damb era normativa deth procediment administratiu e es avocats collegiadi qu'acrediten qu'actuen per compde des dites companhies asseguradores o persones interessades.

»Article 22.4-3. Acreditament

»1. Enes casi que’n hè referéncia er apartat 1 der article 22.4-1, era taxa s’acredite e s’a de hèr efectiva en moment d’obtier era autorizacion entara realizacion des servicis que constituïssen eth hèt imposable.

»2. En cas que’n hè referéncia er apartat 2 der article 22.4-1, era taxa s’acredite e s’a de hèr efectiva abans dera obtencion deth rapòrt.

»Article 22.4-4. Quòta

»1. Enes casi que’n hè referéncia er apartat 1 der article 22.4-1, era quòta dera taxa se fixe en 33,66 èuros per ora e persona destinada ara prestacion deth servici sollicitat. Er impòrt dera liquidacion ei eth resultat dera aplicacion dera quòta dera taxa ath nombre d’ores efectivament requerides entara prestacion deth servici.

»2. En cas que’n hè referéncia er apartat 2 der article 22.4-1, era quòta dera taxa se fixe en 52,95 èuros per rapòrt.

»Article 22.4-5. Afectacion dera taxa

»1. Es ingrèssi requectadi mejançant era taxa establida per apartat 1 der article 22.4-1 an d’èster afectadi as fins d’investigacion criminau e policèra scientifica dera Direccion Generau dera Policia.

»2. Es ingrèssi requectadi mejançant era taxa establida per apartat 2 der article 22.4-1 an d’èster afectadi as fins de vigilància e contraròtle deth transit e intervencion en accidents de transit per part dera Policia dera Generalitat - Mòssos d’Esquadra.

»Article 22.4-6. Gestion, liquidacion e recaptacion

»1. Era gestion, era liquidacion e era recaptacion dera taxa establida per apartat 1 der article 22.4-1 corresponen ath Servici Catalan de Transit. Eth pagament dera taxa s’a d’efectuar en Servici Catalan de Transit, qui a d’ingressar er impòrt totau requectat en Tresaur dera Generalitat, enes terminis legaument establidi.

»2. Era gestion, era liquidacion e era recaptacion dera taxa establida per apartat 2 der article 22.4-1 corresponen ath departament competent en matèria de seguretat viària.»

Subseccion trentau. Taxa pera prestacion de servicis de prevencion e escandilhament d’incendis e salvaments

Article 46. Modificacion deth títol XXII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 22.5-1 deth tèxte rehonut dera Lei de taxes dera Generalitat de Catalonha, que rèste redigit dera manèra següenta:

«Article 22.5-1. Hèt imposable

»1. Constituís eth hèt imposable dera taxa era prestacion des servicis deth Còs de Pompièrs dera Generalitat de Catalonha enes casi següents:

»a) Accidents de transit.

»b) Rescat e salvament de persones o bens en quinsevolhe des casi següents:

»– Se debane en zònes soslinhades coma perilhoses o d’accès proïbit.

»– S'es persones rescatades o sauvades non portauen er equipament adaptat entara practica dera activitat.

»– S'era persona sollicite eth servici sense que i age motius objectivament justificadi.

»c) Incendis intencionadi o conseqüéncia d’ua imprudéncia grèu deth subjècte passiu, tostemp que se poguen identificar, en bens mòbles o immòbles, o incendis de vegetacion forestau, agricòla o urbana, o d'auti tipes d’incendi.

»d) Neteja per vessament de combustibles, òlis, liquids perilhosi o similars, s'ei a causa d’ua imprudéncia.

»e) Intervencions en elements interiors o exteriors d’immòbles, en tot includir-i eth sanejament de façades, plancardes publicitàries, alarmes, e d'autes, s'aguesta intervencion ei per causa d’un bastiment o ua mantenença deficienta per imprudéncia.

»f) Inondacions ocasionades per obstruccion de bondes, acumulacion de lordèra, depausi en mau estat e casi similars, tostemp que s’aprècie imprudéncia ena mantenença des espacis, es immòbles o es installacions de gas o aigua ara via publica.

»g) Vigilància e proteccion d’incendi o accident enes pròves esportiues o es autes activitats culturaus o de léser, sens perjudici des competéncies municipaus, levat des qu'organizen es entitats sense ànim de lucre, se non cruben entrada entà assistir-i e se non se financen damb drets de retransmission televisiva.»

2. Se modifique er article 22.5-2 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 22.5-2. Exempcions

»Son exempts deth pagament dera taxa:

»a) Era prestacion de servicis o es intervencions que son conseqüéncia de fenomèns meteorologics extraordinaris o catastrofics, o de casi de fòrça major.

»b) Es servicis prestadi per interès generau e non en benefici de persones particulares o de bens determinadi».

Subseccion trenta unau. Taxa pera realizacion d’accions d’activitat administrativa deth Conselh der Audiovisuau de Catalonha en çò que hè as prestadors de servicis de comunicacion audiovisuau de Catalonha

Article 47. Modificacion deth títol XXIV deth tèxte rehonut dera Lei de taxes e prètzi publics dera Generalitat de Catalonha

1. S’ahigen dues letres, era d e era e, ar article 24.2-1 deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«d) Er analisi dera sollicitud d’autorizacion prealabla ara formalizacion de negòcis juridics qu'an per objècte er arrendament e era transmission des licéncies de servicis de comunicacion audiovisuau.

»e) Era prestacion des servicis tecnics e administratius de besonh entar autrejament des licéncies de servicis de comunicacion audiovisuau.»

2. S’ahigen dues letres, era f e era g, ar article 24.2-4 deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«f) Analisi dera sollicitud d’autorizacion prealabla ara formalizacion de negòcis juridics qu'an per objècte er arrendament e era transmission des licéncies de comunicacion audiovisuau: 400 èuros.

»g) Prestacion des servicis tecnics e administratius de besonh entar autrejament des licéncies de servicis de comunicacion audiovisuau: 400 èuros.»

Subseccion trenta dusau. Taxa pera realizacion d’accions entara inscripcion en Registre d’entitats urbanistiques collaboradores

Article 48. Modificacion deth títol XXV deth tèxte rehonut dera Lei de taxes e prètzi publics dera Generalitat de Catalonha.

Se modifique er article 25.6-1 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 25-6-1. Hèt imposable

»Constituís eth hèt imposable dera taxa era tramitacion des expedients de sollicitud d’inscripcion en Registre d’entitats urbanistiques collaboradores dera direccion generau competenta en matèria d’urbanisme des actes que’n hè referéncia er article 205 deth Reglament dera Lei d’urbanisme, aprovat peth Decrèt 305/2006, deth 18 de junhsèga, e se s’escatz, era certificacion dera inscripcion der assentament en Libre de registre d’entitats urbanistiques collaboradores e era publicacion dera inscripcion en Diari Oficial de la Generalitat de Catalunya.»

Subseccion trenta tresau. Taxa peth dret d’inscripcion as pròves d’accès ath certificat de professionalitat

Article 49. Modificacion deth títol XXVI deth tèxte rehonut dera Lei de taxes e prètzi publics dera Generalitat de Catalonha

Se suprimís eth capítol I deth títol XXVI deth tèxte rehonut dera Lei de taxes e prètzi publics dera Generalitat de Catalonha.

Subseccion trenta quatau. Taxa pera expedicion de certificats de professionalitat, acreditacions parciaus e expedicion de duplicats
Article 50. Modificacion deth títol XXVI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, er I, ath títol XXVI deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol I. Taxa pera expedicion de certificats de professionalitat, acreditacions parciaus e expedicion de duplicats
»Article 26.1-1. Hèt imposable

»Constituís eth hèt imposable dera taxa era formacion der expedient, eth registre, era impression e era expedicion de certificats de professionalitat e acreditacions parciaus cumulables, damb validesa en tot eth territòri der Estat, e tanben era expedicion, per causes non imputables ara Administracion, de duplicats d’aguesti certificats o acreditacions.

»Article 26.1-2. Subjècte passiu

»Son subjèctes passius dera taxa es persones que solliciten era prestacion deth servici que constituís eth hèt imposable.

»Article 26.1-3. Exempcions e bonificacions

»1. Gaudissen d’exempcion totau des quòtes dera taxa, damb era justificacion prealabla dera sua situacion, es collectius següents:

»a) Es sollicitants que son membres de familhes nombroses de categoria especiau.

»b) Es persones qu'an era declaracion legau de andicap en un grad parièr o superior ath 33%.

»c) Es persones subjèctes a mesures privatives de libertat.

»d) Es victimes d'actes terroristes, es sòns conjunts e es sòns hilhs.

»e) Es subjèctes passius en situacion de caumatge demandants d’aucupacion que non perceben cap prestacion economica.

»2. Gaudissen d’ua bonificacion dera quòta dera taxa, damb era justificacion prealabla dera sua situacion, es collectius següents:

»a) Es sollicitants que son membres de familhes nombroses de categoria generau: un 50% dera quòta.
»b) Es subjèctes passius en situacion de caumatge demandants d’aucupacion que perceben bèra prestacion economica: un 50% dera quòta.

»Article 26.1-4. Acreditament

»Era taxa s’acredite en moment dera realizacion deth hèt imposable, se ben era comprovacion deth pagament s’a de poder hèr en moment d'arrecuélher eth certificat.

»Article 26.1-5. Quòta

»Es taxes s’an d’exigir d’acòrd damb es quòtes següentes:

»1. Per expedicion de certificats de professionalitat e acreditacions parciaus cumulables (per unitat):

»1.1. Certificats de professionalitat: 50,03 èuros.

»1.2. Acreditacions parciaus cumulables: 43,03 èuros.

»2. Per expedicion de duplicats de certificats o acreditacions (per unitat):

»2.1. Per expedicion de cada duplicat de certificat: 18 èuros.

»2.2. Per expedicion de cada duplicat d’acreditacion parciau: 11 èuros.»

Subseccion trenta cincau. Taxa pera concession des autorizacions de trabalh entà estrangèrs

Article 51. Modificacion deth títol XXVI deth tèxte rehonut dera Lei de taxes e prètzi publics dera Generalitat de Catalonha

Se modifique eth capítol II deth títol XXVI deth Tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Capítol II. Taxa pera tramitacion des autorizacions de trabalh entà estrangèrs

»Article 26.2-1. Hèt imposable
»Constituís eth hèt imposable dera taxa era tramitacion dera autorizacion administrativa iniciau entà trabalhar, e tanben es modificacions que se’n hèsquen.

»Article 26.2-2. Subjècte passiu

»Son subjèctes passius dera taxa es persones estrangères a favor de quines se concedissen es autorizacions de trabalh, levat deth cas des autorizacions de trabalh per compde d’auti en quines eth subjècte passiu ei er ocupador o ocupadora, o er empresari o empresària, que vò contractar eth trabalhador estrangèr o era trabalhadora estrangèra, e en cas de relacions laboraus en sector de servici domestic de caractèr parciau o discontinu e en sector agrari de caractèr discontinu, en quini ac a d’èster eth madeish trabalhador o trabalhadora.

»Ei nul quinsevolhe pacte mejançant quin eth trabalhador o trabalhadora per compde d’auti assumís era obligacion de pagar tot o ua part der impòrt des taxes establides.

»Article 26.2-3. Exempcions e bonificacions

»1. Son exempts d’aguesta taxa, damb era justificacion documentau prealabla dera sua situacion, es subjèctes passius s'era concession d’autorizacion de trabalh ei per un periòde inferior a sies mesi.

»2. Son exempts d’aguesta taxa pera tramitacion des autorizacions entà trabalhar es nacionaus d’estats iberoamericans, des Filipines, d’Andòrra, de Guinèa Equatoriau, es sefardites, es hilhs e arrèhilhs d’espanhòus d’origina e es estrangèrs neishudi en Estat espanhòu quan volguen amiar a tèrme ua activitat lucrativa, laborau o professionau per compde pròpri.

»Article 26.2-4. Acreditament

»1. Era taxa s’acredite en moment dera realizacion deth hèt imposable, mès ne pòt èster exigida era justificacion der ingrès en moment dera presentacion dera sollicitud.

»Article 26.2-5. Quòta

»Es quòtes pera tramitacion des autorizacions iniciaus de trabalh per un periòde superior a sies mesi son es següentes:

»1. Autorizacions de trabalh per compde d’auti:

»a) Autorizacion iniciau de trabalh per compde d’auti:

»– Retribucion inferiora a dus còps eth salari minim interprofessionau: 192,05 èuros.

»– Retribucion parièra o superiora a dus còps eth salari minim interprofessionau: 384,15 èuros.

»b) Modificacion d’autorizacion de trabalh per compde d’auti: 76,90 èuros.

»2. Autorizacions de trabalh per compde pròpri:

»a) Autorizacion iniciau de trabalh per compde pròpri: 192,05 èuros.

»b) Modificacion d’autorizacion de trabalh per compde pròpri: 76,90 èuros.

»3. Autorizacions de trabalh entà trabalhadors transfrontalèrs:

»a) Autorizacion iniciau de trabalh per compde d’auti:

»– Retribucion inferiora a dus còps eth salari minim interprofessionau: 192,05 èuros.

»– Retribucion parièra o superiora a dus còps eth salari minim interprofessionau: 384,15 èuros.

»b) Autorizacion iniciau de trabalh per compde pròpri: 192,05 èuros.

»c) Prorròga: 76,90 èuros.

»4. Autorizacions de trabalh entà investigacion:

»a) Autorizacion iniciau de trabalh per compde d’auti:

»– Retribucion inferiora a dus còps eth salari minim interprofessionau: 192,05 èuros.

»– Retribucion parièra o superiora a dus còps eth salari minim interprofessionau: 384,15 èuros.

»b) Modificacion d’autorizacion de trabalh per compde d’auti: 76,90 èuros.

»5. Autorizacions de trabalh de professionaus extrèmament qualificadi titulars dera carta blua dera Union Europèa:

»a) Autorizacion iniciau de trabalh per compde d’auti:

»– Retribucion inferiora a dus còps eth salari minim interprofessionau: 192,05 èuros.

»– Retribucion parièra o superiora a dus còps eth salari minim interprofessionau: 384,15 èuros.

»6. Autorizacions de trabalh per compde d’auti de durada determinada:

»a) Autorizacion iniciau de trabalh per compde d’auti de nauti directius, esportistes professionaus, artistes e auti collectius:

»– Retribucion inferiora a dus còps eth salari minim interprofessionau: 192,05 èuros.

»– Retribucion parièra o superiora a dus còps eth salari minim interprofessionau: 384,15 èuros.

»b) Prorròga: 15,45 èuros.

»7. Autorizacions de trabalh entà titulars d’autorizacion d’estada per estudis, investigacion, practiques non laboraus o servicis de volontariat:

»a) Autorizacion iniciau de trabalh per compde d’auti: 115,25 èuros.

»b) Autorizacion iniciau de trabalh per compde pròpri: 115,25 èuros.

»c) Prorròga: 38,40 èuros.

»8. Autorizacions de trabalh entà titulars d’autorizacions de residéncia per circonstàncies excepcionaus:

»a) Autorizacion iniciau de trabalh per compde d’auti:

»– Retribucion inferiora a dus còps eth salari minim interprofessionau: 192,05 èuros.

»– Retribucion parièra o superiora a dus còps eth salari minim interprofessionau: 384,15 èuros.

»b) Autorizacion iniciau de trabalh per compde pròpri: 192,05 èuros.

»c) Prorròga:

»– Retribucion inferiora a dus còps eth salari minim interprofessionau: 192,05 èuros.

»– Retribucion parièra o superiora a dus còps eth salari minim interprofessionau: 384,15 èuros.

»9. Autes autorizacions iniciaus de trabalh:

»a) Retribucion inferiora a dus còps eth salari minim interprofessionau: 192,05 èuros.

»b) Retribucion parièra o superiora a dus còps eth salari minim interprofessionau: 384,15 èuros.»

Subseccion trenta siesau. Taxa pera tramitacion des expedients de sollicitud d’autorizacion de trabalh de mendres de setze ans es espectacles publics

Article 52. Modificacion deth títol XXVI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth III, ath títol XXVI deth Tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol III. Taxa pera tramitacion des expedients de sollicitud d’autorizacion de trabalh de mendres de setze ans en espectacles publics

»Article 26.3-1. Hèt imposable

»Constituís eth hèt imposable dera taxa era tramitacion des expedients de sollicitud d’autorizacion de trabalh de mendres de setze ans en espectacles publics.

»Article 26.3-2. Subjècte passiu

»Son subjèctes passius dera taxa es empreses que solliciten era tramitacion des expedients que’n hè referéncia er article 26.3.1.

»Article 26.3-3. Acreditament

»Era taxa s’acredite en moment dera realizacion deth hèt imposable, mès ne pòt èster exigida era justificacion der ingrès en moment dera presentacion dera sollicitud.

»Article 26.3-4. Quòta

»Era quòta entara tramitacion des expedients de sollicitud d’autorizacion ei de 150 èuros per expedient.»

Subseccion trenta setau. Taxa pes accions deth Registre d’empreses acreditades de Catalonha

Article 53. Modificacion deth títol XXVI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth IV, ath títol XXVI deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol IV. Taxa pes accions deth Registre d’empreses acreditades de Catalonha

»Article 26.4-1. Hèt imposable

»Constituïssen eth hèt imposable dera taxa era tramitacion des sollicituds d’inscripcion e renauiment en Registre d’empreses acreditades de Catalonha, e tanben era tramitacion des sollicituds de variacion de donades e anullacion a instància de part dera inscripcion registrau, e eth liurament des certificacions d’empreses inscrites.

»Article 26.4-2. Subjècte passiu

»Son subjèctes passius dera taxa es persones fisiques o juridiques a quines se presten es servicis derivadi des accions deth Registre d’empreses acreditades de Catalonha, e tanben es persones que se’n hè eth liurament des certificacions correspondentes.

»Article 26.4-3. Acreditacion

»Era taxa s’acredite quan se presente era sollicitud qu'inície era accion, era quau non se pòt tramitar se non s’a efectuat er ingrès dera taxa. Pòt èster exigida era justificacion der ingrès dera taxa en moment dera presentacion dera sollicitud, levat qu’era Administracion d’ofici pogue verificar que s’a efectuat aguest ingrès.

»Article 26.4-4. Quòta

»Era quòta dera taxa ei:

»a) Pera tramitacion dera sollicitud d’inscripcion: 100 èuros.

»b) Pera tramitacion dera sollicitud de renauiment: 100 èuros.

»c) Pera tramitacion dera sollicitud de variacion de donades: 20 èuros.

»d) Pera tramitacion dera sollicitud d'anullacion a instància de part: 20 èuros.

»e) Pera emission de certificats d’empreses inscrites: 15 èuros.»

Subseccion trenta ueitau. Taxes pes servicis prestadi pera Direccion Generau d’Economia Sociau e Cooperativa e Trabalh Autonòm

Article 54. Modificacion deth títol XXVI deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth V, ath títol XXVI deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol V. Taxes pes servicis prestadi pera Direccion Generau d’Economia Sociau e Cooperativa e Trabalh Autonòm

»Article 26.5-1. Hèt imposable

»Constituïssen es hèts imposables des taxes es servicis prestadi pera Direccion Generau d’Economia Sociau e Cooperativa e Trabalh Autonòm que’n hè referéncia er article 26.4-4.

»Article 26.5-2. Subjècte passiu

»Son subjèctes passius des taxes es persones fisiques o juridiques que solliciten es servicis soslinhadi per article 26.4-4.

»Article 26.5-3. Acreditament

»Es taxes s’acrediten en moment dera prestacion deth servici. Era justificacion deth pagament s’exigís en moment dera presentacion dera sollicitud.

»Article 26.5-4. Quòta

»Es quòtes des taxes son es següentes:

»1. Cooperatives:

»1.1. Inscripcion de constitucion de cooperatives: 59,80 èuros.

»1.2. Inscripcion de constitucion e dissolucion d’un grop cooperatiu: 59,80 èuros.

»1.3. Emission de certificacion negatiua de denominacion dera societat cooperativa o, s'escatz, dera resolucion correspondenta: 13,80 èuros.

»1.4. Emission dera certificacion negatiua de denominacion o, s'escatz, dera resolucion correspondenta, peth procediment de cooperativa exprès: 20,00 èuros.

»1.5. Prorròga dera certificacion de denominacion: 3 èuros.

»1.6. Prorròga dera certificacion de denominacion peth procediment de cooperativa exprès: 5 èuros.

»1.7. Emission de certificats de donades registraus, nòtes simples e còpies certificades: 13,80 èuros.

»1.8. Liurament de fotocòpies des compdes annaus: 5 èuros per exercici.

»1.9. Liurament en supòrt telematic des compdes annaus: 3 èuros per exercici.

»1.10. Legalizacion de libres: 2 èuros per cada tipes de libre.

»1.11. Emission de listats: 5 èuros.

»1.12. Modificacion d’estatuts: 22 èuros.

»1.13. Transformacion en un aute tipe de societat: 22 èuros.

»1.14. Fusion e scission de cooperatives: 22 èuros.

»1.15. Acòrd d’integracion o separacion d’un membre d’un grop cooperatiu: 22 èuros.

»1.16. Modificacion des compromisi generaus assumidi deuant deth grop cooperatiu: 22 èuros.

»1.17. Dissolucion dera cooperativa: 22 èuros.

»1.18. Liquidacion dera cooperativa: 22 èuros.

»1.19. Dissolucion e liquidacion dera cooperativa: 22 èuros.

»1.20. Nomentament e cessament de cargues sociaus: 38 èuros.

»1.21. Presentacion de compdes annaus: 22 èuros.

»1.22. Nomentament e cessament de cargues directius e gerenciaus: 10 èuros.

»1.23. Nomentament e cessament d’auditors: 10 èuros.

»1.24. Delegacion de facultats e apoderaments: 22 èuros.

»1.25. Nauta e baisha d’ua seccion de credit: 22 èuros.

»1.26. Acòrds intercooperatius: 22 èuros.

»1.27. Autorizacion entara constitucion de cooperatives de consumidors e usatgèrs per jos eth nombre minim de sòcis exigidi per lei: 10 èuros.

»2. Societats Laboraus

»2.1. Inscripcion dera constitucion d’ua societat laborau: 20 èuros.

»2.2. Inscripcion dera condicion e dera pèrta de societat laborau: 20 èuros.

»2.3. Modificacion d’estatuts: 20 èuros.

»2.4. Transmission d’accions e participacions: 10 èuros.

»2.5. Transformacion de societat laborau limitada en societat anonima limitada: 10 èuros.

»2.6. Transformacion de societat anonima laborau en societat limitada laborau: 10 èuros.

»2.7. Dissolucion e dissolucion e liquidacion: 10 èuros.

»2.8. Fusion e scission: 20 èuros.

»2.9. Emission de certificats de donades registraus, nòtes simples e còpies certificades: 5 èuros.

»2.10. Emission de listats: 5 èuros.»

Subseccion trenta nauau. Taxa peth dret d’inscripcion as pròves d’abilitacion de guida de torisme de Catalonha que convòque era Direccion Generau de Torisme, e d’ampliament d’idiòmes

Article 55. Modificacion deth títol XXVI bis deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, er I, ath títol XXVI bis deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol I. Taxa peth dret d’inscripcion as pròves d’abilitacion de guida de torisme de Catalonha que convòque era Direccion Generau de Torisme, e d’ampliament d’idiòmes

»Article 26bis.1-1. Hèt imposable

»Constituís eth hèt imposable dera taxa era inscripcion as pròves d’abilitacion de guida de torisme de Catalonha que convòque era Direccion Generau de Torisme, e d’ampliament d’idiòmes.

»Article 26bis.1-2. Subjècte passiu

»Son subjèctes passius dera taxa es persones que s’inscriuen as pròves.

»Article 26bis.1-3. Exempcions e bonificacions

»1. Son exempts d’aguesta taxa, damb era justificacion documentau prealabla dera sua situacion, es subjèctes passius en situacion de caumatge que non perceben cap prestacion economica.

»2. S’establís ua bonificacion deth 30% entàs membres de familhes monoparentaus e de familhes nombroses de categoria generau, e ua bonificacion deth 50% entàs membres de familhes nombroses de categoria especiau.

»3. S’establís ua bonificacion deth 10% pera tramitacion telematica, en moment quan tecnicament sigue possible.

»Article 26bis.1-4. Acreditament

»Era taxa s’acredite en moment dera prestacion deth servici e s’exigís en moment dera inscripcion.

»Article 26bis.1-5. Quòta

»Er impòrt dera quòta ei eth següent:

»1. Inscripcion as pròves d’abilitacion de guida de torisme de Catalonha: 40 èuros.

»2. S'eth subjècte passiu se presente a examen de mès d’un idiòma (sense compdar ne eth catalan ne eth castelhan): 15 èuros per cada idiòma addicionau.

»3. Inscripcion as pròves entar ampliament d’idiòmes entà persones que ja dispòsen dera abilitacion de guida de torisme: 20 èuros per cada idiòma.»

Subseccion quarantau. Taxa pes drets de renauiment o emission de duplicats deth carnet acreditatiu dera abilitacion de guida de torisme de Catalonha

Article 56. Modificacion deth títol XXVI bis deth tèxte rehonut dera Lei de taxes e prètzi publics dera Generalitat de Catalonha

S’ahig un capítol, eth II, ath títol XXVI bis deth tèxte rehonut dera Lei de taxes e prètzi publics dera Generalitat de Catalonha, damb eth tèxte següent:

«Capítol II. Taxa pes drets de renauiment o emission de duplicats deth carnet acreditatiu dera abilitacion de guida de torisme de Catalonha

»Article 26bis.2-1. Hèt imposable

»Constituís eth hèt imposable era emission d’un nau carnet acreditatiu dera abilitacion de guida de torisme de Catalonha, sigue pr'amor qu'a expirat era validesa deth carnet anterior o pr'amor que se n’a sollicitat un duplicat per pèrta, panatòri o deteriorament laguens deth sòn periòde de validesa.

»Article 26bis.2-2. Subjècte passiu

»Son subjèctes passius dera taxa es sollicitants d’un nau carnet acreditatiu dera abilitacion de guida de torisme de Catalonha.

»Article 26bis.2-3. Acreditament

»Era taxa s’acredite en moment de sollicitar era emission deth nau carnet.

»Article 26bis.2-4. Quòta

»Er impòrt dera quòta ei eth següent:

»1. Per renauiment deth carnet: 15 èuros.

»2. Per emission de duplicat per pèrta, panatòri o deteriorament: 15 èuros.»

Subseccion quaranta unau. Taxa pera prestacion de servicis pera Agéncia entara Qualitat deth Sistèma Universitari de Catalonha

Article 57. Modificacion deth títol XXVII deth tèxte rehonut dera Lei de taxes e prètzi publics dera Generalitat de Catalonha

1. Se modifique er article 27.1-2 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:
«Article 27.1-2. Subjècte passiu

»Son subjèctes passius dera taxa es persones que solliciten era emission des rapòrts, des acreditacions e des avaloracions o era emission des sòns duplicats que constituïssen eth hèt imposable.»

2. Se modifique er article 27.1-5 deth tèxte rehonut dera Lei de taxes e prètzi publics dera Generalitat de Catalonha, que rèste redigit dera manèra següenta:

«Article 27.1-5. Quòta

»Er impòrt dera quòta ei eth següent:

»1. Emission des rapòrts apertienti entara contractacion de professorat lector e de professorat collaborador: 50 èuros.

»2. Emission des acreditacions de recèrca, entà accedir ara categoria de professorat agregat, o de recèrca auançada, entà accedir ara categoria de catedratic o catedratica: 50 èuros.

»3. Era avaloracion dera activitat desvolopada peth personau investigador: 50 èuros.

»4. Era avaloracion dera activitat investigadora deth personau d'ensenhament e investigador des universitats privades: 50 èuros.

»5. Emission des duplicats des rapòrts, acreditacions e avaloracions mencionades enes apartats anteriors: 15 èuros.»

Capítol II. Tributs cedidi

Seccion prumèra. Impòst sus era renda des persones fisiques

Article 58. Deduccion per inversion en abitatge abituau

Damb efèctes ara entrada en vigor dera Lei 7/2011, deth 27 de junhsèga, de mesures fiscaus e financères, se modifique era disposicion transitòria siesau dera dita lei, que rèste redigida dera manèra següenta:

«Siesau. Deduccion per inversion en abitatge abituau aquerit abans deth 30 de junhsèga de 2011

»Es contribuables qu'an aquerit er abitatge abituau abans dera entrada en vigor d’aguesta lei, o an satisfèt abans d’aguesta data quantitats entath bastiment der abitatge abituau e agen dret ara deduccion per inversion en abitatge, s’apliquen eth percentatge deth 9% quan se tròben en bèra ua des situacions següentes: 

»a) Auer trenta dus ans o mens ena data de meritacion der impòst, tostemp qu'era sua basa imposabla non sigue superiora a 30.000 èuros.

»b) Auer estat en caumatge pendent cent ueitanta tres dies o mès pendent er exercici.

»c) Auer un grad d'andicapat parièr o superior ath 65%.

»d) Formar part d’ua unitat familhau qu'includisque aumens un hilh ena date de meritacion der impòst .»

Seccion dusau. Impòst sus eth patrimòni
Article 59. Minim exempt

Damb efèctes deth 31 de deseme de 2011, se modifique er article 2 dera Lei 31/2002, deth 30 de deseme, de mesures fiscaus e administratives, que rèste redigit dera manèra següenta:

«Article 2. Minim exempt

»Er impòrt deth minim exempt en impòst sus eth patrimòni se fixe en 700.000 èuros.»

Article 60. Bonificacion des proprietats forestaus
Damb efèctes deth 31 de deseme de 2011, eth contribuable pòt aplicar ua bonificacion deth 95% ena part dera quòta que correspone proporcionaument as proprietats forestaus, tostemp que dispòsen d’un estrument d’organizacion degudament aprovat pera Administracion forestau competenta de Catalonha.

Seccion tresau. Impòst sus successions e donacions

Article 61. Reduccions aplicables enes transmissions per causa de mòrt

Se modifique er article 33 dera Lei 19/2010, deth 7 de junh, que rèste redigit dera manèra següenta:

«Article 33. Basa des reduccions

»Es percentatges de reduccion qu'establissen es seccions tresau a dètzau s’apliquen sus er impòrt que resulte d’auer dedusit dera valor des bens o drets que son objècte dera reduccion er impòrt des cargues qu'establís er article 12 dera Lei der Estat 29/1987. Era valor atau determinada, sense partejar er impòrt des deutes e despenses generaus legaument deduïbles, constituís era basa de calcul dera reduccion. Era aplicacion dera nòrma de calcul establit en paragraf precedent non pòt determinar en cap cas bases liquidables negatiues.»
Seccion quatau. Impòst sus transmissions patrimoniaus e actes juridics documentadi

Article 62. Actes juridics documentadi

Damb efèctes a compdar dera entrada en vigor d’aguesta lei, se modifiquen es letres b e e der article 7 dera Lei 21/2001, deth 28 de deseme, de mesures fiscaus e administratives, que rèsten redigides dera manèra següenta:

«b) Er 1,8%, en cas de documents en quini s’age renonciat ara exempcion en IVA conformement a çò que dispòse er article 20.2 dera Lei der Estat 37/1992, deth 28 de deseme, der impòst sus era valor ahijuda.»

«e) Er 1,5%, en cas d’auti documents.»

Article 63. Bonificacions ena quòta tributària der impòst sus transmissions patrimoniaus e actes juridics documentadi

1. Es prumères còpies d’escritures publiques que documenten era novacion modificativa des credits ipotecaris pactada de comun acòrd entre eth deutor e eth creditor, tostemp qu'aguest darrèr sigue ua des entitats que’n hè referéncia er article 1 dera Lei der Estat 2/1994, deth 30 de març, sus subrogacion e modificacion de prèsti ipotecaris, e qu'era modificacion se referisque ath tipe d’interès iniciaument pactat o en vigor o ara alteracion deth termini deth credit o a ambdues modificacions, an ua bonificacion deth 100% dera quòta tributària der impòst de transmissions patrimoniaus e actes juridics documentadi, ena modalitat d’actes juridics documentadi, establida per article 32.1 deth Reiau decrèt legislatiu 1/1993, deth 24 de seteme, damb un limit de 500.000 èuros de basa imposabla.

2. S’establís ua bonificacion deth 100% ena quòta tributària der impòst sus transmissions patrimoniaus e actes juridics documentadi, ena modalitat de transmissions patrimoniaus oneroses, ena transmission der abitatge abituau qu'efectue eth sòn proprietari a favor dera entitat financèra creditora, o d’ua filiau immobiliària deth sòn grop, pr'amor que non pòt hèr front ath pagament des prèsti o credits ipotecaris concedidi entath sòn aquesiment, tostemp qu'eth transmitent contunhe d'aucupar er abitatge mejançant contracte d’arrendament damb opcion de crompa signat damb era entitat financèra.

Entà poder accedir ad aguesta bonificacion, era durada deth contracte d’arrendament mencionat a d’èster pactat, aumens, per dètz ans, sens perjudici deth dret der arrendatari de tornar a aquerir er abitatge abans deth finiment d’aguest termini.

Er impòrt maxim d’aguesta bonificacion se fixe ena quantia equivalenta ara aplicacion deth tipe impositiu sus es prumèrs 100.000 èuros de basa imposabla.

3. S’establís ua bonificacion deth 100% ena quòta tributària der impòst sus transmissions patrimoniaus e actes juridics documentadi enes casi e damb es condicions següentes:

a) Es contractes d’arrendament damb opcion de crompa signadi entre es entitats financères creditores, o ua filiau immobiliària deth sòn grop, e es proprietaris que transmeten era proprietat deth sòn abitatge abituau ad aguestes entitats. Es contractes d’arrendament an d’èster sus es abitatges abituaus que se transmeten. Aguesta bonificacion se hè extensiva ara opcion de crompa.

b) Er aquesiment des abitatges per part des persones fisiques que, en non hèr front as pagaments, auien transmetut er abitatge ara entitat financèra creditora o a ua filiau immobiliària deth sòn grop e que, posteriorament, e en termini de dètz ans dempús dera dita transmission, lo tornen a aquerir.

4. Es bonificacions que’n hè referéncia aguest article s’apliquen se se complissen es requisits següents:

a) Es titulars der abitatge son persones fisiques.

b) Se tracte deth sòn abitatge abituau.

As efèctes d’aguestes bonificacions, se considère abitatge abituau çò que s’ajuste ara definicion e es requisits establidi pera normativa der impòst sus era renda des persones fisiques.

Seccion cincau. Tributs sus eth jòc

Article 64. Taxa fiscau sus es jòcs de sòrt, relança o azard

1. Se modifique er article 33 dera Lei 25/1998, deth 31 de deseme, de mesures administratives, fiscaus e d’adaptacion ar èuro, que rèste redigit dera manèra següenta:

«Article 33. Basa imposabla e tipes tributaris

»1. Basa imposabla:

»a) Nòrma generau:

»Sens perjudici de çò que dispòse era letra b, constituís era basa imposabla deth tribut er impòrt totau des quantitats qu'es jogadors dediquen ara sua participacion enes jòcs.

»b) Nòrmes especiaus:

»Enes casi que se detalhen de contunh, era basa imposabla ei era que s’indique entà cada modalitat que se mencione:

»– Enes casinos de jòc, es ingrèssi bruti que s’obtenguen procedenti deth jòc. Se compren que son ingrèssi bruti era diferéncia entre er impòrt totau des ingrèssi obtengudi procedenti deth jòc e es quantitats satisfètes as jogadors pes sòns ganhs.

»Non se compute coma ingrès er impòrt pagat pera entrada enes sales de jòc.

»– En jòc deth bingo, era soma totau deth que satisfèn es jogadors per aquesiment des cartons o era valor faciau des cartons, levat deth bingo electronic, en quin n’ei er impòrt jogat un còp descompdada era quantitat destinada a prèmis.

»– Enes jòcs que s’efectuen per miei d’Internet o per mejans telematics, era basa imposabla ei constituïda pes quantitats qu'es jogadors dediquen ara sua participacion en jòc, un còp descompdada era quantitat destinada a prèmis.

»c) En bingo electronic eth subjècte passiu a de disposar d’un sistèma informatic que permete ath departament o entitat competenta eth contraròtle telematic dera gestion e eth pagament dera taxa fiscau correspondenta.

»2. Tipes tributaris:

»a) Eth tipe impositiu generau ei deth 25%. Aguest tipe tributari s’aplique a toti es jòcs de sòrt, relança o azard que non an soslinhat un tipe tributari especific.

»b) Eth tipe impositiu aplicable as diuèrses modalitats especiaus de bingo ei eth següent:

»– Bingo Plus: 15%.

»– Bingo American: 15%.

»– Bingo Electronic: 30%.

»c) As casinos de jòc s’aplique era tarifa següenta:

	Porcion dera basa imposabla
	Tipe aplicable

	Entre 0 e 1.200.000,00 èuros
	20%

	Entre 1.200.000,01 e 2.200.000,00 èuros
	35%

	Entre 2.200.000,01 e 4.500.000,00 èuros
	45%

	Mès de 4.500.000,00 èuros
	55%


»d) Eth tipe impositiu aplicable as jòcs efectuadi per miei d’Internet o per mejans telematics ei deth 10%.»

2. Se modifique era letra d der article 34.3 dera Lei 25/1998, que rèste redigida dera manèra següenta:

»d) Non se merite era taxa en cas de suspension temporau deth permís d’explotacion autrejat per organ competent en matèria de jòc e escomeses. En cas que se lhèue era suspension temporau abans que finisque eth termini per quin ne siguec autrejada, eth subjècte passiu a d’efectuar eth pagament intègre deth trimèstre en cors abans dera nauta deth permís.»

Article 65. Taxa fiscau sus tòies, tombòles, escomeses e combinacions aleatòries

Se modifique er article 13 dera Lei 21/2005, deth 29 de deseme, de mesures financères, que rèste redigit dera manèra següenta:

«Article 13. Basa imposabla e tipes tributaris des escomeses

»1. Era basa imposabla des escomeses ei constituïda per impòrt totau des bilhets o recebuts de participacion venudi, sigue quin sigue eth mejan que se’n hèsquen. Maugrat açò, entàs escomeses ipiques e sus eveniments esportius, de competicion o d’un aute caractèr prealablament determinat, era basa imposabla ei constituïda pera diferéncia entre era soma totau des quantitats apostades e er impòrt des prèmis obtengudi pes participaires en jòc.

»2. Es tipes tributaris aplicables enes escomeses son es següents:

»a) Eth tipe tributari generau ei deth 13%.

»b) Eth tipe tributari que correspon as escomeses sus eveniments esportius, de competicion o d’un aute caractèr prealablament determinat, e tanben as escomeses ipiques, ei deth 10%.»

Seccion siesau. Impòst sus es ventes minoristes de determinadi idrocarburs

Article 66. Tipe de taxa
Damb efèctes dempús der 1 d’abriu de 2012, eth tipe de taxa autonomica der impòst sus ventes minoristes de determinadi idrocarburs, entàs forniments efectuadi en Catalonha, entàs diferenti carburants, ei eth següent:

a) Gasolines: 48 èuros per 1.000 litres.

b) Gasòl d’usatge generau: 48 èuros per 1.000 litres.

c) Gasòl d’usatges especiaus e de cauhatge: 6 èuros per 1.000 litres.

d) Fuèl: 1 èuro per tona.

e) Querosèn d’usatge generau: 24 èuros per 1.000 litres.

Títol II. Mesures relatives ath regim juridic des finances publiques

Capítol I. Gestion financèra e contraròtle

Article 67. Modificacion deth tèxte rehonut dera Lei de finances publiques de Catalonha

1. Se modifiquen es articles 17, 18 e 19 deth tèxte rehonut dera Lei de finances publiques de Catalonha, aprovat peth Decrèt legislatiu 3/2002, deth 24 de deseme, que rèsten redigidi dera manèra següenta:

«Article 17

»1. Es operacions de credit qu'era Generalitat concèrte damb persones fisiques o juridiques per un termini de remborsament parièr o inferior a un an d’auer per objècte atier besonhs transitòris de tresaureria.

»2. Era Lei de pressupòsti a d’autorizar eth limit maxim d’aguestes operacions entà cada exercici. Era autorizacion des operacions e des sues caracteristiques particulares correspon ath Govèrn, que pòt delegar er exercici ordinari d’aguestes competéncies ena persona titulara deth departament competent en matèria d’economia e finances o ena persona titulara dera Direccion Generau de Politica Financèra, Assegurances e Tresaur.

»Article 18

»1. Es operacions de credit qu'era Generalitat concèrte damb persones fisiques o juridiques per un termini de remborsament superior a un an an de complir es requisits fixadi ena Lei de pressupòsti o enes de suplement de credit o de credit extraordinari o en ua auta nòrma abilitanta.

»Era autorizacion des operacions e des caracteristiques particulares que presenten correspon ath Govèrn, que pòt delegar er exercici ordinari d’aguestes competéncies ena persona titulara deth departament competent en matèria d’economia e finances o ena persona titulara dera Direccion Generau de Politica Financèra, Assegurances e Tresaur.

»2. Tant era quantia des amortizacions annaus coma era destinacion des impòrts de cadun d’aguesti prèsti o empronts s’an d’ajustar ara normativa aplicabla en cada moment as administracions publiques, en marc deth sistèma de finançament der Estat e, en concrèt, dera Generalitat, e d’acòrd damb es principis rectors dera Union Europèa entara armonizacion en matèria de finances publiques e estabilitat pressupostària.

»Article 19

»1. Era creacion e, se s’escatz, era conversion deth deute public dera Generalitat, e tanben de quinsevolhe auta apellacion ath credit public sens perjudici dera autorizacion per lei, s’an de regir segons eth sòn termini d’amortiment per çò que dispòsen es articles 17 e 18.

»2. Maugrat tot çò qu'establís er apartat 1, eth Govèrn, a prepausa dera persona titulara deth departament competent en matèria d’economia e finances, solament pòt acordar era conversion de deute public dera Generalitat entà melhorar era administracion o era estructura deth deute en circulacion, e tostemp que non s’altère cap condicion essenciau des emissions ne se prejudícien es drets economics des possessors.»

2. Se modifique er article 22 deth tèxte rehonut dera Lei de finances publiques de Catalonha, que rèste redigit dera manèra següenta:

«Article 22

»1. Eth producte der endeutament de tota forma s’a d’entrar ara Tresaureria dera Generalitat e s’a d’aplicar sense cap excepcion ar estat d’ingrèssi deth pressupòst dera Generalitat o der organisme autonòm administratiu. Maugrat açò, es operacions que vencen abans d’un an e qu'agen per fin corbir besonhs transitòris de tresaureria s’an de compdabilizar ena compdabilitat dera Tresaureria. En tot cas, es interèssi e es despenses de formalizacion que genèren s’an d’aplicar ath pressupòst.

»2. Entà desvolopar era autorizacion legau de crear deute en un exercici pressupostari, era persona titulara deth departament competent en matèria d’economia e finances, damb caractèr excepcionau e damb eth rapòrt prealable favorable dera Direccion Generau de Politica Financèra, Assegurances e Tresaur, pòt disposar que se cree deute pendent eth mes de gèr der an següent per un impòrt que non incremente en mès deth 15% aguesta autorizacion. Aguest increment s’a de computar ar efècte deth compliment deth limit de creacion de deute que legaument s’autorize entath conjunt deth dusau des ans mencionadi.

»3. Correspon ath Govèrn era concertacion des estruments financèrs de cobertura deth risc de tipe d’interès e de tipe de cambiament des operacions d’endeutament que permeten minimizar eth risc de contrapartida, en tot includir-i era formalizacion de contractes marc que ne regulen es condicions e era concertacion de contragaranties recipròques en çò que hè ad aguestes cobertures. Eth Govèrn pòt delegar er exercici ordinari d’aguesta competéncia ena persona titulara deth departament competent en matèria d’economia e finances o ena persona titulara dera Direccion Generau de Politica Financèra, Assegurances e Tresaur.»

3. Se modifique era letra b der article 95 deth tèxte rehonut dera Lei de finances publiques de Catalonha, que rèste redigida dera manèra següenta:

«b) Acreditar deuant dera entitat concedenta o, s'escatz, deuant dera entitat collaboradora çò que determine era letra a ,e complir es requisits e es condicions que determinen era concession o eth gaudiment dera subvencion, mejançant es justificatius des despenses qu’a de corbir er impòrt finançat e eth compliment dera fin que se’n a concedit entà era subvencion, d’acòrd damb çò que dispòse er article 98.1. S'era subvencion consistís en un percentatge deth còst dera activitat o era inversion, s’a d’acreditar eth còst totau correspondent, sens perjudici d’auti mejans de comprovacion qu'agen establit es bases reguladores. En quinsevolhe cas, cau justificar era totalitat dera despensa realizada en çò que hè ar objècte globau o parciau, en aguest darrèr cas, tostemp que se pogue executar per fases o sigue susceptible d’usatge o tractament diferenciat.»

4. Se modifique er apartat 1 der article 98 tèxte rehonut dera Lei de finances publiques de Catalonha, que rèste redigit dera manèra següenta:

«98.1. Era reconeishença dera obligacion e eth pagament posterior dera subvencion ath beneficiari se produsís un còp er organ concedent a verificat era justificacion adequada des despenses que se li imputen, era realizacion dera totalitat der objècte dera subvencion e eth compliment des condicions e es sues fins.

»Es formes de justificacion qu'acrediten e permeten era reconeishença d’obligacions s’an d’establir per orde dera persona titulara deth departament competent en matèria d’economia e finances. En quinsevolhe cas, s’an de determinar enes bases reguladores dera subvencion, o en acte de concession en cas des subvencions dirèctes, e se pòden instrumentar mejançant compdes justificatius acompanhadi, segons eth cas, de documentacion justificativa de despensa, de rapòrts d’auditoria de compdes annaus; de presentacion d’estats compdables; mejançant moduls, o damb era combinacion de bères ues d’aguestes modalitats.

»Excepcionaument, s'ac establissen es bases, e damb era justificacion prealabla per arrason der objècte o deth subjècte, se pòden acordar auances damb caractèr prealable ara justificacion o pagaments a compde que compòrten pagaments parciaus, damb era justificacion prealabla der impòrt equivalent.»

Capítol II. Organs reguladors o consultatius e estatutaris

Article 68. Modificacion dera Lei 32/2010

Se modifique er article 28.3 dera Lei 32/2010, der 1 d’octobre, dera Autoritat Catalana de Proteccion de Donades, que rèste redigit dera manèra següenta:

«3. Era Autoritat Catalana de Proteccion de Donades a d’elaborar era sua prepausa d’avantprojècte de pressupòst d’ingrèssi e de despensa d’acòrd damb es nòrmes que dicte eth departament competent en matèria d’economia e finances entà elaborar es pressupòsti dera Generalitat, e a de remanar ath departament per miei de quin se restaque damb eth Govèrn entà que aguest, sus era basa d’aguesta prepausa, ne formule er avantprojècte e ne tramite er includiment en projècte de lei de pressupòsti dera Generalitat.»

Article 69. Modificacion dera Lei 7/2005

Se modifique er article 13.2 dera Lei 7/2005, deth 8 de junh, deth Conselh de Trabalh, Economic e Sociau de Catalonha, que rèste redigit dera manèra següenta:

«2. Eth Conselh de Trabalh, Economic e Sociau de Catalonha a d’elaborar era sua prepausa d’avantprojècte de pressupòst d’ingrèssi e de despensa d’acòrd damb es nòrmes que dicte eth departament competent en matèria d’economia e finances entà elaborar es pressupòsti dera Generalitat, e a de remanar ath departament per miei de quin se restaque damb eth Govèrn entà que aguest, sus era basa d’aguesta prepausa, ne formule er avantprojècte e ne tramite er includiment en projècte de lei de pressupòsti dera Generalitat.»

Article 70. Modificacion dera Lei 18/2010

1. Se modifique er article 8 dera Lei 18/2010, deth 7 de junh, dera Sindicatura de Compdes de Catalonha, que rèste redigit dera manèra següenta:

«Article 8. Foncions

»Eth Plen a, entre d’autes, es foncions següentes:

»a) Exercir era foncion fiscalizadora e analisar e aprovar toti es rapòrts de fiscalizacion.

»b) Aprovar es prepauses adreçades ath Parlament o, s'escatz, ara entitat fiscalizada, orientades a melhorar es servicis que preste eth sector public de Catalonha.

»c) Aprovar es jutjaments que li siguen sollicitadi en encastre des sues competéncies.

»d) Prepausar eth nomentament d’un des membres entath cargue de sindic o sindica major.

»e) Designar es sindics qu’an de formar part dera Comission de Govèrn.

»f) Designar es sindics qu’an de presidir es departaments.

»g) Aprovar eth programa annau d’activitats dera Sindicatura.

»h) Prepausar e aprovar eth convèni que’n hè referéncia er article 80.3 der Estatut d’autonomia, relatiu as relacions de cooperacion entre era Sindicatura e eth Tribunau de Compdes.

»i) Autorizar d'auti acòrds de collaboracion damb eth Tribunau de Compdes, damb auti organismes de contraròtle extèrne o damb quinsevolhe aute tipe d’entitat o institucion.

»j) Nomentar, substituïr e cessar eth secretari o secretària generau.

»k) Aprovar es acòrds que considère de besonh per çò qu'ei dera tramitacion des rapòrts de fiscalizacion, e tanben per çò qu'ei dera organizacion intèrna dera Sindicatura.

»l) Aprovar er avantprojècte deth pressupòst dera Sindicatura e remanar-lo ath Parlament entà que lo age en consideracion.

»m) Aprovar era memòria d’activitats e es compdes dera Sindicatura.

»n) Determinar er encastre competenciau de cada departament entà establir era organizacion intèrna dera Sindicatura.

»o) Determinar es atribucions, resòlver es conflictes de competéncia e establir es critèris de coordinacion entre es diuèrsi organs e departaments dera Sindicatura.

»p) Designar es persones dera Sindicatura que l’an de representar enes institucions de quinsevolhe natura en qu’age de participar.

»q) Designar es sindics qu’an de comparéisher deuant dera comission dera Sindicatura de Compdes deth Parlament entà informar sus es rapòrts de fiscalizacion que se presenten.

»r) Adoptar es disposicions de besonh entà complir es objectius qu'era legislacion en vigor mane ara Sindicatura.

»s) Informar eth Parlament e, s'escatz, es tribunaus de justícia o es organs deth Ministèri Fiscau dera manca de collaboracion reïterada o dera obstruccion der accès a donades qu'empedisque o dificulte er exercici des foncions que li son pròpries.

»t) Prepausar es accions e mesures correctritzes correspondentes per incompliment dera normativa electorau e dera normativa de finançament des partits e es formacions politiques.

»u) Aprovar e modificar era relacion de lòcs de trabalh e era aufèrta publica d’aucupacion e aprovar es bases des convocacions de seleccion de personau dera Sindicatura.

»v) Autorizar era compatibilitat des sindics.

»w) Aprovar eth reglament de regim interior dera Sindicatura.

»x) Exercir es autes foncions qu'establisque era normativa en vigor.»

2. Se modifique er apartat 1 der article 11 dera Lei 18/2010, que rèste redigit dera manèra següenta:

«1. Era convocacion deth Plen damb era orde deth dia de cada session ordinària s’a de liurar as sindics damb cinc dies abils d’anticipacion ara data fixada entara reünion. Damb era madeisha anticipacion, aumens, a d’èster a disposicion des sindics, ena Secretaria Generau, tota era documentacion que’n hèsque referéncia era orde deth dia.»

3. Se modifique er apartat 3 der article 12 dera Lei 18/2010, que rèste redigit dera manèra següenta:

«3. Era intencion de formular un vòt particular s’a d’exprimir quan eth Plen adòpte era decision e s’a de hèr a constar ena acta dera session. Eth vòt particular anonciat s’a de formalizar per miei d’un escrit que s’a de presentar ena Secretaria Generau en termini de dus dies abils següents ara session. Es vòts particulars s’an d’incorporar en acòrd que’n hèn referéncia e s’an de publicar damb aguest acòrd.»

4. Se suprimís er apartat 6 der article 18 dera Lei 18/2010.

5. Se modifique er apartat 2 der article 25 dera Lei 18/2010, que rèste redigit dera manèra següenta:

«2. Quan eth cessament se produsís per escandilhament deth mandat, eth sindic o sindica que se ne tracte contunhe d'exercir es foncions deth cargue mentre non pren possession eth nau sindic o sindica.»

6. Se modifique er apartat 2.d der article 29 dera Lei 18/2010, que rèste redigit dera manèra següenta:

«d) Transportar es rapòrts ath Parlament, en termini de sies setmanes a compdar dera aprobacion que’n hè eth Plen.»

7. Se modifique er apartat 2 der article 37 dera Lei 18/2010, que rèste redigit dera manèra següenta:

«2. Eth programa annau d’activitats a d’includir eth rapòrt sus eth Compde generau dera Generalitat, eth rapòrt sus eth Compde generau des corporacions locaus, es rapòrts de fiscalizacion des compdes de totes es entitats que mane un precèpte legau, es rapòrts sollicitadi per miei de resolucions deth Parlament e es rapòrts qu'eth Plen decidisque d’ofici.»

8. Se modifique er apartat 5 der article 41 dera Lei 18/2010, que rèste redigit dera manèra següenta:

«5. S'es entitats locaus non acomplissen eth déuer de remission ara Sindicatura de Compdes dera documentacion qu'establís er apartat 4 o era informacion complementària d’aguesta documentacion, un còp dat eth tramit d’audiéncia, sense que s’age acreditat cap causa justificada der incompliment, era Sindicatura de Compdes ac a de comunicar ath departament competent en matèria d’Administracion locau. D’aguesta manèra se pòt inscríuer en inventari public de contraròtle de compliment des obligacions financères des entitats locaus, qu'a d’èster a disposicion des departaments dera Generalitat, e en departament competent en matèria d’economia e finances, entà que s’adòpten es mesures destinades a suspéner eth liurament ara entitat infractora de subvencions o transferéncies que’n age dret damb cargue as pressupòsti dera Generalitat, tostemp que non provenguen d’autes administracions. Aguesta suspension se manten enquia que non s’acredite era remission des compdes, e non genère, en cap cas, dret a compensacion financèra.»

9. Se modifique er apartat 2 der article 51 dera Lei 18/2010, que rèste redigit dera manèra següenta:

«2. Es còssi generaus d’administracion constituïssen es grops següents:

»a) Grop A1: titoladi superiors.

»b) Grop A2: titoladi mieis.

»c) Grop C1: administratius.

»d) Grop C2: auxiliars.

»e) Agropacions professionaus: subaltèrns.»

10. Se modifique er apartat 4 der article 51 dera Lei 18/2010, que rèste redigit dera manèra següenta:

«4. Es còssi especiaus constituïssen es grops següents:

»a) Grop A1: auditors.

»b) Grop A2: assistents d’auditoria.»

11. Se modifique era letra a der article 57 dera Lei 18/2010, que rèste redigida dera manèra següenta:

«a) Eth grad de compliment deth programa annau d’activitats der exercici anterior.»

Capítol III. Autes modificacions de leis substanciaus

Seccion prumèra. Entitats de dret public dera Generalitat

Article 71. Modificacion dera Lei 6/2007

1. S’ahig un apartat, eth 4, ar article 1 dera Lei 6/2007, deth 17 de junhsèga, deth Centre d’Estudis d’Opinion, damb eth tèxte següent:

«4. Eth Centre d’Estudis d’Opinion a era condicion de mejan pròpri e servici tecnic dera Administracion dera Generalitat e des entitats que ne depenen o i son restacades e qu'an era condicion de poders adjudicadors, entà amiar a tèrme es foncions que li son pròpries.»

2. S’ahigen dus apartats, eth 3 e 4, ar article 15 dera Lei 6/2007, damb eth tèxte següent:

«3. Eth Centre d’Estudis d’Opinion, ena sua condicion de mejan pròpri e servici tecnic dera Administracion dera Generalitat e des entitats que ne depenen o i son restacades e qu'an era condicion de poders adjudicadors, non pòt participar enes procediments entara adjudicacion des contractes qu'aqueri convòquen. Maugrat açò, quan non i concorre cap licitador, se pòt encargar ath Centre d’Estudis d’Opinion era execucion dera activitat objècte de licitacion publica en marc des sues foncions.
»4. Es relacions deth Centre d’Estudis d’Opinion damb es departaments, es entitats que n'ei mejan pròpri non an natura contractuau e s’articulen mejançant encomanes. Eth convèni correspondent a d’includir, aumens, era artenhuda dera encomana, era prevision de còsti e eth sistèma de finançament.»

Article 72. Modificacion dera Lei 15/1993

Se modifique er apartat 7 der article 6 dera Lei 15/1993, deth 28 de deseme, per quina se cree eth Centre de Telecomunicacions dera Generalitat de Catalonha, que rèste redigit dera manèra següenta:

«7. Era condicion de membre deth Conselh d’Administracion e era de director o directora gerent son incompatibles damb era condicion de parlamentari o parlamentària o damb quinsevolhe aute cargue de representacion populara, levat dera presidéncia e, se s’escatz, des vicepresidéncies.»

Article 73. Modificacion deth tèxte rehonut dera Lei der Institut Catalan de Finances

1. Se modifique er apartat 1 der article 22 deth tèxte rehonut dera Lei der Institut Catalan de Finances, aprovat peth Decrèt legislatiu 4/2002, deth 24 de deseme, que rèste redigit dera manèra següenta:

«1. Eth conselhèr delegat o conselhèra delegada ei nomentat e separat liurament peth Govèrn, a prepausa dera persona titulara deth departament competent en matèria d’economia e finances, e ei qui a d’assumir era representacion ordinària e extraordinària der Institut, en quinsevolhe encastre e circonstància. Entà hè'c dispòse d’amples facultats.»

Article 74. Modificacion dera Lei 4/1980

1. Se modifique er apartat 5 der article 1 dera Lei 4/1980, deth 16 de deseme, de creacion der Institut Catalan deth Solèr, que rèste redigit dera manèra següenta:

«5. Er objectiu der Institut Catalan deth Solèr ei era promocion de solèr urbanizat, eth foment des activitats economiques e der abitatge e era gestion d’equipaments publics, tot açò damb era fin d’atier besonhs collectius, remodelaments urbans, creacion d’espacis liures e zònes verdes, dotacions e equipaments.»

2. Se modifique era letra s der apartat 1 der article 3 dera Lei 4/1980, que rèste redigida dera manèra següenta:

«s) Assessorar, prestar servicis de consultoria, dar supòrt e redigir estruments de planejament e gestion urbanistica e projèctes d’edificacion entà auti subjèctes publics o privadi, mejançant era contraprestacion correspondenta, e en quinsevolhe encastre territoriau d’accion, en tot respectar tostemp era normativa sus defensa dera competéncia. Aguesti servicis damb contraprestacion non se pòden amiar a tèrme devèrs aqueri estruments sus quini eth departament a quin se tròbe adscrit er Institut Catalan deth Solèr age competéncies d’aprobacion.»

3. S’ahig ua letra, era t, apartat 1 der article 3 dera Lei 4/1980, damb eth tèxte següent:

«t) Quinsevolhe auta que li mane era lei o eth Govèrn dera Generalitat.»

4. S’ahig un apartat, eth setau, ar article 4.1 dera Lei 4/1980, damb eth tèxte següent:

«Setau. Soscríuer documents de caractèr contractuau damb auti subjèctes publics o privadi. Era prestacion de servicis s’a de remunerar d’acòrd damb es tarifes que, en tot respectar es nòrmes de competéncia, apròve eth Conselh d’Administracion der Institut Catalan deth Solèr.»

5. Se modifique er article 12 dera Lei 4/1980, que rèste redigit dera manèra següenta:

«Article dotzau

»1. Era contractacion der Institut Catalan deth Solèr se regís pera legislacion sus contractacion deth sector public. Es negòcis e contractes excludidi d’aguesta legislacion se regissen pera sua legislacion especifica.

»2. Er Institut Catalan deth Solèr, en desvolopament des sues foncions, a era condicion de mejan pròpri esturmentau e de servici tecnic dera Administracion dera Generalitat e des entitats, es organismes e es entitats que ne depenen o que i son restacades, e qu'an era consideracion de poders adjudicadors, as efèctes de çò qu’establís er article 4.1.n deth tèxte rehonut dera Lei de contractes deth sector public, aprovat peth Reiau decrèt legislatiu 3/2011.

»3. Es relacions der Institut Catalan deth Solèr damb es departaments e es entitats que n'ei mejan pròpri esturmentau e servici tecnic non an natura contractuau e s’articulen mejançant encomanes. Es encomanes an d’includir, aumens, era artenhuda correspondenta, era prevision des còsti e eth sistèma de finançament.

»4. Er Institut Catalan deth Solèr ei obligat a realizar, laguens der encastre des foncions qu'establís aguesta lei, es encomanes que li formulen es departaments dera Administracion dera Generalitat e es entitats integrades en sòn sector public.

»5. Er Institut Catalan deth Solèr non pòt participar enes licitacions publiques convocades pes entitats devèrs quines n'a era consideracion de mejan pròpri esturmentau e servici tecnic. Maugrat açò, quan non concorre cap licitador, se pòt encargar ar Institut Catalan deth Solèr era execucion dera activitat objècte dera licitacion publica.

»6. Eth Govèrn a d’aprovar annaument es directritzes entà fixar es tarifes que s’an d’aplicar entàs diferentes activitats der Institut Catalan deth Solèr e es condicions basiques d’execucion d’aguestes activitats.»

Article 75. Modificacion dera Lei 13/2009

1. Se modifique era letra a der apartat 1 der article 3 dera Lei 13/2009, deth 22 de junhsèga, dera Agéncia der Abitatge de Catalonha, que rèste redigida dera manèra següenta:

«a) Gerir, executar, coordinar e difóner es ajudes destinades ara promocion, eth foment e era crompa d’abitatges damb proteccion oficiau, ath loguèr e ara reabilitacion d’abitatges e bastisses d’abitatges e ara mediacion sociau en encastre deth loguèr privat, e tanben gerir e executar programes sociaus restacadi damb er abitatge public entath finançament de projèctes e accions des entitats e associacions des barris administradi o geridi pera Agéncia der Abitatge de Catalonha.»

2. S’ahig ua letra, era h , ar apartat 2 der article 5 dera Lei 13/2009, damb eth tèxte següent:

«h) Aprovar es bases reguladores, es convocacions e era concession de subvencions o prestacions previstes enes plans entath dret ar abitatge, e tanben es qu'an per fin eth finançament de projèctes e accions en barris d’abitatges publics qu'administre o gerís era Agéncia, sens perjudici que se pogue delegar era foncion de concedir es subvencions o prestacions en auti organs dera Agéncia der Abitatge de Catalonha.»

Seccion dusau. Autes entitats e organs dera Generalitat

Article 76. Modificacion dera Lei 6/2008

Se modifique er article 9 dera Lei 6/2008, deth 13 de deseme, deth Conselh Nacionau dera Cultura e des Arts, que rèste redigit dera manèra següenta:

«Article 9. Estatut personau des membres deth Plenari

»1. Es membres deth Plenari deth Conselh Nacionau dera Cultura e des Arts an dedicacion a temps parciau.

»2. Es membres deth Plenari deth Conselh Nacionau dera Cultura e des Arts actuen damb plea independéncia e neutralitat e non son sometudi a cap instruccion o indicacion en exercici des sues foncions.

»3. Era condicion de membre deth Plenari deth Conselh ei incompatibla damb:
»a) Era condicion de membre deth Parlament o deth Govèrn.

»b) Er exercici de quinsevolhe cargue d’eleccion o designacion politica.

»c) Er exercici de foncions de direccion o executives en partits politics o en organizacions sindicaus o empresariaus.»

Article 77. Modificacion dera Lei 13/2007

Se suprimís er apartat 3 der article 6 dera Lei 13/2007, dera 31 d’octobre, deth Memoriau Democratic.

Article 78. Modificacion dera Lei 14/2007

Se modifique er apartat 1 der article 11 dera Lei 14/2007, deth 5 de deseme, der Institut Catalan Internacionau pera Patz, que rèste redigit dera manèra següenta:

«1. Eth Conselh Assessor Internacionau der Institut Catalan Internacionau pera Patz ei constituït per dètz membres. Son designadi peth Conselh de Govèrn, en tot auer consultat eth Conselh Catalan de Foment dera Patz, damb es critèris següents:

»a) Cinc membres elegidi entre professionaus e personau academic damb experiéncia internacionau en encastre dera recèrca, era accion pera patz e era resolucion non violenta des conflictes.

»b) Cinc membres elegidi entre persones de prestigi e de reconeishença sociau coma promotores dera patz, eth desarmament e era resolucion non violenta des conflictes.»

Article 79. Modificacion dera Lei 7/2011

Se modifique er apartat 12 dera disposicion addicionau quatau dera Lei 7/2011, deth 27 de junhsèga, de mesures fiscaus e financères, que rèste redigit dera manèra següenta:

«12. Er estatut personau der Organ Administratiu de Recorsi Contractuaus de Catalonha ei eth següent:

»a) Ei designat peth titular o era titulara deth Departament dera Presidéncia. Era resolucion de nomentament s’a de publicar en Diari Oficial de la Generalitat de Catalunya.

»b) Ei subjècte ath madeish regim d’incompatibilitats que quin correspon as nauti cargues dera Generalitat.

»c) Es retribucions qu’a percéber s’an d’assimilar as correspondentes ath personau foncionari dera Administracion dera Generalitat.

»d) Eth nomentament da lòc ena declaracion dera situacion administrativa de servicis especiaus.

»e) Ei inamovible e eth sòn mandat a ua durada de cinc ans, a compdar dera prenuda de possession, que s’a d’amiar a tèrme un còp publicat eth nomentament. Eth titular o era titulara der Organ pòt èster reelegit per periòdes successius dera madeisha durada sense besonh de hèr cap procès de seleccion nau.

»Era resolucion de nomentament a d’establir, d’acòrd damb çò qu'establís er apartat anterior, es retribucions e eth regim juridic der Organ, e a de determinar es condicions entà substituïr eth titular o era titulara, enes casi de vacant, abséncia o malautia, enes tèrmes der article 45 dera Lei 13/1989, deth 14 de seteme, d’organizacion, procediment e regim juridic dera Administracion dera Generalitat de Catalonha.

»Era persona que lo substituïsque a d’amassar es madeishi requisits exigidi entara persona titulara der Organ e a d’exercir es sues foncions enes madeishes condicions.

»Era persona titulara der Organ exercís es sues foncions damb era denominacion de director o directora der Organ Administratiu de Recorsi Contractuaus de Catalonha.»

Seccion tresau. Ahèrs e prestacions sociaus

Article 80. Modificacion dera Lei 10/1997

1. Se modifique er article 1 dera Lei 10/1997, deth 3 de junhsèga, dera renda minima d’insercion, que rèste redigit dera manèra següenta:

«Article 1. Principis e objècte dera Lei

»Aguesta lei, que se base enes principis d’igualtat, solidaritat e subsidiarietat, regule era renda minima d’insercion (RMI), coma un dret prestat peth sistèma de servicis sociaus de responsabilitat publica, d’acòrd damb çò qu'establís aguesta lei e es nòrmes que la despleguen.»

2. Se modifique era letra e der apartat 1 der article 6 dera Lei 10/1997, que rèste redigida dera manèra següenta:

«e) Que non dispòsen des mejans economics de besonh entà atier es besonhs basics dera vida. Se considèren en aguesta situacion es persones o es unitats familhaus que non obtenguen pendent es dotze mesi anteriors uns ingrèssi superiors ara prestacion economica dera renda minima d’insercion que correspone ath madeish periòde. En cas de convíuer dues o mès unitats familhaus, es ingrèssi conjunts des persones que hèn part deth nuclèu de convivéncia familhau non pòden superar, per cada membre, era prestacion basica dera renda minima e aguesti non pòden disposar de bens mòbles o immòbles que, pes sues caracteristiques, indiquen de manèra notòria que i a bens materiaus sufisents entà atier era subsisténcia. En cas de percepcion d’ingrèssi irregulari, tant per çò qu'ei dera quantia coma per çò qu'ei dera periodicitat, s’a d’auer coma referéncia era mejana des ingrèssi obtengudi pendent es dotze mesi anteriors ara sollicitud.»

3. S’ahig ua letra, era g, ar apartat 1 der article 6 dera Lei 10/1997, damb eth tèxte següent:

«g) Que presenten, d’acòrd damb era avaloracion des servicis sociaus basics, dificultats d’insercion sociau e laborau ahijudes.»

4. Se modifique era letra a der apartat 2 der article 6 dera Lei 10/1997, que rèste redigida dera manèra següenta:

«a) Era persona que hè era sollicitud o quinsevolhe membre dera unitat familhau damb dret a percéber ingrèssi de quinsevolhe forma, levat de quines se determinen per reglament, que supèren, per unitat familhau, era prestacion economica dera renda minima, calculada d’acòrd damb çò qu'establissen aguesta lei e era disposicion reglamentària correspondenta.»

5. S’ahig ua letra, era h , ar apartat 2 der article 6 dera Lei 10/1997, damb eth tèxte següent:

«h) Es persones que solament presenten ua problematica laborau derivada dera manca o pèrta de trabalh, que non acrediten ua dificultat sociau o d’insercion laborau ahijuda e, donques, que non requerissen cap tipe d’intervencion sociau e contunhada.»

6. Se modifique er apartat 1 der article 11 dera Lei 10/1997, que rèste redigit dera manèra següenta:

«1. Era Comission Interdepartamentau dera Renda Minima d’Insercion, en tot tier en compde es disponibilitats pressupostàries, a d’eméter un rapòrt constrenhent, damb un prononciament d’aprobacion o desestimacion de cada projècte. Era aprobacion pòt èster totau o parciau. Eth rapòrt s’a de transportar as direccions generaus competentes entà qu'adòpten es resolucions que siguen procedentes en cada cas.»

7. S’ahig un apartat, eth 4, ar article 11 dera Lei 10/1997, damb eth tèxte següent:

«4. Quan era disponibilitat pressupostària non sigue sufisenta entà aprovar toti es expedients, era Comission Interdepartamentau a d’elevar ua prepausa ath Govèrn entà determinar es critèris objectius e non discrecionaus de prelacion des expedients.»

8. Se modifique er apartat 1 der article 23 dera Lei 10/1997, que rèste redigit dera manèra següenta:

«1. Er abonatge dera prestacion economica s’a d’efectuar un còp acordada era concession dera prestacion, damb efèctes a compdar deth prumèr dia deth mes següent ath dera data de resolucion dera reconeishença deth dret ara prestacion economica. Eth pagament d’aguesta prestacion economica s’a de hèr per mesi vençudi e dirèctament ath titular. Excepcionaument, damb era conformitat prealabla deth titular o dera persona fisica o juridica que legaument lo represente e tostemp que se complisquen es requisits establidi per reglament, aguest pagament se pòt hèr ara entitat qu'atengue eth destinatari, quan açò pogue assegurar-ne era fin.

»S'en termini de quate mesi a compdar dera data dera sollicitud non s’a notificat resolucion exprèssa de reconeishença dera prestacion, eth dret d’accès ara prestacion economica, en cas que siguesse arreconeishuda, se genère dempús deth prumèr dia deth mes següent ath deth compliment deth termini maxim indicat.»

Article 81. Modificacion dera Lei 13/2006

1. Se modifique er article 16 dera Lei 13/2006, deth 27 de junhsèga, de prestacions sociaus de caractèr economic, que rèste redigit dera manèra següenta:

«Article 16. Procediment entara concession des prestacions

»1. Es sollicituds des prestacions sociaus de caractèr economic s’an de presentar enes registres des entitats o des organs administratius. Era presentacion se pòt hèr enes burèus, de manèra presenciau, o pes mejans telematics establidi pera Lei der Estat 30/1992, deth 26 de noveme, de regim juridic des administracions publiques e deth procediment administratiu comun.

»2. Es expedients des prestacions sociaus de caractèr economic de dret subjectiu s’inícien a sollicitud dera part interessada. Es prestacions de dret de concurréncia se pòden iniciar d’ofici o a instància de part. En toti es casi, e en tramit d’instruccion der expedient, era entitat o er organ gestor a de demanar, s'escatz, ar ajuntament o ath conselh comarcau, un rapòrt relatiu ath beneficiari o beneficiària que, aumens, a d’avalorar era situacion de besonh e indicar s'era persona viu soleta o hè part d’ua unitat familhau o d’ua unitat de convivéncia.

»3. Un còp hèt eth rapòrt que’n hè referéncia er apartat 2, era entitat o er organ gestor a de remanar er expedient ar organ competent entà resolver-lo.

»4. Es sollicituds des prestacions sociaus de caractèr economic de dret subjectiu se pòden demanar en quinsevolhe moment. Levat qu'era nòrma de creacion establisque ua auta causa, era concession dera prestacion economica, s'escatz, a efèctes economics dempús deth prumèr dia deth mes següent ath dera data dera sollicitud, a excepcion des prestacions des articles 20, 21 e 23, qu'an efèctes economics dempús deth prumèr dia deth mes següent ath dera data dera resolucion de reconeishença deth dret ara prestacion.

»5. En cas des prestacions des articles 20, 21 e 23, s'un còp transcorrut eth termini maxim de tres mesi dempús dera data dera sollicitud non s’a notificat resolucion exprèssa de reconeishença dera prestacion, eth dret d’accès ara prestacion economica, en cas que siguesse arreconeishuda, se genère dempús deth prumèr dia deth mes següent ath deth compliment deth termini maxim indicat.

»6. Es quanties en concèpte d’efèctes retroactius des prestacions economiques des articles 20, 21 e 23 pòden èster ajornades e eth sòn abonatge pòt èster periodificat en pagaments mensuaus dera madeisha quantia, en un termini maxim de dotze mesi a compdar dera data dera resolucion fèrma de reconeishença dera prestacion.

»7. Es sollicituds des prestacions sociaus de caractèr economic de dret de concurréncia se pòden demanar quan se’n daurís era convocacion, qu'a d’èster aprovada pera orde correspondenta deth titular o era titulara deth departament competent en matèria d’assisténcia e servicis sociaus.

»8. Es sollicituds des prestacions sociaus de caractèr economic s’an de resòlver e notificar en termini de tres mesi, a compdar dera data dera sollicitud, se son de dret subjectiu, e a compdar dera finalizacion deth termini de presentacion de sollicituds, se se tracte de prestacions de dret de concurréncia. En toti es casi, era Administracion a d’eméter era resolucion per escrit e d’ua manèra motivada. Se non s’emet era resolucion e era notificacion en termini establit, era sollicitud s’a de compréner desestimada.

»9. Es efèctes economics des prestacions damb caractèr de dret de concurréncia se produsissen eth dia establit pera convocacion correspondenta o, se non i a prevision, eth prumèr dia deth mes següent ath mes quan acabe eth termini de presentacion de sollicituds.

»10. Per çò qu'ei des aspèctes que non prevé aguesta lei, s’a d’aplicar era legislacion en vigor en matèria de procediment administratiu.»

2. Se modifique era letra c der apartat 6 der article 20 dera Lei 13/2006, que rèste redigida dera manèra següenta:

«c) Èster usatgèr o usatgèra d’ua prestacion de servicis d’acuèlh residenciau, sanitari, o de natura anàloga, enes condicions que s’establisquen per reglament, o èster entrat en un centre penitenciari en regim ordinari o barrat.»

3. Se modifique era letra b der apartat 4 der article 21 dera Lei 13/2006, que rèste redigida dera manèra següenta:

«b) Èster usatgèr o usatgèra d’ua prestacion de servicis d’acuèlh residenciau, sanitari, o de natura anàloga, enes condicions que s’establisquen per reglament, o èster entrat en un centre penitenciari en regim ordinari o barrat.»

4. S’ahig un apartat, eth 5, a er article 21 dera Lei 13/2006, damb eth tèxte següent:

«5. Ei causa de suspension dera prestacion regulada per aguest article, ath delà des establides damb caractèr generau, auer suspenuda era pension non contributiva dera seguretat sociau.»

5. Se modifique er article 23 dera Lei 13/2006, que rèste redigit dera manèra següenta:

«Article 23. Prestacion entà atier besonhs basics

»1. Se cree ua prestacion de dret subjectiu entà atier es despenses derivades des besonhs basics des persones en quines concorren es circonstàncies següentes:

»a) An un andicap parièr o superior ath 65% o an mès de seishanta cinc ans e non son perceptores de prestacions dera modalitat contributiva o non contributiva o de pensions a cargue de quinsevolhe des regims integradi en sistèma dera seguretat sociau.
»b) Es ingrèssi que percep era unitat familhau o convivenciau per toti es concèptes non supèren er indicador de renda de sufisença incrementat d’un 30% per cada membre a compdar deth dusau.

»As efèctes dera regulacion d’aguesta prestacion, se compren per unitat familhau o convivenciau era formada pera persona beneficiària, eth sòn conjunt o parelha de hèt e es familhaus enquiath dusau grad de consanguinitat o afinitat que convisquen ena madeisha abitança.

»c) Se tracte de persones que non trabalhen o non se pòden incorporar en mon laborau.

»2. Er impòrt dera prestacion entà atier besonhs basics ei era quantitat equivalenta ara diferéncia entre eth calcul d’ingrèssi indicadi en apartat 1.b e er indicador de renda de sufisença, e en cap cas non pòt superar eth resultat de somar era pension non contributiva dera seguretat sociau e era prestacion regulada per article 21.

»3. Son causes d’escandilhament dera prestacion entà atier besonhs basics, ath delà des establides damb caractèr generau, es següentes:

»a) Superar, era persona beneficiària o era unitat familhau o convivenciau, es ingrèssi definidi per article 23.1.b.

»b) Èster usatgèr o usatgèra d’ua prestacion de servicis d’acuèlh residenciau, sanitari, o de natura anàloga, enes condicions que s’establisquen per reglament, o èster entrat en un centre penitenciari en regim ordinari o barrat.»

Article 82. Modificacion dera Lei 12/2007
Se modifique er apartat 2 der article 70 dera Lei 12/2007, der 11 d’octobre, de servicis sociaus, que rèste redigit dera manèra següenta:

«2. Entà obtier era acreditacion, era entitat d’iniciatiua privada a d’èster autorizada administrativament e inscrita en Registre d’entitats, servicis e equipaments sociaus e complir es requisits establidi per reglament entà cada tipologia de servicis sociaus. Eth procediment entà autrejar era acreditacion s’a de regular per reglament. Transcorrut eth termini establit entà resòlver aguest procediment sense que s’age notificat era resolucion, era persona interessada pòt compréner desestimada era sollicitud.»

Article 83. Modificacion dera Lei 18/2007

1. Se modifiquen es apartats 2 e 3 der article 72 dera Lei 18/2007, deth 28 de deseme, deth dret ar abitatge, que rèsten redigidi dera manèra següenta:

«2. Eth sistèma ei integrat per dus tipes de prestacions:

»a) Prestacions entath pagament deth loguèr.

»b) Prestacions d’especiau urgéncia entath pagament deth loguèr o de quòtes d’amortiment ipotecari en situacions especiaus.

»3. Es prestacions entath pagament deth loguèr establides per apartat 2.a an eth caractèr de prestacions economiques de dret de concurréncia e se regissen supletòriament pera legislacion en vigor en matèria de prestacions sociaus de caractèr economic. Aguestes prestacions s’autregen per un an e son prorrogables per annuitats successives en foncion des dotacions pressupostàries de cada exercici, mentre es persones beneficiàries mantenguen es condicions d’elegibilitat. Aguestes prestacions son compatibles damb autes ajudes qu'es beneficiaris poguen arrecéber per concèptes diferenti des establidi per aguest article.»

2. S’ahig un apartat, eth 10, ar article 72 dera Lei 18/2007, damb eth tèxte següent:

«10. Entà accedir as prestacions establides per apartat 2.a an prioritat es collectius damb risc d’exclusion sociau, que s’a de determinar en cada convocacion, ath delà des persones que viuen de loguèr en abitatges obtengudi mejançant es programes de mediacion entath loguèr sociau, es joens, era gent grana, e es persones qu'an patit un procès de descasament damb anterioritat.»

Seccion quatau. Equipaments e oraris comerciaus

Article 84. Modificacion deth Decrèt lei 1/2009

1. S’ahigen tres apartats, eth c, eth d e er e, ara disposicion addicionau nauau deth Decrèt lei 1/2009, deth 22 de deseme, d’organizacion des equipaments comerciaus, damb eth tèxte següent:

«c) En Granollers, en encastre deth Plan de melhora urbana (PEMU) –clau 7– dera passejada Conca del Besòs e des carrèrs Arenys e Manuel de Falla, enquia un maxim de 10.000 m2 de superfícia de venta.

»d) Parc d’activitats economiques des Garrofers, deth municipi de Vilassar de Mar.

»S’ahig ua superfícia maxima de venta de 2.000 m2, entara implantacion d’un establiment dedicat ara comercializacion de productes alimentaris e de consum quotidian en regim d’autoservici.
»Eth departament competent en matèria de comèrç a de delimitar era concentracion comerciau des Garrofers, en tot auer escotat ar Ajuntament de Vilassar de Mar, d’acòrd damb eth procediment establit per apartat a dera disposicion addicionau dera Lei 9/2011, deth 29 de deseme, de promocion dera activitat economica, en tot incorporar es establiments preexistents, e era localizacion dera superfícia mencionada.

»e) En Sant Pere de Ribes, en encastre de planejament SUPP 9 Mercat Parc Centrau, ua superfícia maxima de venta de 8.000 m2 en un solet equipament entara implantacion d’un establiment dedicat ara comercializacion de productes esportius adjacent a un parc esportiu. Aguesta implantacion rèste excludida tant deth critèri de localizacion coma deth critèri d’organizacion qu'establís er article 9.4 deth Decrèt lei 1/2009, deth 22 de deseme, d’organizacion des equipaments comerciaus.»

2. Se modifique er apartat 3 dera disposicion addicionau onzau deth Decrèt lei 1/2009, deth 22 de deseme, d’organizacion des equipaments comerciaus, que rèste redigit dera manèra següenta:

«3. Tanben s’assimilen ath teishum urban assolidat es recintes comerciaus damb licéncies d’implantacion o d’ampliament autrejades en aplicacion dera Lei 18/2005, deth 27 de deseme, d’equipaments comerciaus, e deth Decrèt 379/2006; e tanben es centres comerciaus autorizadi en aplicacion dera excepcion establida pera letra d der apartat 8 der article 4 e era letra g dera disposicion transitòria dètzau dera Lei 18/2005. En cap cas non se pòt depassar era superfícia de venta que les a estat concedida ena licéncia respectiva.»

Article 85. Modificacion dera Lei 9/2011

Se modifique era disposicion transitòria siesau dera Lei 9/2011, deth 29 de deseme, de promocion dera activitat economica, que rèste redigida dera manèra següenta:

«Siesau. Regim aplicable ara derogacion de determinadi apartats der article 9 deth Decrèt lei 1/2009, deth 22 de deseme, d’organizacion des equipaments comerciaus

»1. Era derogacion dera letra b der apartat 3 e deth dusau paragraf der apartat 4 der article 9 deth Decrèt lei 1/2009, deth 22 de deseme, d’organizacion des equipaments comerciaus, non afècte es sollicituds presentades abans dera entrada en vigor d’aguesta lei entà emplaçaments damb planejament urbanistic generau o derivat en vigor o en tramit en moment dera derogacion.

»2. Era entrada en vigor d’aguesta derogacion rèste diferida en un mes entàs sollicituds relatives a municipis arreconeishudi per aguesta lei coma assimilables, d’acòrd damb çò qu'establissen es apartats 3 e 4 der article 9 deth Decrèt lei 1/2009.

»3. Quan er autrejament o arrefús d’ua licéncia comerciau sollicitada damb anterioritat ara entrada en vigor dera derogacion sigue restacat ara resolucion d’un expedient urbanistic d’aprobacion o modificacion de planejament que se tròbe en tramit, eth termini de quate mesi que se’n referís er apartat a deth punt 3 der article 21 deth Decrèt lei 1/2009 se compute a compdar dera data quan entre eth vigor eth planejament urbanistic correspondent que se trobaue en tramit.»

Article 86. Modificacion dera Lei 9/2011

Se modifique er apartat 1 dera disposicion transitòria tresau dera Lei 9/2011, deth 29 de deseme, de promocion dera activitat economica, que rèste redigit dera manèra següenta:

«1. Es excepcions en matèria d’oraris comerciaus derivadi dera qualificacion de municipi toristic as efèctes d’oraris comerciaus que se tròben en vigor en moment dera entrada en vigor d’aguesta lei de modificacion dera Lei 8/2004, deth 23 de deseme, d’oraris comerciaus, s’extinguissen en termini fixat pera resolucion d’autrejament dera excepcion o, se non s’i especifique cap termini, ath cap de ueit ans a compdar dera data d’entrada en vigor d’aguesta lei de modificacion.»

Seccion cincau. Miei ambient

Article 87. Modificacion deth Decrèt legislatiu 1/2009

Se modifique er article 30 deth tèxte rehonut dera Lei reguladora des residus, aprovat peth Decrèt legislatiu 1/2009, deth 21 de junhsèga, que rèste redigit dera manèra següenta:

«Article 30. Operacions de disposicion der arrefús des residus

»1. Es operacions de disposicion der arrefús des residus pòden èster efectuades en origina o en plantes extèrnes, e rèsten sometudes ara intervencion administrativa ambientau correspondenta.

»2. Era deposicion contarotlada des residus especiaus en plantes extèrnes, que s’a de gerir preferentament de manèra indirècta, se declare servici public de titolaritat dera Generalitat.

»3. Se faculte eth Govèrn entà declarar servici public de titolaritat dera Generalitat era disposicion der arrefús d’auti residus non municipaus, tostemp qu'aguestes operacions non siguen garantides pera gestion privada.»

Article 88. Modificacion dera Lei 20/2009

1. Se modifique er apartat 3 der article 56 dera Lei 20/2009, deth 4 de deseme, de prevencion e contraròtle ambientau des activitats, que rèste redigit dera manèra següenta:

«3. Unicament es activitats qu'especificament se determinen en annèx IV, qu'ena normativa administrativa des espectacles publics e es activitats recreatives non son subjèctes a un regim de licéncia, as efèctes de çò qu’establís aguesta lei, son subjèctes ath regim de licéncia ambientau deth títol III. Aguestes activitats rèsten excludides dera obligacion d'amiar a tèrme contraròtles periodics. S’an d’establir per reglament es tipologies de contraròtle apertientes.»

2. Se modifique er apartat 2 der article 68 dera Lei 20/2009, que rèste redigit dera manèra següenta:

«2. Era autorizacion e era licéncia ambientau o, s'escatz, era autorizacion substantiva des annèxi I.3 e IV establissen eth regim deth contraròtle iniciau e era modalitat, es terminis e es contenguts des contraròtles periodics, o des contraròtles establidi per reglament en cas des activitats der annèx IV, a quini se somet er exercici dera activitat.»

3. Se modifique er apartat 2 der article 71 dera Lei 20/2009, que rèste redigit dera manèra següenta:

«2. Es activitats s’an de sométer as contraròtles periodics que fixen era autorizacion o era licéncia ambientau, o era autorizacion substantiva correspondenta. Es terminis des contraròtles periodics s’an d’establir en tot tier en compde es terminis determinadi en autes declaracions o contraròtles sectoriaus preceptius. Se non i a un termini fixat pera autorizacion o era licéncia, s’establissen, damb caractèr indicatiu, es terminis següents:

»a) Es activitats der annèx I.1, cada dus ans.

»b) Es activitats des annèxi I.2 e I.3, cada quate ans.

»c) Es activitats der annèx II, cada sies ans.

»Era conformitat deth compliment des condicions de licéncia ambientau o sectoriau s'amie a tèrme, entàs activitats der annèx II, mejançant ua entitat collaboradora dera Administracion ambientau, levat qu'ena licéncia ambientau o sectoriau er ajuntament mane es contraròtles periodics as servicis tecnics municipaus, d’acòrd damb es ordenances municipaus. Atau madeish, es ordenances municipaus pòden establir que non sigue de besonh efectuar contraròtles periodics de determinades tipologies d’activitats.»

4. Se modifique era disposicion transitòria quatau dera Lei 20/2009, que rèste redigida dera manèra següenta:

«Quatau. Regim aplicable as activitats qu'an ja estat objècte d’intervencion administrativa ambientau abans dera entrada en vigor dera Lei

»1. Es activitats qu'an estat objècte d’intervencion administrativa ambientau d’acòrd damb era Lei 3/1998, deth 27 de hereuèr, dera intervencion integrau dera Administracion ambientau, passen a regir-se pes naues determinacions d’aguesta lei.

»2. Es terminis des contraròtles periodics des activitats des annèxi I e II son quines fixen es letres a , b e c der article 71.2, levat que se tracte d’activitats exemptes de contraròtle periodic, d’acòrd damb er article 71.3.

»3. Es activitats classificades enes annèxi III e IV qu'ara entrada en vigor d’aguesta lei dispòsen de licéncia d’activitats rèsten convalidades d’auer de disposar dera licéncia ambientau o d’auer de realizar era comunicacion ambientau e rèsten excludides dera obligacion d'amiar a tèrme es contraròtles periodics. S’an d’establir per reglament es tipologies de contraròtle apertientes.»

5. Se modifique er apartat 3 der annèx VI dera Lei 20/2009, que rèste redigit dera manèra següenta:

«3. Se someten a un rapòrt der organ ambientau deth departament competent en matèria de proteccion der ambient atmosfèric es activitats comprenudes en annèx II enes apartats 1.1, 1.12, 3.2, 3.4, 3.6, 3.9.b, 3.12, 3.19, 3.21, 3.30, 3.31, 3.33, 4.1.a ,4.1.b, 4.1.c, 4.1.d, 4.2, 4.5, 4.6, 4.7, 4.9, 4.12, 4.13, 4.14, 4.17, 5.6, 5.8, 5.9, 5.10, 5.11, 5.14, 5.15, 5.16, 6.1, 6.2, 7.9, 8.2, 9.2, 9.4, 10.1, 10.4, 10.5, 10.9, 10.10, 10.11, 12.2, 12.3, 12.4, 12.6, 12.16, 12.22, 12.31, 12.39 e 12.41.»

Article 89. Modificacion dera Lei 12/1981

Se modifiquen es apartats 3 i 3 bis der article 8 dera Lei 12/1981, deth 24 de deseme, per quin s’establissen nòrmes addicionaus de proteccion des espacis d’especiau interès naturau afectadi per activitats extractives, ena redaccion dada per article 25 dera Lei 10/2011, deth 29 de deseme, de simplificacion e melhorament dera regulacion normativa, que rèsten redigidi dera manèra següenta:
«3. Er impòrt totau dera fiança ei era soma des impòrts parciaus correspondents as diferentes fases dera restauracion. Er impòrt totau e es impòrts parciaus s’establissen ena autorizacion dera explotacion, quina a de determinar tanben er impòrt dera fiança iniciau que s’a de constituïr abans d’iniciar era explotacion.
»3 bis. Er impòrt dera fiança iniciau ei eht següent:

»a) Entàs activitats extractives o es fases d’aguestes activitats damb ua durada prevista de cinc ans o mès: eth 25% der impòrt totau dera fiança establida.

»b) Entàs activitats extractives o es fases d’aguestes activitats damb ua durada prevista d’entre dus e cinc ans: eth 50% der impòrt totau dera fiança establida.

»c) Entàs activitats extractives o es fases d’aguestes activitats damb ua durada parièra o inferiora a dus ans: eth 100% dera fiança.»
Article 90. Modificacion dera Lei 12/1981

Se modifiquen es apartats 3 ter i 3 quater der article 8 dera Lei 12/1981, deth 24 de deseme, per quin s’establissen nòrmes addicionaus de proteccion des espacis d’especiau interès naturau afectadi per activitats extractives, ena redaccion dada per article 25 dera Lei 10/2011, deth 29 de deseme, de simplificacion e melhorament dera regulacion normativa, que rèsten redigidi dera manèra següenta:
«3 ter. Annaument se revise er impòrt dera fiança que s’a de mantier, damb aplicacion der indèx de prètzi de consum e en foncion des superfícies afectades o que se prevé d’afectar pendent er an segons eth plan annau de labors, des ja restaurades e des qu'encara non an sofrit cap afeccion. Er impòrt que resulte non pòt èster inferior ar impòrt dera fiança iniciau actualizada damb er indèx de prètzi de consum. Era revision der impòrt dera fiança s’efectue annaument a compdar des donades qu'es empreses titulares includissen en plan de labors.

»3 quater. En cas que s’apròve de modificar eth programa de restauracion entath bastiment d’un depaus contrarotlat de tèrres e tarcums o residus inèrts, qui age constituït era fiança pòt optar per mantier-la en tot adaptar-la ara naua fin, o pera devolucion dera prumèra fiança e era presentacion d’ua de naua damb un cambiament de fin.»
Seccion siesau. Universitats e cultura

Article 91. Modificacion dera Lei 1/2003

1. Se modifique era letra d der apartat 2 der article 129 dera Lei 1/2003, deth 19 de hereuèr, d’universitats de Catalonha, que rèste redigida dera manèra següenta:

«d) Es rectors des universitats privades qu'agen ua figura juridica pròpria des entitats sense ànim de lucre e que s’acuelhen ara Programacion universitària de Catalonha, d’acòrd damb çò qu'establís er article 116.2.»

2. Se modifique era letra m der apartat 1 der article 131 dera Lei 1/2003, que rèste redigida dera manèra següenta:

«m) Nomentar es representants des universitats deth sistèma universitari de Catalonha en auti organismes, s'aguesta representacion compren mès d’ua universitat, entà seguir eth critèri d’arténher ua representacion equilibrada des diferenti sectors dera comunitat universitària representadi en Conselh Interuniversitari de Catalonha.»

3. S’ahig un paragraf ar apartat 1 der article 156 dera Lei 1/2003, damb eth tèxte següent:

«Aguesti bens pòden èster metudi a disposicion o cedidi pera administracion titulara dirèctament ara universitat, dempús de comunicà'c ath departament competent en matèria d’universitats, tostemp qu'eth dret de reversion o mesura alternativa qu'arrecuelh er article 80.2 dera Lei organica 6/2001, deth 21 de deseme, d’universitats, cònste a favor dera Administracion dera Generalitat coma administracion d’origina.»

4. S’ahig un paragraf ar apartat 1 der article 157 dera Lei 1/2003, damb eth tèxte següent:

«Es bens patrimoniaus aqueridi per entitats esturmentaus dera Administracion dera Generalitat, damb patrimòni pròpri, per encomana d’aguesta, damb era fin de dar compliment ath servici public universitari pòden èster cedidi dirèctament per part d’aguestes entitats ara universitat que correspone, damb era autorizacion prealabla deth departament competent en matèria d’universitats, tostemp qu'eth dret de reversion o mesura alternativa qu'arrecuelh er article 80.2 dera Lei organica 6/2001, deth 21 de deseme, d’universitats, cònste a favor dera Administracion dera Generalitat coma administracion d’origina.»

5. S’ahig ua disposicion addicionau, era catorzau, ara Lei 1/2003, damb eth tèxte següent:

«Catorzau. Metuda a disposicion de bens dera Administracion dera Generalitat

»Era metuda a disposicion des bens dera Administracion dera Generalitat, includides es òbres e inversions arrecebudes per aguesta, a favor des universitats publiques de Catalonha, s’a de hèr per acòrd de Govèrn, a prepausa conjunta deth departament competent en matèria d’universitats e deth departament competent en çò que hè ath patrimòni dera Generalitat. S’a de procedir ad aguesta metuda a disposicion egalament quan un tresau age constituït a favor dera universitat un dret de caractèr reau qu'incidisque en ben tostemp qu'eth termini d’aguest permete amortizar era òbra o inversion.»

Article 92. Modificacion dera Lei 17/1990
1. Se modifique er apartat 1 der article 1 dera Lei 17/1990, deth 2 de noveme, de musèus, que rèste redigit dera manèra següenta:

«1. Son musèus, as efèctes d’aguesta lei, es institucions permanentes, sense fin de lucre, ath servici dera societat e deth sòn desvolopament, daurides ath public, qu'amassen un conjunt de bens culturaus mòbles, immòbles e immateriaus, les consèrven, les documenten e estúdien, les exibissen e ne difonen era coneishença entara recèrca, er ensenhament e eth gaudi intellectuau e estetic e constituïssen un espaci entara participacion culturau, ludica e scientifica des ciutadans.»

2. Se modifique er apartat 3 der article 34 dera Lei 17/1990, que rèste redigit dera manèra següenta:

«3. Es servicis d’atencion as musèus pòden èster creadi per miei de convènis damb es entitats locaus.»

3. S’ahig ua letra, era k, ar article 35 dera Lei 17/1990, damb eth tèxte següent:

«k) Establir es directritzes dera politica museistica entara conservacion, proteccion e gestion deth patrimòni museistic.»

4. Se modifique er apartat 3 der article 40 dera Lei 17/1990, que rèste redigit dera manèra següenta:

«3. Era Comission Executiva ei presidida peth director o directora generau a qui correspon era competéncia en matèria de musèus. Ne son vocaus dotze tecnicians de prestigi arreconeishut en quinsevolhe des disciplines restacades damb es musèus, nomentadi per decrèt a prepausa des organismes e es institucions següentes: cinc, deth Parlament de Catalonha; dus, deth Departament de Cultura; un, der Ajuntament de Barcelona; dus, des entitats locaus de Catalonha; un, dera Associacion de Museològs de Catalonha, e un dera Conferéncia Episcopau Tarraconense.»

Article 93. Modificacion dera Lei 4/1993

Se modifique er apartat 1 der article 7 dera Lei 4/1993, deth 18 de març, deth sistèma bibliotecari de Catalonha, que rèste redigit dera manèra següenta:

«1. Era Bibliotèca de Catalonha ei era bibliotèca nacionau. A per mission arrecuélher, conservar e difóner era produccion bibliografica catalana e era restacada damb er encastre lingüistic catalan, includida era produccion estampada, periodica o non, visuau e sonora, de cada òbra qu’a d’arrecuélher, aumens, un exemplar, quinsevolhe que ne siguen eth supòrt o era tecnica emplegadi.»

Article 94. Modificacion dera Lei 9/1993

1. Se modifique er article 22 dera Lei 9/1993, deth 30 de seteme, deth patrimòni culturau catalan, que rèste redigit dera manèra següenta:

«Article 22. Drets de preempcion e de retracte
»1. Era Administracion dera Generalitat pòt exercir eth dret de preempcion sus es transmissions oneroses dera proprietat o de quinsevolhe dret reau sus es bens culturaus d’interès nacionau, sus es bens mòbles catalogadi o sus es restants bens mòbles integrants deth patrimòni culturau catalan, damb caractèr preferent respècte de quinsevolhe auta administracion publica. Es conselhs comarcaus e es ajuntaments pòden exercir subsidiàriament eth madeish dret respècte des bens immòbles d’interès nacionau.

»2. Es proprietaris o titulars de drets reaus sus es bens mencionadi en apartat 1 an de notificar de forma provatòria ath Departament de Cultura era intencion de transméter es bens o es drets, e an d’indicar-ne eth prètz, es condicions dera transmission e era identitat der aquirent. S'era transmission afècte un ben immòble, eth Departament de Cultura ac a de comunicar ath conselh comarcau e ar ajuntament correspondent.

»3. En termini de dus mesi a compdar dera notificacion que se’n referís er apartat 2, era Administracion dera Generalitat, e subsidiàriament es conselhs comarcaus e es ajuntaments, pòden exercir eth dret de preempcion. Eth dret de preempcion se pòt exercir en benefici d’autes institucions publiques o d’entitats privades sense ànim de lucre, enes condicions qu'en cada cas s’establisquen.

»4. S'era transmission que se’n referís er apartat 2 non se notifique o non se formalize enes condicions notificades, era Administracion dera Generalitat, e subsidiàriament es conselhs comarcaus e es ajuntaments, pòden exercir eth dret de retracte, enes madeishi tèrmes establidi entath dret de preempcion, en termini de dus mesi a compdar deth moment quan era Generalitat a coneishença provada dera transmission.

»5. Çò qu'establís aguest article non ei aplicable as immòbles integrants de conjunts istorics que non an era condicion de monuments ne as immòbles includidi en entorns de proteccion.

»6. Es drets de preempcion e retracte pòden èster exercits pes conselhs comarcaus e es ajuntaments, per çò qu'ei des immòbles catalogadi, enes madeishi tèrmes qu'establissen es apartats anteriors. En cas de concurréncia, ei preferent eth dret der ajuntament. Es proprietaris o titulars d’auti drets reaus sus immòbles catalogadi an de notificar-ne es transmissions ar ajuntament e ath conselh comarcau enes tèrmes qu'establís aguest article.

»7. Era Administracion dera Generalitat pòt exercir es drets de preempcion e retracte sus quinsevolhe ben integrant deth patrimòni culturau catalan que se subaste en Catalonha. Ad aguest efècte, es subastadors an de notificar ath Departament de Cultura, damb era anticipacion que sigue fixada per reglament, es subastes qu'afècten es bens mencionadi. Era Generalitat pòt exercir aguesti drets en benefici d’ua auta entitat publica o d’ua entitat privada sense fin de lucre.»

2. Se derògue er article 26 dera Lei 9/1993.

3. Se modifique er article 27 dera Lei 9/1993, que rèste redigit dera manèra següenta:

«Article 27. Escritures publiques

»Entara formalizacion d’escritures publiques d’aquesiment de bens culturaus d’interès nacionau o de bens catalogadi o de transmission de drets reaus sus aguesti bens, s’a d’acreditar prealablament eth compliment de çò qu’establís er article 22. Aguesta acreditacion tanben ei de besonh entara inscripcion des títols correspondents.»

4. Se modifique er apartat 1 der article 28 dera Lei 9/1993, que rèste redigit dera manèra següenta:

«1. Es bens culturaus d’interès nacionau e es bens mòbles catalogadi que son proprietat dera Generalitat o des administracions locaus de Catalonha son imprescriptibles e inalienables, levat des transmissions que se poguen efectuar entre administracions.»

5. Se modifique era letra b der apartat 2 der article 71 dera Lei 9/1993, que rèste redigit dera manèra següenta:

«b) Era manca de notificacion ara administracion competenta, enes tèrmes fixadi per article 22, dera transmission onerosa dera proprietat o de quinsevolhe dret reau sus bens culturaus d’interès nacionau, sus bens catalogadi o sus es restants bens mòbles integrants deth patrimòni culturau catalan.»

Capítol IV. Nòrmes en matèria de foncion publica

Article 95. Modificacion dera Lei 7/2007

S’ahig ua disposicion transitòria, era cincau, ara Lei 7/2007, deth 17 de junhsèga, dera Agéncia Tributària de Catalonha, damb eth tèxte següent:

«Cincau. Regim d’incompatibilitats des còssi d’assignacion exclusiva ara Agéncia Tributària de Catalonha

»Mentre non s’aplique er article 3.4 deth Decrèt 2/2010, deth 12 de gèr, per quin se regule eth regim de personau e des procèssi de seleccion e provision en encastre dera Agéncia Tributària de Catalonha, es membres deth Còs Superior d’Inspeccion e Tecnica Tributària dera Generalitat de Catalonha e es membres deth Còs Tecnic d'Avaloracion Tributària dera Generalitat de Catalonha pòden hèr compatible er exercici des sues foncions damb era docéncia en generau, enes madeishi tèrmes e damb era subjeccion deguda a çò que dispòse era Lei 21/1987, deth 26 de noveme, d’incompatibilitats deth personau ath servici dera Administracion dera Generalitat.»
Article 96. Modificacion deth tèxte rehonut dera legislacion en matèria de foncion publica

1. Se modifique er apartat 1 der article 38 dera rehonuda en un tèxte unic des precèptes de determinadi tèxtes legaus en vigor en Catalonha en matèria de foncion publica, aprovada peth Decrèt legislatiu 1/1997, deth 31 d’octobre, que rèste redigit dera manèra següenta:

«1. Era jubilacion forçosa se declare d’ofici quan eth foncionari complís era edat determinada legaument.»

2. S’ahig un apartat, eth 3, ar article 38 dera rehonuda en un tèxte unic des precèptes de determinadi tèxtes legaus en vigor en Catalonha en matèria de foncion publica, aprovada peth Decrèt legislatiu 1/1997, damb eth tèxte següent:

«3. Eth personau foncionari pòt sollicitar eth perlongament dera permanéncia en servici actiu enquia, coma maxim, es setanta ans d’edat. Er organ competent entà declarar es jubilacions a de resòlver de manèra exprèssa e motivada er autrejament o er arrefús deth perlongament dera permanéncia en servici actiu, d’acòrd damb bèra ua des causes següentes:

»a) Era aptitud entar acompliment des prètzhèts e foncions pròpries deth lòc de trabalh que s’aucupe.

»b) Era conducta professionau, eth rendiment o er assolidatge d’objectius.

»c) Es circonstàncies derivades dera planificacion e racionalizacion des recorsi umans.

»Atau madeish, er organ competent pòt resòlver de manèra motivada era finalizacion deth perlongament autorizat.

»Sens perjudici de çò qu’establís aguest apartat, s’autrege eth perlongament dera permanéncia en servici actiu tostemp que calgue completar eth temps minim de servicis entà causar dret ara pension de jubilacion, d’acòrd damb es requisits e es condicions establides en regim de seguretat sociau aplicable.

»Çò que dispòse aguest apartat non ei aplicable as foncionaris qu'agen nòrmes de jubilacion especifiques.»

3. Se modifique er apartat 2 der article 96 dera rehonuda en un tèxte unic des precèptes de determinadi tèxtes legaus en vigor en Catalonha en matèria de foncion publica, aprovada peth Decrèt legislatiu 1/1997, que rèste redigit dera manèra següenta:

«2. Se pòt disposar de sies dies de permís ar an, coma maxim, entà ahèrs personaus sense justificacion. Era concession d’aguesti dies de permís ei subordinada as besonhs deth servici e en toti es casi s’a de garantir qu'era madeisha unitat organica a on se presten es servicis assumís sense damatge entà tresaus persones o entara madeisha organizacion es prètzhèts deth foncionari o foncionària a qui se concedís eth permís.

»Sens perjudici de çò qu’establís aguest apartat, es foncionaris an eth dret de gaudir de dus dies addicionaus en complir eth siesau triènni. Aguest dret s’incremente en un dia addicionau per cada triènni complit a compdar deth ueitau.»

Article 97. Modificacion dera Lei 8/2006

Se modifique er article 24 dera Lei 8/2006, deth 5 de junhsèga, de mesures de conciliacion dera vida personau, familhau e laborau deth personau ath servici des administracions publiques de Catalonha, que rèste redigit dera manèra següenta:

«Article 24. Reduccion de jornada damb reduccion proporcionau de retribucions

»Sens perjudici de çò qu’establís er article 26.a ,es persones que per arrason de guarda legau susvelhen de forma dirècta d’un hilh o hilha mendre de dotze ans pòden gaudir d’ua reduccion d’un tèrç o dera mitat dera jornada, damb era reduccion proporcionau de retribucions. Solament s'es besonhs deth servici ac permeten, aguesta reduccion pòt èster d’ua auta fraccion de jornada, qu'a d’èster en tot cas d’entre era ueitau part e era mitat dera jornada.»

Títol III. Impòst sus es sojorns en establiments toristics

Capítol I. Disposicions generaus

Article 98. Creacion e objectiu

Se cree er impòst sus es sojorns en establiments toristics, coma tribut pròpri dera Generalitat. Aguest impòst a per objectiu neurir eth Hons entath foment deth torisme, regulat peth capítol III d’aguest títol, damb era fin de finançar es accions que’n hè referéncia er article 116.

Article 99. Encastre d’aplicacion

Er impòst sus es sojorns en establiments toristics ei aplicable a tot eth territòri de Catalonha.

Capítol II. Elements der impòst

Seccion prumèra. Objècte e natura

Article 100. Objècte der impòst

1. Er impòst sus es sojorns en establiments toristics se constituís sus es sojorns enes establiments e equipaments que’n hè referéncia er article 103.3.

2. Er impòst sus es sojorns en establiments toristics graue era singulara capacitat economica des persones fisiques que se met en evidéncia damb er estat enes establiments e equipaments que’n hè referéncia er article 103.3.

Article 101. Afectacion
Es ingrèssi der impòst sus es sojorns es establiments toristics rèsten afectadi ara dotacion deth Hons entath foment deth torisme entà atier es fins que s’i determinen.

Article 102. Compatibilitat damb auti tributs

Er impòst sus es sojorns en establiments toristics ei compatible damb autes exaccions, especificament damb es taxes que se poguen establir pera prestacion de servicis publics o era realizacion d’activitats administratives que se referisquen de manèra particulara as subjèctes passius, les afècten o les beneficien.

Seccion dusau. Hèt imposable

Article 103. Hèt imposable

1. Constituís eth hèt imposable der impòst sus sojorns en establiments toristics eth sojorn que hè eth contribuable en un des establiments e equipaments que’n hè referéncia er article 103.3, plaçadi en Catalonha.

2. As efèctes de çò qu’establís aguesta lei, se compren per sojorn eth gaudiment deth servici de lotjament, per dia o fraccion, damb pernoctacion o sense, d’acòrd damb er article 100.2.

3. Rèsten subjèctes ar impòst  es establiments e equipaments següents:

a) Es establiments otelèrs, es apartaments toristics, es campings e es establiments de torisme rurau, d’acòrd damb era legislacion aplicabla en matèria de torisme.

b) Es aubèrges de joenessa, d’acòrd damb era legislacion aplicabla en matèria d’equipaments e installacions juveniles.

c) Es abitatges d’usatge toristic, d’acòrd damb era legislacion aplicabla en matèria de torisme.

d) Es airaus de pernoctacion destinadi a aubèrges mobils.

e) Es embarcacions de crotzaire toristic. Se compren per embarcacion de crotzaire toristic, as efèctes de çò qu’establís aguesta lei, quina hè transpòrt per mar o per vies navegables damb era unica fin de plaser o recreacion, completat damb auti servicis e damb estança a bòrd superiora a dues nets, amarrada en un pòrt maritim, segons aquerò que definís era normativa dera Union Europèa.

f) Quinsevolhe aute establiment o equipament que s’establisque per lei.

Seccion tresau. Obligadi tributaris

Article 104. Contribuable

Ei contribuable der impòst era persona fisica que hèsque un sojorn en quinsevolhe des establiments e equipaments que’n hè referéncia er article 103.3. Tanben n’ei era persona juridica a nòm de qui se liure era correspondenta factura o document analòg per estat de persones fisiques enes diti establiments e equipaments.

Article 105. Substitut deth contribuable

A era condicion de substitut deth contribuable era persona fisica o juridica, e tanben es entitats que non an personalitat juridica que se li referís er article 35.4 dera Lei der Estat 58/2003, deth 17 de deseme, generau tributària, que sigue titular dera explotacion de quinsevolhe des establiments o equipaments que’n hè referéncia er article 103.3.

Article 106. Responsables solidaris

1. Arresponen de forma solidària der ingrès des deutes tributaris correspondents as quòtes meritades des contribuables totes es persones fisiques o juridiques que contracten dirèctament en nòm deth contribuable, e hèn d’intermediàries entre aguesti e es establiments e equipaments que’n hè referéncia er article 103.3.

2. D’acòrd damb çò qu'establís er apartat 1, se presumís qu'era persona o entitat intermediària actue coma representanta deth contribuable, en tot assumir es sues obligacions tributàries, e contra qui se pòt dirigir eth substitut, a fin d’exigir eth pagament deth tribut, enes condicions que s’establisquen per reglament.

Seccion quatau. Nòrmes de quantificacion der impòst

Article 107. Quòta tributària

1. Era quòta tributària s’obten de multiplicar eth nombre de sojorns peth tipe dera taxa correspondenta segons eth tipe d’establiment o equipament toristic, d’acòrd damb era tarifa der apartat 3.

2. S’establís un impòrt maxim de quòta, correspondenta a sèt unitats de sojorn per persona.

3. Tarifa:

	Tipe d’establiment
	Tarifa 
Barcelona ciutat
 (en èuros)
	Tarifa rèste  de Catalonha  (en èuros)

	Otèl de 5 esteles, gran luxe e embarcacions de crotzaire
	2,50
	2,50

	Otèls de 4 esteles  e 4 superior
	1,25
	1,00

	Rèste d’establiments  e equipaments
	0,75
	0,50


Article 108. Exempcions

1. Son exempts dera aplicacion d’aguest impòst:

a) Es sojorns subvencionadi per programes sociaus d’ua administracion publica de quinsevolhe estat membre dera Union Europèa. Era aplicacion d’aguesta exempcion a d’èster acreditada documentaument.

b) Es persones d’edat parièra o inferiora a setze ans.

2. Entath gaudiment e aplicacion des exempcions establides per apartat 1 cau acreditar documentaument era concurréncia des circonstàncies que se meriten, d’acòrd damb çò que s’establisque per reglament.

Article 109. Meritacion e exigibilitat

1. Er impòst se merite ar inici deth sojorn enes establiments e equipaments que’n hè referéncia er article 103.3.

2. Er impòst ei exigible peth substitut deth contribuable ara fin deth sojorn, mejançant eth liurament dera correspondenta factura o document analòg, sens perjudici des situacions en quines entre es parts intervientes s’age pactat un auançament de prètz a compde deth sojorn.

Seccion cincau. Nòrmes d’aplicacion der impòst
Article 110. Autoliquidacion
1. Es persones fisiques o juridiques titulares dera explotacion des establiments o equipaments que’n hè referéncia er article 103.3, pera sua condicion de substituts deth contribuable, son obligades a presentar era autoliquidacion der impòst e a efectuar-ne er ingrès correspondent laguens deth termini que se soslinhe per reglament.

2. Eth modèl d’autoliquidacion s’a d’aprovar per miei d’ua orde deth conselhèr o conselhèra deth departament competent en matèria tributària.

Article 111. Gestion, recaptacion e inspeccion

Era gestion, era recaptacion e era inspeccion der impòst sus es sojorns en establiments toristics corresponen ara Agéncia Tributària de Catalonha, d’acòrd damb çò que dispòse era Lei 7/2007, deth 17 de junhsèga, dera Agéncia Tributària de Catalonha, sens perjudici dera collaboracion damb es organs d’inspeccion sectoriaument competents per arrason des establiments e equipaments que son objècte de contraròtle.

Article 112. Infraccions e sancions

1. Es infraccions tributàries se tipifiquen e se sancionen d’acòrd damb çò qu'establís era Lei der Estat 58/2003, deth 17 de deseme, generau tributària, e es nòrmes reglamentàries que la despleguen.

2. Es sancions an d’èster imposades pes organs competents dera Agéncia Tributària de Catalonha.

Seccion siesau. Revision

Article 113. Recorsi e reclamacions

Contra es actes de gestion, liquidacion, inspeccion e recaptacion dictadi en encastre der impòst sus es sojorns en establiments toristics se pòt interpausar un recors de reposicion potestatiu o ua reclamacion economicoadministrativa deuant deth Conselh de Finances.

Article 114. Donades estadistiques

De conformitat damb er article 11 dera Lei organica 15/1999, deth 13 de deseme, de proteccion des donades de caractèr personau, es donades obtengudes dera gestion der impòst sus es sojorns en establiments toristics pòden èster cedides pera Agéncia Tributària de Catalonha ar organ dera Generalitat competent en matèria de torisme, damb eth procès de dissociacion prealable.

Capítol III. Hons entath foment deth torisme

Article 115. Creacion deth Hons entath foment deth torisme
1. Se cree eth Hons entath foment deth torisme coma mecanisme destinat a finançar politiques toristiques entath melhorament dera competitivitat de Catalonha coma destinacion toristica.

2. Eth Hons se dòte damb es ingrèssi obtengudi der impòst sus es sojorns en establiments toristics. Aguesta dotacion rèste afectada as despenses dirèctament restacades damb es objectius soslinhadi en article 116.

3. Es departaments competents en matèria d’economia e en matèria de torisme son es encargadi de gerir eth Hons, enes tèrmes e damb es condicions que s’establisquen per reglament, e les cau garantir era informacion prealabla deth sector afectat.

Article 116. Destinacion des recorsi deth Hons entath foment deth torisme
1. Es recorsi deth Hons entath foment deth torisme s’an de destinar a projèctes o accions que perseguisquen bèth un des objectius següents:

a) Era promocion toristica de Catalonha.

b) Er impuls deth torisme sostenible, responsable e de qualitat, e era proteccion, preservacion, recuperacion e melhorament des recorsi toristics.

c) Eth foment, era creacion e eth melhorament des productes toristics.

d) Eth desvolopament d’infrastructures restacades damb eth torisme.

2. Sense perjudici de çò qu’establís er apartat 1, eth 30% dera recaptacion deth Hons a d’èster destinat as administracions locaus, en foncion dera recaptacion correspondenta as establiments e equipaments que’n hè referéncia er article 103.3 damb es condicions que s’establisquen per reglament. Era ciutat de Barcelona participe deth percentatge deth 30% deth hons establit e deth 50% der impòrt que resulte d’aplicar er increment de tarifa des establiments dera ciutat de Barcelona devèrs era aplicada en rèste d’establiments deth territòri de Catalonha.

3. Eth percentatge deth Hons gerit pes administracions locaus a d’èster destinat ath finançament d’accions concrètes en encastre dera promocion toristica.

4. Era assignacion que’n hè referéncia er apartat 3, e tanben era distribucion dera rèsta des recorsi deth Hons, s’a d’efectuar enes terminis, es tèrmes e es condicions que s’establisquen per reglament.

Disposicions addicionaus

Prumèra. Regim d’autonomia economica deth Laboratòri Agroalimentari
1. Se faculte eth Govèrn entà establir qu'eth Laboratòri Agroalimentari, organ adscrit ath departament competent en matèria agroalimentària, age regim d’autonomia economica.

2. Eth regim d’autonomia economica que’n hè referéncia er apartat 1 a per objècte gerir toti es ingrèssi provenenti dera prestacion des servicis deth Laboratòri Agroalimentari. En cap cas non se pòden efectuar despenses de personau ne d’inversion.

3. Er organ responsable dera gestion deth regim d’autonomia economica deth Laboratòri Agroalimentari, que se li referís er apartat 1, a de presentar annaument ath departament competent en matèria agroalimentària era justificacion des ingrèssi e eth compde de gestion economica. Atau madeish, a de presentar es estats compdables de liquidacion ara Intervencion Generau en termini e damb eth format qu'aguesta determine. Se cau, a d’utilizar eth programa informatic de compdabilitat qu'eth departament competent en matèria d’economia facilite as centres en regim d’autonomia economica.

4. Eth regim d’autonomia economica deth Laboratòri Agroalimentari s’a de desvolopar per reglament.

Dusau. Deduccion en impòst sus era renda des persones fisiques en concèpte d’inversion per un angel investidor
Es modificacions efectuades per article 52 dera Lei 7/2011, deth 27 de junhsèga, de mesures fiscaus e financères, ena deduccion en concèpte d’inversion per un angel investidor per aquesiment d’accions o participacions sociaus d’entitats naues o de creacion recenta, establides per article 20 dera Lei 26/2009, deth 23 de deseme, de mesures fiscaus, financères e administratives, an efèctes dempús der 1 de gèr de 2011.

Tresau. Renda minima d’insercion

Se comprenen adaptades as modificacions dera Lei 10/1997, deth 3 de junhsèga, dera renda minima d’insercion, era normativa en vigor e, concrètament, era letra a der article 4.2 deth Decrèt 384/2011, deth 30 d’agost, de desplegament dera dita lei.

Quatau. Cession de domeni ath Servici Catalan dera Salut

1. S’autorize ath Govèrn a cedir ath Servici Catalan dera Salut eth domeni des bens immòbles a on i a bastidi centres de prestacion de servicis sanitaris dera sua titolaritat, entà unificar-ne e racionalizar-ne era gestion. Es cessions de domeni rèsten condicionades ara mantenença dera fin de prestacion deth servici sanitari mejançant es entitats fornidores qu'eth Servici Catalan dera Salut contracte ad aguest efècte.

2. Se faculte eth Departament d’Economia e Coneishença pr'amor que, mejançant era Direccion Generau deth Patrimòni, amie a tèrme es actes e formalize es documents de besonh entà hèr efectives es cessions que’n hè referéncia er apartat 1.

Cincau. Patrimòni der Institut Catalan deth Solèr

1. S’autorize ath Govèrn entà que, mejançant un acòrd en quin s’an d’identificar es immòbles afectadi, incorpòre ath patrimòni dera Generalitat patrimòni immobiliari d’abitatge sociau de titolaritat der Institut Catalan deth Solèr, e se subrògue ena posicion juridica d’aguesta entitat per çò qu'ei des drets e es obligacions de quini ei titular en çò que hè ad aqueth, o a d’autes obligacions der Institut que er acòrd mencionat determine. Çò que dispòse aguest apartat non altère era qualificacion juridica originària des immòbles afectadi.

2. Corresponen ar Institut Catalan deth Solèr es mès amples facultats d’administracion, gestion e eventuau alienacion deth patrimòni que’n hè referéncia er apartat 1, enes tèrmes que li mane eth Govèrn.

3. Corresponen ath Departament de Territòri e Sostenibilitat, en çò que hè ath patrimòni que’n hè referéncia er apartat 1, totes es facultats e competéncies qu'era normativa patrimoniau dera Generalitat atribuís ath Departament d’Economia e Coneishença, o a quinsevolhe des sòns organs, per çò qu'ei deth patrimòni dera Generalitat.

4. Es drets de natura economica que se deriven des operacions regulades per aguesta disposicion s’an de destinar a satisfèr fins d’interès public en encastre de competéncies deth Departament de Territòri e Sostenibilitat e, excepcionaument, non ei aplicable çò qu'establís er article 160.5 deth tèxte rehonut dera Lei d’urbanisme, aprovat peth Decrèt legislatiu 1/2010, deth 3 d’agost.

Siesau. Suspension des melhores dirèctes dera prestacion economica d’incapacitat temporau e des sistèmes de prèmis per vinculacion o antiquitat

1. A compdar dera entrada en vigor d’aguesta lei se suspenen es acòrds e pactes sindicaus relatius ara reconeishença de melhores economiques dirèctes destinades a completar era prestacion per incapacitat temporau per contingéncies comunes deth regim de prevision sociau aplicable. Çò qu'establís aguest apartat s’aplique sens perjudici de çò qu’establís era disposicion addicionau siesau dera Lei der Estat 26/2009, deth 23 de deseme, de pressupòsti generaus der Estat entar an 2010.

Vien inaplicables, damb es madeishi efèctes, es condicions regulades pes convènis collectius en çò que hè ara melhora dirècta des prestacions que’n hè referéncia eth paragraf anterior. Es organs de negociacion der encastre respectiu pòden acordar, coma maxim e en concèpte de melhora dirècta, era percepcion dera totalitat de retribucions pendent es tres prumèrs mesi en quini eth trabalhador demore en situacion d’incapacitat temporau.

2. A compdar dera entrada en vigor d’aguesta lei se suspenen es acòrds e pactes sindicaus qu'establisquen quinsevolhe sistèma de prèmis restacadi as ans de servicis prestadi consistenti en gaudiment de dies addicionaus de vacances.

Vien inaplicables, damb es madeishi efèctes, es condicions regulades pes convènis collectius qu'establissen sistèmes de prèmis restacadi as ans de servicis prestadi consistenti ena percepcion de quantitats en metallic o en gaudiment de dies addicionaus de vacances o de liura disposicion tostemp que, en aguest darrèr cas, supèren es dies addicionaus que’n hè referéncia er article 48.2 dera Lei der Estat 7/2007, deth 12 d’abriu, der Estatut basic deth trabalhador public.

3. Çò qu'establís aguesta disposicion s’aplique as acòrds, pactes e convènis collectius que, en tot arreconéisher es melhores e es sistèmes de prèmis que’n hèn referéncia es apartats 1 e 2, son aplicables ath personau foncionari, estatutari e laborau ath servici dera Administracion dera Generalitat, eth Servici Catalan dera Salut, er Institut Catalan dera Salut, er Institut Catalan d’Assisténcia e Servicis Sociaus, es entitats autonòmes de caractèr administratiu, comerciau o financèr, es entitats de dret public, es consòrcis damb participacion majoritària dera Generalitat, es fondacions damb participacion totau o majoritària dera Generalitat e es universitats publiques catalanes, includides es sues entitats depenentes classificades laguens deth sector d’Administracion publica d’acòrd damb es critèris deth sistèma europèu de compdes (SEC).

4. Son nulli de plen dret es acòrds, es pactes o es clausules des convènis collectius que se soscriuen en matèria de melhores dirèctes dera prestacion economica d’incapacitat temporau e des sistèmes de prèmis per vinculacion o antiquitat que contravenguen çò qu'establís aguesta disposicion.

Setau. Mesures relatives a drets sindicaus

1. Se suspenen parciaument es pactes e acòrds sindicaus e vien inaplicables es clausules des convènis collectius per çò qu'ei des desliurances institucionaus e dispenses a temps totau d’assisténcia ath trabalh a favor des organizacions sindicaus e ath nombre d’ores de credit orari sindicau des delegats sindicaus e representants deth personau foncionari, estatutari e laborau der encastre d’accion dera Mèsa Generau de Negociacion des Trabalhadors Publics dera Administracion dera Generalitat; deth personau ath servici dera Administracion de justícia en Catalonha, e deth personau des entitats qu'apartien ath sector public dera Generalitat includides laguens der encastre d’aplicacion deth títol de despenses de personau dera Lei de pressupòsti dera Generalitat entath 2012.

2. Eth pacte sus drets de participacion des trabalhadors publics en matèria de prevencion de risqui laboraus en encastre dera Administracion dera Generalitat manten integralament era sua vigéncia.

3. A compdar dera data d’entrada en vigor d’aguesta lei, quinsevolhe pacte, acòrd o convèni que regule drets sindicaus requerís eth rapòrt favorable preceptiu deth departament competent en matèria de foncion publica.

Ueitau. Deduccion de retribucions

1. Era diferéncia en calcul mensuau entre era jornada reglamentària de trabalh e era efectivament realizada pes trabalhadors publics, tostemp que non resulte justificada, compòrte era deduccion proporcionau de retribucions.

2. Entath calcul de valor/ora aplicable en aguesta deduccion cau préner coma basa era totalitat de retribucions intègres mensuaus que percebe eth trabalhador o trabalhadora, dividides entre eth nombre de dies deth mes correspondent e, ath sòn torn, aguest resultat peth nombre d’ores qu'eth trabalhador o trabalhadora age era obligacion de complir, de mejana, cada dia, damb es periòdes que corresponen a cada paga extraordinària.

3. Aguesta deduccion proporcionau de retribucions non a caractèr sancionador e s’aplique sens perjudici dera sancion disciplinària que pogue correspóner.

Nauau. Reassignacion Foncionau de determinadi trabalhadors publics

Damb era fin de hèr mès eficienta era gestion des recorsi destinadi ara sanitat publica, eth Departament de Salut, eth Servici Catalan dera Salut, er Institut Catalan dera Salut e es entitats deth sector public dera Administracion dera Generalitat que i son restacades, en marc de convènis de collaboracion interadministrativa entath desvolopament de projèctes d’interès comun, identificadi e damb er informe prealable deth departament competent en matèria de foncion publica, pòden amiar a tèrme reassignacions foncionaus de trabalhadors publics, tant entà prètzhèts assistenciaus coma non assistenciaus, d’acòrd damb era normativa laborau e de foncion publica aplicabla.

Dètzau. Personau estatutari que percep es auers ena modalitat de contingent e zòna

Eth contingent maxim que’n hè referéncia er article 111.4 deth tèxte rehonut dera Lei generau dera seguretat sociau, aprovat peth Decrèt 2065/1974, deth 30 de mai, que se pòt assignar ath personau estatutari der Institut Catalan dera Salut que percep es sòns auers peth sistèma de contingent e zòna rèste fixat en nombre de cartilhes següent: 

	
	Contingent maxim

	Medecina generau
	 1.250 cartilhes 

	Especialitats 1r grop
	 21.000 cartilhes 

	Especialitats 2au grop
	 42.000 cartilhes 

	Especialitats 3au grop
	 84.000 cartilhes 

	Pedriatres
	 3.750 cartilhes 

	Tocològs
	 19.000 cartilhes 

	Practicants / ATS
	 2.500 cartilhes 

	Levadors
	 9.500 cartilhes 


Es garantides retributives establides entad aguest personau en cas qu'age quitat d'auer contingent adscrit tanpòc non pòden superar es impòrts correspondents as contingents maxims qu'establís aguesta nòrma.

Onzau. Efèctes economics des naui nivèus de carrèra professionau assignadi ath personau estatutari der Institut Catalan dera Salut

A compdar dera finalizacion dera convocacion d’assignacion de nivèus de carrèra professionau deth personau estatutari der Institut Catalan dera Salut, aprovada pera Resolucion deth director gerent der Institut Catalan dera Salut deth 17 de noveme de 2010 (DOGC num. 5764, de 26 de noveme), es naues convocacions s’an de resòlver pendent er an següent ara finalizacion deth periòde de presentacion de sollicituds e produsissen efèctes economics dempús deth dia 1 de gèr der an següent ath dera data dera resolucion d’assignacion.

Dotzau. Personau des universitats publiques de Catalonha

1. Sens perjudici deth compliment des nòrmes basiques estataus, es mesures de contencion dera despensa entà redusir eth deficit public en matèria de personau, adoptades peth besonh de restablir er equilibri pressupostari e restaurar es finances dera Generalitat e deth sòn sector public, establides pes articles 96.3, 97 e pera disposicion addicionau siesau, son aplicables ath personau d'ensenhament e investigador e ath personau d’administracion e servicis. Çò qu'establissen es apartats 1 e 2 der article 96 e era disposicion transitòria siesau ei aplicable ath personau d’administracion e servicis foncionari.

2. Era jornada ordinària de trabalh deth personau d’administracion e servicis des universitats publiques de Catalonha a d’auer ua mejana setmanau non inferiora a trenta sèt ores e mieja. Aguesta mejana setmanau se compren sens perjudici dera jornada contunhada en periòdes de vacances e des jornades especiaus qu'es universitats establisquen per reglament.

3. Es organs de govèrn e direccion qu'an atribuïdes foncions en aguest encastre materiau, en marc d’autonomia de cada universitat, an de complir çò qu'establissen es apartats 1 e 2. Es mesures qu'aguesta lei establís entàs universitats son aplicables as entitats que ne depenen sus quines agen eth contraròtle majoritari, tostemp qu'agen estat classificades laguens deth sector Administracion publica dera Generalitat d’acòrd damb es critèris deth sistèma europèu de compdes (SEC 95). Es rectors e es conselhs sociaus des universitats, en encastre des sues competéncies respectives, an de velhar peth compliment des dites mesures. Ad aguesti efèctes ei aplicable çò qu'establís era disposicion addicionau catorzau.

Tretzau. Jubilacion forçosa deth personau der Institut Catalan dera Salut
1. Era jubilacion forçosa deth personau estatutari e deth personau laborau der Institut Catalan dera Salut a quin son aplicables es madeishes condicions qu'ath personau estatutari se declare d’ofici quan era persona interessada complís es seishanta cinc ans d’edat.

2. Eth perlongament en servici actiu enquias setanta ans d’edat, damb era sollicitud prealabla dera persona interessada, solament se pòt autorizar enes casi següents:

a) S'en moment de complir era edat de jubilacion forçosa, li rèsten sies ans o mens de cotizacion entà causar pension de jubilacion. Era concession dera autorizacion rèste condicionada ath hèt qu'era persona interessada age era capacitat foncionau de besonh entà exercir era profession o desvolopar es activitats correspondentes ath sòn nomentament. Eth perlongament autorizat per aguesta causa finís en moment qu'era persona interessada acredite eth temps de cotizacion de besonh entà causar era pension de jubilacion, sigue quin sigue er impòrt.

b) Excepcionaument, per besonhs assistenciaus, mejançant ua resolucion exprèssa motivada enes causes previstes en Plan d’organizacion de recorsi umans der Institut Catalan dera Salut qu'atien motivacions especifiques de besonh assistenciau ath territòri o peth prestigi professionau dera persona interessada.

En cap cas non se pòt esperlongar era situacion administrativa de servici actiu sense era autorizacion prealabla mejançant ua resolucion exprèssa e motivada.

3. Çò que dispòse aguest article ei aplicable ath personau titular de sanitat locau que preste es sòns servicis de manèra totau o parciau en Institut Catalan dera Salut.

Catorzau. Suspension d’acòrds e pactes e inaplicacion de convènis collectius
1. D’acòrd damb er article 38.10 dera Lei der Estat 7/2007, deth 12 d’abriu, der Estatut basic deth trabalhador public, atengudes es circonstàncies economiques excepcionaus que compòrten eth redimensionament de besonh dera despensa publica, rèsten suspenudi parciaument toti es acòrds e pactes sindicaus signadi en encastre deth personau foncionari e estatutari enes tèrmes estrictament de besonh entara aplicacion corrècta d’aguesta lei.

2. Vien inaplicables es clausules contractuaus o es condicions regulades pes convènis collectius en encastre deth personau laborau que contradiguen çò que dispòse aguesta lei.

Quinzau. Mesures en encastre deth transpòrt public

Era Generalitat pòt suspéner, totaument o parciaument, es aportacions, contraprestacions o compensacions economiques qu'autrege as empreses publiques e privades entara mantenença e era prestacion des servicis publics en encastre deth transpòrt, dirèctament o mejançant consòrcis enes quaus age era majoria de capitau o de representacion enes organs de govèrn, s'aguestes empreses non an redusit es sòns capítols de despenses de personau de manèra equivalenta en impòrt ara reduccion que se produsisque coma conseqüéncia dera aplicacion des disposicions qu'establisquen es leis de pressupòsti peth personau ath servici deth sector public dera Administracion dera Generalitat.

Setzau. Plan unic d’òbres e servicis de Catalonha

1. S’abilite excepcionaument eth Govèrn entà que, ena convocacion entara formulacion deth Plan unic d’òbres e servicis de Catalonha entath periòde 2013-2016, pogue destinar, mejançant ua linha especifica, enquiath 50% dera quantitat assignada ad aguest plan exclusivament a despenses de mantenença des òbres e inversions qu'agen estat hètes pes entitats locaus beneficiàries.

2. Per çò qu'ei de naues òbres o inversions, era linha correspondenta dera convocacion a d’assegurar-se, entà que es òbres o inversions poguen èster licitades e adjudicades, qu’era entitat locau non se tròbe en situacion de desequilibri financèr. En cas contrari, pòt optar entre sollicitar er ajornament dera execucion dera accion enquia arténher er equilibri o renonciar ara subvencion autrejada; en aguest cas, pòt arrecéber enquiath 50% dera subvencion prevista entà destinar aguest impòrt a sufragar despensa d’inversions o òbres efectuades dejà.

Dètz-e-setau. Mesures en matèria de recèrca e universitats

1. Non son aplicables as centres CERCA e ara ICREA des articles 64 a 67 dera Lei 7/2011, deth 27 de junhsèga, de mesures fiscaus e financères, es disposicions en matèria de personau establides pera presenta lei que s’opausen ath regim de plea autonomia entath desvolopament des sues activitats constitutives o estatutàries, establit peth capítol IV deth títol II dera Lei 7/2011.

2. Son aplicables ath Plan Jaume Serra e Húnter, qu'a per objectiu promòir enes universitats publiques deth sistèma universitari de Catalonha era contractacion laborau de personau academic d’excelléncia, es previsions e disposicions següentes:
a) Es contractes aufridi en Plan s’adrecen, d’acòrd damb era normativa aplicabla ara figura contractuau que correspone, a candidats que dispòsen de credenciaus internacionaus de naut nivèu en docéncia e recèrca, mejançant convocacions dubèrtes que favorisquen era concurréncia des melhors aspirants en un ample entorn d’institucions d’arreu deth mon, includides es de Catalonha.

b) S’autorize era contractacion laborau deth personau academic que rèste adscrit ath Plan, sens perjudici deth compliment dera normativa basica estatau sus despenses de personau. Correspon ath departament competent en matèria d’universitats determinar era capacitat maxima de contractacion de cada universitat entà cada cors academic, que non pòt comportar un increment d’efectius, computadi en equivalències a temps complèt.

c) Correspon ath Govèrn de determinar, s'escatz e mejançant acòrd, es percepcions economiques que, a manèra d’incentius restacadi ath Plan, pòt percéber eth personau academic qu'a accedit a un contracte deth Plan. Era Administracion dera Generalitat a de finançar era mitat deth còst de cadua des contractacions deth Plan, e tanben era mitat der incentiu que pogue correspóner.

d) As efèctes de çò que dispòsen es apartats a , b e c, s’autorize ath Govèrn a adoptar es acòrds de besonh entà concretar era dusau fasa deth Plan e a efectuar-ne, s'escatz, es adaptacions posteriores oportunes. S’autorize ara persona titulara deth departament competent en matèria d’universitats a formalizar damb es universitats publiques es convènis de collaboracion que corresponen.

3. Es subvencions concedides as universitats publiques e privades e as centres de recèrca damb contraròtle majoritari d’ua administracion publica s’an de justificar preferentament mejançant compdes justificatius simplificadi enes tèrmes qu'establisquen es bases reguladores des subvencions o er acte de concession en cas des subvencions dirèctes. Ena justificacion se pòt exigir qu'es beneficiaris hèsquen, a cargue sòn, ua auditoria limitada ara comprovacion dera destinacion dera subvencion.

Dètz-e-ueitau. Modificacion dera disposicion transitòria dusau dera Lei 19/2010

Se modifique era disposicion transitòria dusau dera Lei 19/2010, deth 17 de junh, de regulacion der impòst sus successions e donacions, que rèste redigida dera manèra següenta:

«Damb caractèr excepcionau, er ajornament que concedisquen es organs de gestion dera Administracion tributària en vertut der article 73.1 pòt èster d'enquia dus ans en cas des quòtes der impòst sus successions e donacions correspondentes a hèts imposables meritats en periòde que va der 1 d’agost de 2009 ath 31 de deseme de 2013.»

Dètz-e-nauau. Dotacions pressupostàries disponibles 

Es impòrts des dotacions pressupostàries que siguen disponibles a conseqüéncia des prestacions que se quiten de satisfèr pera aplicacion des critèris transitòris reguladi per aguesta lei s’an de destinar ar autrejament des prestacions qu'establís er article 72.2.a dera Lei 18/2007, deth 28 de deseme, deth dret ar abitatge, damb era fin d’atier es situacions de besonhs de naui sollicitants.

Vintau. Mesures de supòrt ara estabilitat pressupostària des universitats publiques
1. Es plans d’estabilizacion pressupostària qu'an d’elaborar es universitats, d’acòrd damb era Lei de pressupòsti e era rèsta dera normativa aplicabla, s’apròven per resolucion dera persona titulara deth departament competent en matèria d’universitats, e an d’incorporar, aumens, es mesures de regulacion intèrna, execucion e gestion des ingrèssi e es despenses que permeten garantir eth retorn a ua situacion d’equilibri pressupostari.

2. Eth rector o rectora, o eth president o presidenta deth Conselh Sociau, en tot auer escotat eth rector o rectora, pòden sollicitar ath departament competent en matèria d’universitats era assisténcia d’un comissionat o comissionada de compdes, nomentat per resolucion dera persona titulara d’aguest departament, qu'a era foncion de velhar pera execucion e eth compliment deth plan d’estabilizacion e a d’analisar era situacion economica financèra dera universitat e es perspectives d’evolucion; e qu’a de rénder compdes ath rector o rectora, ath president o presidenta deth Conselh Sociau e ath departament competent en matèria d’universitats. Eth nomentament non pòt comportar era creacion de naues unitats organiques ne incrementar era despensa de personau.

3. Eth comissionat de compdes a d’arrecéber eth supòrt deth rector o rectora, deth president o presidenta deth Conselh Sociau e deth gerent o era gerenta; e pòt assistir, damb votz e sense vòt, as reünions deth Conselh de Govèrn e deth Conselh Sociau, tostemp que se li requerisque o s'ac considère de besonh, damb era comunicacion prealabla ar organ.

Vint-e-unau. Tractament des donades personaus des persones qu'aufrissen o solliciten servicis de natura sexuau

Es ajuntaments que, d’acòrd damb era normativa en vigor en matèria de regim locau, tipifiquen o agen tipificada era prestacion de servicis de natura sexuau en espaci public municipau coma infraccion administrativa, tant er aufriment d’aguest servici coma era demanda o sollicitud, damb er establiment des sancions correspondentes, pòden, per arrasons d’interès generau, arrecuélher e tractar totes es donades de caractèr personau que calgue entara incoacion, tramitacion, resolucion, revision en via administrativa e execucion des expedients sancionadors correspondents, sense que calgue obtier eth consentiment dera persona afectada.

Vint-e-dusau. Centre recreatiu toristic de Vila-seca e Salou

1. Damb er objectiu de culminar eth projècte relatiu as installacions e es usatges pendenti d’execucion deth centre recreatiu toristic de Vila-seca e Salou, creat ara empara dera Lei 2/1989, deth 16 de hereuèr, sus centres recreatius toristics, s’a d’actualizar, mejançant acòrd deth Govèrn, eth programa d’accion de besonh entara finalizacion d’aguest projècte.

2. Eth Consòrci Intermunicipau de Vila-seca e de Salou, creat entà garantir era unitat d’accion publica en encastre deth centre recreatiu toristic de Vila-seca e Salou e integrat pera Administracion dera Generalitat e pes municipis de Vila-seca e de Salou, manten era vigéncia enes madeishes condicions enquiara execucion complèta deth projècte.

Vint-e-tresau. Regim d’aplicacion des mesures as entitats deth sector public de salut

Non son aplicables as entitats deth sector public de salut que’n hè referéncia er article 68 dera Lei 7/2011, deth 27 de junhsèga, de mesures fiscaus e financères, es disposicions en matèria de personau establides pera presenta lei que s’opausen ath regim de plea autonomia entath desvolopament des sues activitats constitutives o estatutàries, establit peth capítol V deth títol II dera Lei 7/2011.

Vint-e-quatau. Mesures de coordinacion des universitats
1. Ena adopcion des critèris de racionalizacion e des mesures d’estauviament, en çò que hè ath personau d’administracion e servicis qu'ara entrada en vigor d’aguesta lei preste servicis ara universitat mejançant nomentament d’interin, s’an d’auer en consideracion es mesures relatives ath personau interin ath servici dera Administracion dera Generalitat, sens perjudici des precèptes que les son dirèctament aplicables.

2. Eth Conselh Interuniversitari de Catalonha a de trabalhar entar impuls de servicis consorciadi interuniversitaris, en tèrmes de còst e estructura, entara melhora obtencion des objectius de racionalizacion des servicis, d’estauviament de còsti, d’economies d’escala, d’eficacitat e eficiéncia ena gestion, e de qualitat en toti es servicis que presten, en tot impulsar, s'escatz, era personificacion juridica de caractèr associatiu qu'assumisque es foncions correspondentes.

Vint-e-cincau. Finançament deth Conselh Generau d’Aran

1. As efèctes d’aportar ath Conselh Generau d’Aran eth finançament de besonh entà prestar adequadament es servicis ath territòri d’Aran, s’a de formalizar, entar exercici pressupostari deth 2012, un solet convèni qu'arrecuelhe eth finançament globau dera Generalitat ath Conselh Generau d’Aran damb ua dotacion totau de 20.500.000 èuros. Aguest impòrt incorpòre eth conjunt des compromisi prealables e es obligacions financères endarrerides existentes.

2. Eth Departament d’Economia e Coneishença a d’adoptar es mesures que calgue entà agranir eth credit existent as aplicacions pressupostàries D/462000200/7110 e D/462000300/7110 dera Lei de pressupòsti dera Generalitat enquiara quantitat de 20.500.000 èuros.

Vint-e-siesau. Adeqüacion des activitats includides enes annèxi dera Lei 20/2009

1. Es activitats existentes includides en annèx I dera Lei 20/2009, deth 4 de deseme, de prevencion e contraròtle ambientau des activitats, que siguen en procès d’adeqüacion s’an d’adaptar abans deth 31 de deseme de 2012 ara dita lei, d’acòrd damb era Lei 4/2004, der 1 de junhsèga, reguladora deth procès d’adeqüacion des activitats damb incidéncia ambientau ath que establís era Lei 3/1998, deth 27 de hereuèr, dera intervencion integrau dera Administracion ambientau.

2. Es activitats existentes includides en annèx II dera Lei 20/2009 que dispòsen de licéncia municipau d’activitats classificades entà desvolopar era sua activitat actuau, autrejada d’acòrd damb eth regim en vigor abans dera entrada en vigor dera Lei 3/1998, non s’an de sométer ath procès d’adeqüacion qu'establie era Lei 4/2004. Eth regim de contraròtles periodics d’aguestes activitats ei eth qu'establís era Lei 20/2009 e a d’abastar era comprovacion deth compliment des requisits dera normativa ambientau sectoriau que les son aplicables. Aguesti contraròtles s’an d’iniciar en an 2013.

3. Es activitats existentes includides enes annèxi II e IV dera Lei 20/2009 que non dispòsen de licéncia municipau d’activitats classificades entà desvolopar era sua activitat actuau, autrejada d’acòrd damb eth regim en vigor abans dera entrada en vigor dera Lei 3/1998, s’an d’adaptar abans deth 31 de deseme de 2013 ara Lei 20/2009, d’acòrd damb era Lei 4/2004.

Vint-e-setau. Transferéncia de bens a Aigües Ter Llobregat

1. Se transferís a Aigües Ter Llobregat, pera sua valor neta compdabla, era titolaritat des bens dera Agéncia Catalana dera Aigua que seguissen:

- Dessalinizadora, bastiment dera installacion de tractament d’aigua marina (ITAM) en delta dera Tordera.  

- Depaus receptor d’aigua procedenta dera ITAM deth delta dera Tordera ara estacion de tractament d’aigua potabla (ETAP) de Tossa-Lloret. TM Tordera (370000000191).

- Depaus receptor d’aigua procedenta dera ITAM deth delta dera Tordera ara ETAP de Palafolls (370000000152).

- Connexion dera dessalinizadora dera Tordera en 25.000KW per consums de 6.000KW e 14.600KW de poténcia ena estacion receptora dera Tordera (380000000002).

- Ampliament dera ITAM de Tordera. 

Aguesti bens s’incorpòren ath patrimòni d’Aigües Ter Llobregat e non se’n modifique era qualificacion juridica originau. 

2. Aigües Ter Llobregat se subrògue ena posicion juridica dera Agéncia Catalana dera Aigua per çò qu'ei des drets e es obligacions de quinsevolhe tipe que’n sigue titular, relatius as bens restacadi anteriorament. Aguesti bens s’an de destinar ar exercici des competéncies d’Aigües Ter Llobregat, d’acòrd damb era legislacion en vigor.

Vint-e-ueitau. Elaboracion e tramitacion des avantprojèctes e projèctes de pressupòsti de determinades institucions

1. As efèctes de çò qu’establissen er article 87 dera Lei 24/2009, deth 23 de deseme, deth Sindic de Grèuges, e er article 53 dera Lei 18/2010, deth 7 de junh, dera Sindicatura de Compdes, era Mèsa Agranida deth Parlament, un còp arrecebudi es projèctes de pressupòsti, a d’estudiar e, s'escatz, a de contrastar damb es titulars d’aguestes institucions era adeqüacion des projèctes as limits pressupostaris establidi, abans que les apròve eth Plen deth Parlament. Damb era madeisha fin, era Mèsa Agranida a d’estudiar eth projècte de pressupòst remanat peth Conselh de Garantides Estatutàries enes tèrmes der article 15 dera Lei 2/2009, deth 12 de hereuèr, abans que l’apròve eth Plen deth Parlament.

2. As efèctes de çò qu’establissen er article 15 dera Lei 2/2000, deth 4 de mai, deth Conselh der Audiovisuau de Catalonha, e er article 24 dera Lei 14/2008, deth 5 de noveme, deth Burèu Antifraudaria de Catalonha, aguestes entitats publiques an d’elaborar es sòns avantprojèctes de pressupòst d’acòrd damb es critèris e es directritzes qu'establisque eth Govèrn.

Disposicions transitòries

Prumèra. Aplicacion dera disposicion addicionau siesau deth tèxte rehonut dera legislacion en matèria d’aigües de Catalonha

Rèste suspenuda pendent er an 2012, e entath canon dera aigua acreditat en aguest madeish exercici, era aplicacion deth coeficient establit entar an 2012 ena disposicion addicionau siesau deth tèxte rehonut dera legislacion en matèria d’aigües de Catalonha, devèrs eth tipe de taxa generau establida per article 71 entàs usatges industriaus e assimilables, agricòles e ramadèrs en encastre territoriau dera part catalana des arrius Ebre, Sénia e Garona, e tanben des rieres que desguassen ena mar entre eth barranc deth Codolar e era desbocadura der arriu Sénia. En conseqüéncia, se manten era aplicacion deth coeficient 0,7 incorporat ena valor deth tipe de taxa generau en an 2011.

Dusau. Non exigibilitat deth canon dera aigua as usatges d’aigua efectuadi per entitats fornidores que facturen mens de 20.000 mètres cubics annaus

Pendent es annuitats 2012 e 2013 non s’exigís as entitats fornidores que facturen mens de 20.000 mètres cubics annaus eth canon dera aigua correspondent as usatges d’aigua entath provediment de tresaus.

Tresau. Non exigibilitat d’impòrts non liquidadi de canon dera aigua correspondenti a usatges industriaus efectuadi pes entitats fornidores

Non son exigibles as entitats fornidores d’aigua, entar usatge industriau dera aigua que realizen, es impòrts acreditadi peth concèpte de canon dera aigua que non an estat liquidats abans der 1 de gèr de 2012.
Quatau. Atribucions de recorsi as sistèmes publics de sanejament

1. Pendent er exercici pressupostari deth 2012, es atribucions de recorsi que’n hèn referéncia er article 55 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, e er article 40 deth Reglament des servicis publics de sanejament, aprovat peth Decrèt 103/2003, deth 13 de mai, s’an de calcular d’acòrd damb eth modèl qu'apròve eth Conselh d’Administracion dera Agéncia Catalana dera Aigua.

2. En periòde establit per apartat 1, es atribucions de recorsi mencionades non an d’includir es còsti indirèctes d’explotacion des servicis publics de sanejament, sens perjudici d’atier es despenses en quines incorren es administracions actuantes que resulten estrictament indispensables entath foncionament des sistèmes de sanejament.

Cincau. Reduccion dera jornada des lòcs de trabalh aucupadi per personau interin der encastre dera Mèsa sectoriau de negociacion deth personau d’administracion e tecnician

1. Eth Govèrn, ara empara de çò que dispòsen es articles 68 e 69 deth Decrèt legislatiu 1/1997, deth 31 d’octobre, per quin s’apròve era rehonuda en un tèxte unic des precèptes de determinadi tèxtes legaus en vigor en Catalonha en matèria de foncion publica, damb caractèr transitòri e coma mesura de contencion dera despensa en matèria de personau entara reduccion deth deficit public, a d’aprovar un plan d’aucupacion qu'includisque, coma mesura de prestacion de servicis a temps parciau, era reduccion en 15% dera jornada des lòcs de trabalh aucupadi per personau interin der encastre dera Mèsa sectoriau de negociacion deth personau d’administracion e tecnician, d’acòrd damb er article 47 dera Lei der Estat 7/2007, deth 12 d’abriu, der Estatut basic deth trabalhador public, damb era reduccion proporcionau des retribucions des lòcs de trabalh.

2. Eth plan d’aucupacion a de garantir era prestacion corrècta des servicis publics.

3. Rèsten excludidi dera mesura transitòria establida per aguesta disposicion es lòcs de trabalh aucupadi per personau interin deth còs de pompièrs dera Generalitat, deth còs d’agents ruraus, des còssi d’auxiliars tecnicians e tecnicians especialistes dera Generalitat de Catalonha deth grop servicis penitenciaris, e deth còs de titolacion superiora dera Generalitat, veterinària der encastre d’aucider.

4. Era mesura transitòria establida per aguesta disposicion a ua durada de dus ans. Aguest termini pòt èster modificat per acòrd de Govèrn en tot atier ath compliment des objectius de reduccion deth deficit public.

Siesau. Excedéncia volontària damb resèrva de lòc de trabalh
1. Pendent es tres ans següents ara entrada en vigor d’aguesta lei eth personau foncionari includit laguens der encastre d’aplicacion deth tèxte unic dera Lei dera foncion publica dera Administracion dera Generalitat de Catalonha, aprovat peth Decrèt legislatiu 1/1997, deth 31 d’octobre, e eth personau estatutari der Institut Catalan dera Salut an dret a gaudir d’un periòde d’excedéncia volontària d’ua durada minima d’un an e maxima de tres pendent quina an eth dret ara resèrva deth lòc de trabalh e ath calcul deth temps a efèctes de triènnis e grad personau. Aguesta excedéncia empedís d’aucupar lòcs de trabalh en sector public jos cap tipe de relacion foncionariau o contractuau. Aguesta mesura non ei aplicabla ath personau deth Còs dera Policia dera Generalitat - Mòssos d’Esquadra, damb excepcion deth personau dera escala de supòrt, ne ath personau d'ensenhament non universitari.

2. Solament pòt acuelher-se ad aguesta excedéncia eth personau foncionari e eth personau estatutari que, en moment dera entrada en vigor d’aguesta lei, sigue en situacion administrativa de servici actiu o en ua auta situacion administrativa que compòrte resèrva deth lòc de trabalh.

Setau. Personau ensenhaire non universitari depenent dera Generalitat

1. Entà poder atier es besonhs derivadi der increment d’escolarizacion deth cors 2012-2013 e en marc deth credit correspondent ara plantilha pressupostària actuau, eth Govèrn pòt modificar era part lectiva dera jornada d'ensenhament deth professorat destinat as centres publics deth Departament d’Ensenhament.

2. Eth Govèrn a d’adaptar era estructura organizativa en quina se fondamente eth calcul des plantilhes d'ensenhament des centres publics en tot adoptar mesures de flexibilitat e polivaléncia des atribucions d'ensenhament. Aguesta adaptacion a d’auer present es besonhs educatius des diferentes estapes e era cobertura adequada e sufisenta deth servici.

3. Eth Govèrn a d’adaptar es condicions e es critèris exigibles entara reconeishença d’estadis de promocion ath personau d'ensenhament non universitari. Concrètament, a de revisar es periòdes minims de permanéncia as efèctes dera promocion e es mecanismes e efèctes correspondents damb era fin de garantir ua major progressivitat e compatibilitat damb era carrèra professionau ensenhaira.

Ueitau. Reduccions de jornada autrejada abans dera entrada en vigor d’aguesta lei

Es reduccions de jornada damb dret a percéber eth 100% de retribucions que se’n referís er article 24 dera Lei 8/2006, deth 5 de junhsèga, de mesures de conciliacion dera vida personau, familhau e laborau deth personau ath servici des administracions publiques de Catalonha, qu'an estat autrejades abans dera entrada en vigor d’aguesta lei se regissen pera normativa en vigor en moment que s'autorizèren.

Nauau. Perlongaments ath personau foncionari dera Administracion dera Generalitat e ath personau estatutari der Institut Catalan dera Salut

Pendent es tres ans següents ara entrada en vigor d’aguesta lei, non s’autorizen perlongaments ath personau foncionari dera Administracion dera Generalitat e se resòlven es perlongaments ja autorizadi en termini maxim de sies mesi, levat que calgue entà causar dret ara pension de jubilacion o en quini casi, excepcionaument, eth Govèrn considère que cau autorizar-les o mantier es autorizacions en vigor per causes derivades dera planificacion e racionalizacion des recorsi umans. Egalament, es perlongaments ja autorizadi deth personau estatutari der Institut Catalan dera Salut s’an de resòlver en termini de sies mesi, levat que sigue de besonh entà causar dret ara pension de jubilacion o en quini casi, excepcionaument, eth Conselh d’Administracion der Institut Catalan dera Salut considère de besonh de mantier es autorizacions en vigor per causes derivades dera planificacion e racionalizacion des recorsi umans.

Dètzau. Prestacions en matèria d’abitatge

1. Es persones qu'ena entrada en vigor d’aguesta lei an arreconeishut eth dret a arrecéber es prestacions permanentes der article 72.2.a que regule era Lei 18/2007, deth 18 de deseme, deth dret ar abitatge, e qu'an estat beneficiàries d’ajudes entath pagament deth loguèr un minim de quate ans consecutius, perceberàn era prestacion enquiath 31 de deseme de 2012 tostemp que mantenguen es condicions per quines aueren accès ara prestacion.

2. Es persones qu'ara entrada en vigor d’aguesta lei an arreconeishut eth dret a arrecéber es prestacions permanentes entath pagament deth loguèr a quines non ei aplicable çò qu'establís er apartat 1, perceberàn era prestacion enquia que s’acomplisquen quate ans dempús de que sigueren beneficiàries d’ajudes entath pagament deth loguèr, tostemp que mantenguen es condicions per quines aueren accès ara prestacion.

3. Çò qu'establissen es apartats 1 e 2 non ei aplicable as beneficiaris des prestacions qu’ena data 31 de deseme de 2012 agen mès de seishanta cinc ans, entà quini se manten de manèra permanenta, mentre mantenguen es condicions per quines aueren accès ara prestacion.

Onzau. Modificacion de contractes deth sector public

1. As efèctes de çò que dispòse era legislacion de contractes deth sector public, es modificacions de contractes administratius que s'amien a tèrme pendent er exercici pressupostari de 2012 derivades dera aplicacion de mesures d’estabilitat pressupostària se hèn per arrasons d’interès public.

2. Es plecs de clausules administratives o era anóncia des naues contractacions an d’incorporar es previsions requerides pera legislacion de contractes deth sector public respècte dera eventuau modificacion contractuau damb motiu dera aplicacion de mesures d’estabilitat pressupostària que corresponen.

Disposicions derogatòries

Prumèra. Tèxte rehonut dera legislacion en matèria d’aigües de Catalonha

Se deròguen era letra d der article 64.2, er apartat 6 der article 67 e, a compdar deth moment quan era aigua produsida ena installacion de tractament d’aigua marina (ITAM) dera Tordera s’intègre en hilat de provediment Ter-Llobregat, era disposicion addicionau nauau deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme.

Dusau. Institut Catalan de Finances

Se derògue er apartat 2 der article 11 deth tèxte rehonut der Institut Catalan de Finances, aprovat peth Decrèt legislatiu 4/2002, deth 24 de deseme.

Tresau. Subvencions e transferéncies

Se deròguen era letra e der article 90bis, er apartat 9 der article 92 e er apartat 12 der article 97 deth tèxte rehonut dera Lei de finances publiques de Catalonha, aprovat peth Decrèt legislatiu 3/2002, deth 24 de deseme.

Quatau. Autes derogacions

A compdar dera entrada en vigor de çò qu’establís era disposicion addicionau ueitau, s'abolissen es precèptes següents:

a) Era letra h der apartat 1 e er apartat 6 der article 119 dera rehonuda en un tèxte unic des precèptes de determinadi tèxtes legaus en vigor en Catalonha en matèria de foncion publica, aprovada peth Decrèt legislatiu 1/1997, deth 31 d’octobre.

b) Er article 9, apartat h, e er article 13 deth Reglament de regim disciplinari dera foncion publica dera Administracion dera Generalitat, aprovat peth Decrèt 243/1995, deth 27 de junh.

c) Era letra d der apartat 3 der article 72 dera Lei 10/1994, deth 7 de junhsèga, dera Policia dera Generalitat - Mòssos d’Esquadra.

d) Er apartat 3.d der article 10 e er article 12 deth Reglament de regim disciplinari deth còs dera Policia dera Generalitat - Mòssos d’Esquadra, aprovat peth Decrèt 183/1995, deth 13 de junh.

e) Quinsevolhe disposicion de reng parièr o inferior que contradigue lo anterior.

Cincau. Derogacion dera disposicion finau siesau dera Lei 10/2011

Se derògue era disposicion finau siesau dera Lei 10/2011, deth 29 de deseme, de simplificacion e melhorament dera regulacion normativa.

Siesau. Clausula generau de derogacion per contradiccion, oposicion o incompatibilitat

Rèsten derogades es disposicions de reng parièr o inferior que contradiguen çò qu'establís aguesta lei, s’i opausen o i resulten incompatibles.

Disposicions finaus

Prumèra. Abilitacion ath Govèrn

Se faculte ath Govèrn e ath conselhèr o conselhèra deth departament competent en matèria d’economia entà que dicten es disposicions de besonh entà desplegar e aplicar aguesta lei.

Dusau. Abilitacion entà desvolopar un sistèma d’informacion grafica relatiu ath parc immobiliari universitari

1. Se faculte ara persona titulara deth departament competent en matèria d’universitats e recèrca entà desvolopar un sistèma d’informacion grafica e alfanumerica deth parc immobiliari relatiu as universitats publiques deth sistèma universitari de Catalonha e as centres de recèrca.

2. Un còp implantat eth sistèma que’n hè referéncia er apartat 1 en collaboracion damb es universitats, aguestes i an d’includir es bens de domeni public entà hèr era gestion e tramitacion des expedients que se’n referís er article 156.2 dera Lei 1/2003, deth 19 de hereuèr, d’universitats de Catalonha.

Tresau. Termini entà presentar era modificacion dera Lei 20/2000

Eth Govèrn, en termini d’un an a compdar dera constitucion deth Burèu de Supòrt ara Iniciatiua Culturau, a de presentar en Parlament un projècte de lei de modificacion dera Lei 20/2000, deth 29 de deseme, de creacion der Institut Catalan des Indústries Culturaus, damb era fin d’evitar era coïncidéncia de foncions entre er Institut Catalan des Indústries Culturaus e eth Burèu de Supòrt ara Iniciatiua Culturau.

Quatau. Tarifa der impòst sus es sojorns en establiments toristics

Era Lei de pressupòsti dera Generalitat pòt modificar es elements constitutius dera tarifa der impòst sus es sojorns en establiments toristics, regulat pera presenta lei.

Cincau. Aplicacion des deduccions per activitats de contraròtle e inspeccion sanitària en auciders, sales d’especejament e transformacion dera caça e auti establiments subjèctes a contraròtle oficiau

Es deduccions der article 27.1.5 deth tèxte rehonut dera Lei de taxes e prètzi publics dera Generalitat de Catalonha, aprovat peth Decrèt legislatiu 3/2008, deth 25 de junh, ena redaccion dada pera presenta lei, son aplicables sus es quòtes meritades a compdar deth trimèstre naturau següent ara entrada en vigor dera lei.

Siesau. Aplicacion de çò qu’establís era letra c der article 64.2 deth tèxte rehonut dera legislacion en matèria d’aigües de Catalonha

Çò qu'establís era letra c der article 64.2 deth tèxte rehonut dera legislacion en matèria d’aigües de Catalonha, aprovat peth Decrèt legislatiu 3/2003, deth 4 de noveme, ena redaccion establida per aguesta lei, ei aplicabla a compdar der 1 d’octobre de 2012.

Setau. Aplicacion deth procediment establit per article 75 deth tèxte rehonut dera legislacion en matèria d’aigües de Catalonha

Eth procediment establit per article 75 deth tèxte rehonut dera legislacion en matèria d’aigües de Catalonha, ena redaccion establida per aguesta lei, ei aplicable as impòrts correspondents ara facturacion o repercussion deth canon percebudi dempús deth 31 de març de 2012.

Ueitau. Taxes pera prestacion de servicis personaus e materiaus en encastre dera Administracion de justícia e pera utilizacion o eth profitament des bens e drets afèctes ath servici dera Administracion de justícia

1. Es taxes pera prestacion de servicis personaus e materiaus en encastre dera Administracion de justícia e pera utilizacion o eth profitament des bens e drets afèctes ath servici dera Administracion de justícia son exigibles as hèts imposables que se produsisquen a compdar der 1 de mai de 2012.

2. Era bonificacion qu'establís er apartat 3 der article 3bis.1-3 deth tèxte rehonut dera Lei de taxes e prètzi publics dera Generalitat de Catalonha ei aplicabla as procediments monitòris e as procèssi monitòris europèus que s’inícien a compdar der 1 de gèr de 2013.

3. Era persona titulara deth departament competent en matèria de justícia a d’aprovar eth modèl oficiau d’autoliquidacion abans que siguen exigibles es taxes pera prestacion de servicis personaus e materiaus en encastre dera administracion dera Administracion de justícia e pera utilizacion o eth profitament des bens e drets afèctes ath servici dera Administracion de justícia.

4. S’autorize ara persona titulara deth departament competent en matèria de justícia entà que dicte es actes e es disposicions reglamentàries que se considèren de besonh entad aguestes taxes.

Nauau. Entrada en vigor dera taxa sus actes preparatòris e es servicis accessòris de melhora dera informacion inerenti ath procès entara prescripcion e dispensa de medicaments e productes sanitaris mejançant era emission de recèptes medicaus e ordes de dispensa
Era taxa sus actes preparatòris e es servicis accessòris de melhora dera informacion inerenti ath procès entara prescripcion e dispensa de medicaments e productes sanitaris mejançant era emission de recèptes medicaus e ordes de dispensa entre en vigor ath cap de tres mesi dera publicacion d’aguesta lei en Diari Oficial de la Generalitat de Catalunya.

Dètzau. Entrada en vigor der impòst sus es sojorns en establiments toristics

Er impòst sus es sojorns en establiments toristics creat e regulat per aguesta lei entre en vigor er 1 de noveme de 2012.

Onzau. Entrada en vigor dera Lei

Aguesta lei entre eth vigor londeman d’auer estat publicada en Diari Oficial de la Generalitat de Catalunya, levat des disposicions que regulen era taxa pes accions deth Registre d’empreses acreditades de Catalonha, es taxes pes servicis prestadi pera Direccion Generau d’Economia Sociau e Cooperativa e Trabalh Autonòm, era taxa peth dret d’inscripcion as pròves d’abilitacion de guida de torisme de Catalonha que convòque era Direccion Generau de Torisme, e d’ampliament d’idiòmes, e era taxa pes drets de renauiment o emission de duplicats deth carnet acreditatiu dera abilitacion de guida de torisme de Catalonha, qu'entren en vigor ath cap de tres mesi dera publicacion d’aguesta lei en Diari Oficial de la Generalitat de Catalunya.

Palau del Parlament, 26 de juny de 2012

La secretària quarta
La presidenta del Parlament

Dolors Batalla i Nogués
Núria de Gispert i Català

